Улсын Их Хурлын 2006 оны хаврын ээлжит чуулганы 6 дугаар сарын 23-ны өдрийн /Баасан гариг/ хуралдаан 10 цаг 25 минутад эхлэв.


Хуралдааныг Улсын Их Хурлын дарга Ц.Нямдорж нээж, ирц, хэлэлцэх асуудлыг танилцуулав.


Хуралдаанд ирвэл зохих 75 гишүүнээс 48 гишүүн ирж, 64.0 хувийн ирцтэй байв. Үүнд:


Чөлөөтэй: Л.Гүндалай, Д.Дондог, Д.Дэмбэрэл, Ц.Жаргал, Б.Жаргалсайхан, Ц.Мөнх-Оргил, Ж.Наранцацралт, Р.Нямсүрэн, Л.Одончимэд, С.Отгонбаяр, Т.Очирхүү, Р.Раш, К.Саираан, М.Сономпил, Д.Тэрбишдагва, М.Энхболд, Н.Баяртсайхан

Өвчтэй: А.Бакей, С.Баярцогт,  Д.Одхүү, Ц.Сүхбаатар

Тасалсан: Сү.Батболд, Х.Баттулга, Э.Бат-Үүл, Д.Бат-Эрдэнэ, Л.Гантөмөр, С.Оюун

Хоцорсон: Н.Батбаяр, 0.55, Д.Ганхуяг 1.35, Р.Гончигдорж 0.45, У.Хүрэлсүх 0.40, М.Энхсайхан 0.20, Б.Эрдэнэбат 0.35

УИХ-ын дарга Ц.Нямдорж Ерөнхийлөгчийн хоригийг хүлээн зөвшөөрөх тухай УИХ-ын тогтоолын төслийн эцсийн найруулгыг уншиж танилцуулав.

Эцсийн найруулгатай холбогдуулан санал хэлэх гишүүд байхгүй байв.

УИХ-ын гишүүд дээрх тогтоолын эцсийн найруулгыг  10 цаг 13 минутад сонсов.


УИХ-ын гишүүн Ц.Дамирангийн тавьсан Хадгаламж зээлийн хоршоодтой холбоотой асуултад УИХ-ын дарга Ц.Нямдорж ажлын хэсэг байгуулан ажиллуулах гэж байгаагаа мэдэгдэж, УИХ-ын гишүүн Г.Адъяагийн Зуны цагийн тоололд шилжүүлэх асуудлын талаар тавьсан асуулгад хариу өгөхгүй байгаа тухай асуудлыг Хууль зүй, дотоод хэргийн сайд Д.Одбаяр судлаад хариу өгөхийг даалгав.


Нэг.Үндсэн хуулийн цэцийн 2006 оны 06 дугаар дүнэлтийн тухай


Энэ асуудлыг хэлэлцэхэд Үндсэн хуулийн цэцийн орлогч дарга Н.Жанцан УИХ-ын Тамгын газрын нэгдүгээр нарийн бичгийн дарга Ж.Нарантуяа, хуулийн зөвлөх Т.Оюунчимэг,Төрийн байгуулалтын байнгын хорооны референт Г.Чагнаадорж нарын бүрэлдэхүүнтэй ажлын хэсэг байлцав.

Уг асуудлын талаар Үндсэн хуулийн цэцийн орлогч дарга Н.Жанцан, Төрийн байгуулалтын байнгын хорооны дүгнэлтийг УИХ-ын гишүүн Р.Бадамдамдин, Хууль зүйн байнгын хорооны дүгнэлтийг УИХ-ын гишүүн Ж.Батхуяг нар танилцуулав.

Байнгын хорооны дүгнэлттэй холбогдуулан УИХ-ын гишүүн З.Энхболдын асуултад УИХ-ын гишүүн Р.Бадамдамдин хариулт өгөв.

Ц.Нямдорж:
-Үндсэн хуулийн цэцийн дүгнэлтийг хүлээн зөвшөөрөх боломжгүй гэсэн Хууль зүйн байнгын хорооны саналыг дэмжье.

Зөвшөөрсөн 36

Татгалзсан 11

Бүгд 47

76.6 хувийн саналаар Цэцийн дүгнэлтийг хүлээж авах боломжгүй гэж үзлээ. 

Үндсэн хуулийн цэцийн 2006 оны 06 дугаар дүгнэлтийн тухай УИХ-ын тогтоолыг батлая.

Зөвшөөрсөн 37

Татгалзсан 10

Бүгд 47

78.7 хувийн саналаар тогтоол батлагдаж, эцсийн найруулга сонссонд тооцов.

Уг асуудлыг  10 цаг 40 минутад хэлэлцэж дуусав.

Хоёр.Өршөөл үзүүлэх тухай хуулийн төсөл /анхны хэлэлцүүлэг/-ийг  10.40-11.20 цагт хаалттай хуралдаанаар хэлэлцэв.

Гурав.Засгийн газрын тусгай сангийн тухай хуулийн төсөл /анхны хэлэлцүүлэг/

Энэ асуудлыг хэлэлцэхэд Сангийн дэд сайд Ч.Ганзориг, тус яамны хэлтсийн дарга С.Мягмардаш, орлогч дарга Б.Ганбат, УИХ-ын Тамгын газрын нэгдүгээр нарийн бичгийн дарга Ж.Нарантуяа, хуулийн зөвлөх Г.Цэрэндулам, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

Уг асуудлын талаарх Төсвийн байнгын хорооны дүгнэлтийг УИХ-ын гишүүн Б.Эрдэнэсүрэн танилцуулав.

Байнгын хоооны дүгнэлттэй холбогдуулан УИХ-ын гишүүн Н.Батбаяр, Ч.Авдай нарын асуусан асуултад УИХ-ын гишүүн Б.Эрдэнэсүрэн, Д.Идэвхтэн нар хариулт өгч, УИХ-ын гишүүн Л.Гансүх энэ хуулийн 8.17.3 дахь заалтан дээр саналын зөрүүтэй байгаагаа мэдэгдэж, Ардчилсан намын зөвлөлийн гишүүд 11 цаг 40 минутаас завсарлага авав.

ЗАВСАРЛАГА

Үдээс хойшхи хуралдаан  15 цаг 20 минутад эхэлж, ирвэл зохих 75 гишүүнээс 45 гишүүн ирж, 60.0 хувийн ирцтэй байв.Үүнд:

Чөлөөтэй: Л.Гүндалай, Д.Дондог, Д.Дэмбэрэл, Ц.Жаргал, Б.Жаргалсайхан, Ц.Мөнх-Оргил, Ж.Наранцацралт, Р.Нямсүрэн, Л.Одончимэд, С.Отгонбаяр, Т.Очирхүү, Р.Раш, К.Саираан, М.Сономпил, Д.Тэрбишдагва, М.Энхболд, Н.Баяртсайхан, У.Хүрэлсүх, Ц.Шаравдорж, Б.Эрдэнэбат

Өвчтэй: А.Бакей, С.Баярцогт,  Д.Одхүү, Ц.Сүхбаатар

Тасалсан: Ц.Батаа, Х.Баттулга, Э.Бат-Үүл, А.Мурат, А.Цанжид, Б.Цэрэбалжир,
Хоцорсон: Р.Амаржаргал 2.30, Б.Батбаяр 2.50, Н.Батбаяр, 1.35, Сү.Батболд 0.30, Г.Батхүү 2.55, Б.Бат-Эрдэнэ 1.00, Т.Ганди 2.00, С.Ламбаа 2.50, Л.Пүрэвдорж 2.20, Ц.Цэнгэл 2.30, М.Энхсайхан 1.00

УИХ-ын дарга Ц.Нямдорж Өршөөл үзүүлэх тухай хуулийн эцсийн найруулгыг уншиж танилцуулав.

Эцсийн найруулгатай холбогдуулан санал хэлэх гишүүд байхгүй байв.

УИХ-ын гишүүд дээрх хуулийн эцсийн найруулгыг  15 цаг 15 минутад сонсов.

Дөрөв.УИХ-ын гишүүн Б.Мөнхтуяагаас ОХУ-ын төрийн мэдлийн орон сууцанд оршин сууж буй Монгол иргэдийн түрээсийн төлбөр, Монгол Улсад байгаа гадаадын орны үл хөдлөх хөрөнгийг бүртгэн тоолох ашиглалтын хэлбэрийг харилцан тохиролцох талаар авч буй арга хэмжээний асуудлаар Ерөнхий сайдад тавьсан асуулгад Монгол Улсын сайд, Засгийн газрын ХЭГ-ын дарга С.Батболдын хариулт

Дээрх асуудалтай холбогдуулан Төрийн өмчийн хорооны дарга Д.Сугар, Эд хөрөнгийн бүртгэлийн албаны дарга Б.Долгормаа, ХЭГ-ын референт Д.Буяндэлгэр, Гадаад хэргийн дэд сайд Цолмон, тус яамны Эрх зүйн газрын захирал Б.Алтангэрэл, дэд захирал Ганхуяг нарын бүрэлдэхүүнтэй ажлын хэсэг байлцав. 

Асуулгын хариуг Монгол Улсын сайд, Засгийн газрын ХЭГ-ын дарга С.Батболд уншиж танилцуулав.

Уг асуудалтай холбогдуулан УИХ-ын гишүүн Б.Мөнхтуяа, Д.Ганхуяг, Ж.Гүррагчаа, Л.Гансүх, Ч.Авдай нарын асуусан асуултад ажлын хэсгээс Д.Сугар, Б.Долгормаа, Б.Алтангэрэл, Цолмон нар хариулт өгөв.

Асуулгын хариуг 16 цаг 20 минутад сонсож дуусав.

Тав.УИХ-ын гишүүн З.Энхболд, Р.Амаржаргал нарын 11 гишүүн Хаягдал хар тугалга нэрээр хаягдал төмрийг Хятад улс руу экспортын татваргүй гаргасан болон 2001 оноос хойш 107.8 тэрбум төгрөгийн татвар улсын төсөвт ороогүй тооцоо, баримт нотолгооны талаар Ерөнхий сайдад тавьсан асуулгад Сангийн сайд Н.Баяртсайханы хариулт

Энэ асуудалтай холбогдуулан Сангийн дэд Ч.Ганзориг байлцав.

Асуулгын хариуг Сангийн сайд Н.Баяртсайхан уншиж танилцуулав.

Уг асуудалтай холбогдуулан УИХ-ын гишүүн М.Зоригт, З.Энхболд, Р.Эрдэнэбүрэн, Ч.Улаан, Б.Батбаатар, Б.Мөнхтуяа нарын асуусан асуултад Сангийн сайд Н.Баяртсайхан, дэд сайд Ч.Ганзориг нар хариулт өгөв.

УИХ-ын гишүүн Л.Гансүх, М.Зоригт, З.Энхболд, Ч.Улаан, Б.Батбаатар нар санал хэлэв.

Асуулгын хариуг  17 цаг 24 минутад сонсож дуусав.

Засгийн газрын тусгай сангийн тухай хуулийн төслийн анхны хэлэлцүүлэг үргэлжилж УИХ-ын гишүүн Ц.Дамиран, Р.Буд, Сү.Батболд, Ц.Баярсайхан, Ч.Содномцэрэн, Л.Гансүх нарын асуусан асуултад УИХ-ын гишүүн Б.Эрдэнэсүрэн хариулт өгөв.

Дараахь зарчмын зөрүүтэй саналын томъёоллоор санал хураалт явагдав.

Ц.Нямдорж:
-1.Төслийн 5-р зүйлд дараахь агуулгатай хэсэг нэмэх: “5.3.Засгийн газрын тусгай санг хуулиар бий болгож, татан буулгана” гэсэн саналыг дэмжье 

Зөвшөөрсөн 40

Татгалзсан 9

Бүгд 49

81.6 хувийн саналаар дэмжигдлээ.

2.Төслийн 5-р зүйлээс “5.3.11.Бүс нутгийн хөгжлийн сан” гэсэн заалтыг хасах саналыг дэмжье.

Зөвшөөрсөн 36

Татгалзсан 11

Бүгд 47

76.6 хувийн саналаар дэмжигдлээ.

3.Төслийн 5-р зүйлээс  “5.3.16.Гаалийн хөгжлийн сан” гэсэн заалтыг хасах саналыг дэмжье.

Зөвшөөрсөн 36

Татгалзсан 10

Бүгд 46

78.3 хувийн саналаар дэмжигдлээ.

4.Төслийн 5-р зүйлээс “5.3.17.Татварын хөгжлийн сан” гэсэн заалтыг хасах саналыг дэмжье.

Зөвшөөрсөн 36

Татгалзсан 9

Бүгд 45

80.0 хувийн саналаар дэмжигдлээ.

5.Төслийн 5-р зүйлээс “5.3.14.орон сууц хөгжүүлэх сан” гэсэн заалтыг хасах саналыг дэмжье.

Зөвшөөрсөн 38

Татгалзсан 7

Бүгд 45

84.4 хувийн саналаар дэмжигдлээ.

6.Төслийн 5.3.19.Засгийн газрын нөөц хөрөнгө, 5.3.21.Улсын төсвийн хуваарилагдаагүй зардлын санг нэгтгэж “Засгийн газрын нөөц сан” гэж нэрлэх саналыг дэмжье.

Зөвшөөрсөн 37

Татгалзсан 7

Бүгд 44

84.1 хувийн саналаар дэмжигдлээ.

7.Төслийн 5-р зүйлд “жижиг дунд үйлдвэрийг хөгжүүлэх сан” гэсэн заалт нэмэх саналыг дэмжье.

Зөвшөөрсөн 36

Татгалзсан 5

Бүгд 41

87.8 хувийн саналаар дэмжигдлээ.

8.Төслийн 5-р зүйлд “Эрүүл мэндийн сан” гэсэн заалт нэмэх саналыг дэмжье.

Зөвшөөрсөн 26

Татгалзсан 15

Бүгд 41

63.4 хувийн саналаар дэмжигдлээ.

9.Төслийн 6-р зүйлийн сангуудыг бүрдүүлэх ижил эх үүсвэрийг нэгтгэн дараахь зүйл болгох:

“6 дугаар зүйл.Засгийн газрын тусгай сангуудыг бүрдүүлэх нийтлэг эх үүсвэр

6.1.Засгийн газрын тусгай сангийн хөрөнгийг бүрдүүлэх нийтлэг эх үүсвэр нь:

 
6.1.1.улсын төсвийн хөрөнгө


6.1.2.олон улсын байгууллага,  хандивлагч орон, гадаад, дотоодын байгууллага,  хуулийн этгээд, иргэнээс олгосон буцалтгүй тусламж, хандив


6.1.3.гадаад орон, олон улсын байгууллагаас Засгийн газрын шугамаар олгосон зээл


6.1.4.энэ хуулийн 5.3.12, 5.3.18-д заасан санд орон нутгийн төсвөөс хуваарилсан хөрөнгө” гэж өөрчлөх саналыг дэмжье.

Зөвшөөрсөн 36

Татгалзсан 4

Бүгд 40

90.0 хувийн саналаар дэмжигдлээ.


10.Сан тус бүрийн нийтлэг бус эх үүсвэрийг дурьдахдаа “дараахь эх үүсвэрээс бүрдэнэ:” гэсний өмнө “Энэ хуулийн 6-р зүйлд зааснаас гадна” гэж нэмэх саналыг дэмжье.

Зөвшөөрсөн 36

Татгалзсан 4

Бүгд 40

90.0 хувийн саналаар дэмжигдлээ.

11.Төслийн 6.4.2-ыг дараахь байдлаар өөрчлөх:

6.4.2.сургалтын төлбөрийн зээлийн төлбөр

6.4.3.буцалтгүй тусламжийг давхардуулан олгосон зөрчлийг арилгахтай холбогдож орж ирсэн болон бусад хөрөнгө”  гэсэн саналыг дэмжье.

Зөвшөөрсөн 32

Татгалзсан 8

Бүгд 40

80.0 хувийн саналаар дэмжигдлээ.

12.Төслийн 7.1.2-ыг дараахь байдлаар өөрчлөн найруулах:

7.1.2.шинжлэх ухаан, технологийн салбарын санхүүжилтэд зориулан батлагдсан улсын төсвийн хөрөнгө. Санд олгож буй улсын төсвийн хөрөнгө нь дотоодын нийт бүтээгдэхүүний 1.5 хувиас багагүй байна” гэсэн саналыг дэмжье.

Зөвшөөрсөн 28

Татгалзсан 13

Бүгд 41

68.3 хувийн саналаар дэмжигдлээ.

13.Төслийн  8.10-аас “байгууллага болон хуулийн этгээдийн” гэснийг хасах  саналыг дэмжье.

Зөвшөөрсөн 32

Татгалзсан 9

Бүгд 41

78.0 хувийн саналаар дэмжигдлээ.

14.Хуулийн төсөлд дараахь агуулгатай зүйл нэмэх:

“7 дугаар зүйл.Засгийн газрын тусгай сангийн ангилал

7.1.Энэ хуулиар зохицуулж байгаа Засгийн газрын тусгай санг дараахь ангилалд хуваана:


7.1.1.нийгмийн даатгал, халамж, үйлчилгээ явуулах, тусгай хуулиар зохицуулах сан


7.1.2.эх үүсвэрийг нь 100 хувь төсвийн хөрөнгөөр бүрдүүлэх сан


7.1.3.эх үүсвэрийн зонхилох хэсгийг төсвийн хөрөнгөөр бүрдүүлэх сан


7.1.4.буцалтгүй тусламж, хандиваас бүрдүүлэх, өөрөө өөрийгөө санхүүжүүлэх журмаар ажиллах сан

7.2.Энэ хуулийн 7.1.1-д заасан санд:


7.2.1.Нийгмийн даатгалын сан


7.2.2.Нийгмийн халамжийн сан

 
7.2.3.Хөдөлмөр эрхлэлтийг дэмжих сан хамаарна

7.3.Энэ хуулийн 7.1.2-т заасан санд:


7.3.1.Засгийн газрын нөөц сан


7.3.2.Болзошгүй зардлын эрсдлийн сан


7.3.3.Монгол Улсын хөгжлийн сан хамаарна.

7.4.Энэ хуулийн 7.1.3-т заасан санд:


7.4.1.Авто замын сан


7.4.2.Байгаль хамгаалах сан


7.4.3.Хүүхдийн төлөө сан


7.4.4.Шинжлэх ухаан, технологийн сан


7.4.5.Сургалтын төрийн сан


7.4.6.Соёл, урлаг хөгжүүлэх сан


7.4.7.Дархлаажуулалтын сан


7.4.8. Хилийн чанадад байгаа Монгол Улсын иргэдэд туслах сан


7.4.9.Аялал жуулчлалын сан хамаарна.

7.5.Энэ хуулийн 7.1.4-т заасан санд


7.5.1.Тариаланг дэмжих сан


7.5.2.Мал хамгаалах сан


7.5.3.энэ хуулийн 5-1.23-т заасан сан хамаарна” гэсэн саналыг дэмжье.

УИХ-ын гишүүн Р.Буд тайлбар хэлэв.

Зөвшөөрсөн 35

Татгалзсан 6

Бүгд 41

85.4 хувийн саналаар дэмжигдлээ.

15.Төслийн 9-р зүйлийн 9.2-9.7-г дараахь байдлаар өөрчлөх:

“9.2.Энэ хуулийн 7.3-т заасан сангийн хөрөнгийг зарцуулах шийдвэрийг санхүү, төсвийн асуудал эрхэлсэн Засгийн газрын гишүүн,  холбогдох Засгийн газрын гишүүний саналыг үндэслэн Засгийн газар батална. Эдгээр сангийн хөрөнгийг захиран зарцуулах эрх бүхий этгээд нь Засгийн газар байна.

9.3.Энэ хуулийн 7.4-т заасан сангийн хөрөнгийг захиран зарцуулах эрх бүхий этгээд нь тухайн асуудлыг эрхэлсэн Засгийн газрын гишүүн буюу Төсвийн ерөнхийлөн захирагч байна.

9.4.Энэ хуулийн 7.4-т заасан сангийн зохион байгуулалт, орон тооны хязгаарыг Засгийн газар тогтооно.

9.5.Энэ хуулийн 7.5-д заасан сангийн хөрөнгийг захиран зарцуулах эрх бүхий этгээдийг тухай бүр Засгийн газар тогтооно. Засгийн газраас эрх олгосон этгээд нь төсөл хэрэгжүүлэгч байна.

9.6.Энэ хуулийн 7.5-д заасан сан өөрөө өөрийгөө санхүүжүүлэх зарчмаар үйл ажиллагаа явуулна.

9.7.Төрийн сангийн дансанд байршиж байгаа энэ хуулийн 7.4-т заасан сангийн хөрөнгийн үлдэгдэлд хүү олгоно” гэсэн саналыг дэмжье.

Зөвшөөрсөн 33

Татгалзсан 8

Бүгд 41

80.5 хувийн саналаар дэмжигдлээ.

16. Төслийн 8.17- дахь хэсгийг дараахь байдлаар өөрчлөх:

“8.17.1.давагдашгүй хүчин зүйлийн улмаас төсвийн орлого тасалдсанаас төсвийн дутагдлыг нөхөх зайлшгүй зардлыг нөхөн санхүүжүүлэх

8.17.2.хөрөнгө оруулалтыг санхүүжүүлэх

8.17.3.хүүхэд, гэр бүлийг дэмжих арга хэмжээг санхүүжүүлэх” гэсэн томъёоллыг дэмжье. 

Зөвшөөрсөн 39

Татгалзсан 3

Бүгд 42

92.9 хувийн саналаар дэмжигдлээ.

Байнгын хороо дэмжээгүй саналууд.

17.Төслийн 5.3-т “Харилцаа холбоооны бүх нийтийн үүргийн сан” гэж нэмэх  УИХ-ын гишүүн З.Энхболдын санал, Байнгын хороо дэмжээгүй тул уг саналыг дэмжих боломжгүй.

Зөвшөөрсөн 10

Татгалзсан 32

Бүгд 42

76.2 хувийн саналаар УИХ-ын гишүүн З.Энхболдын санал дэмжигдлээ.

18.Төслийн 5.3-т “Хөрөнгө оруулалт, хөгжлийн сан” гэж нэмэх УИХ-ын гишүүн А.Цанжидын санал, Байнгын хороо дэмжээгүй тул уг саналыг дэмжих боломжгүй.

Зөвшөөрсөн 10

Татгалзсан 32

Бүгд 42

76.2 хувийн саналаар УИХ-ын гишүүн А.Цанжидын санал дэмжигдлээ.

19.Төслөөс 5.3.1, 5.3.2, 5.3.3,  5.3.19, 5.3.20,  5.3.21, 5.3.22-оос бусад төсөв болон олон улсын гэрээний дагуу үзүүлсэн хандив тусламжаас орлогын эх үүсвэр нь бүрддэг сангуудыг чиглэлийнх нь салбарын яамны төсөвт хамааруулж Засгийн газрын тусгай сангийн тухай хуулиас хасах УИХ-ын гишүүн Б.Цэрэнбалжирын санал, Байнгын хороо дэмжээгүй тул уг саналыг дэмжих боломжгүй.

Зөвшөөрсөн 34

Татгалзсан 8

Бүгд 42

81.0 хувийн саналаар УИХ-ын гишүүн Б.Цэрэнбалжирын санал дэмжигдсэнгүй. 

Уг асуудлыг 18 цаг 20 минутад хэлэлцэж дуусав.

Зургаа.Татвар төлөх хугацааг хойшлуулах тухай  хуулийн төсөл /хэлэлцэх эсэх/

Энэ асуудлыг хэлэлцэхэд УИХ-ын Тамгын газрын хуулийн зөвлөх С.Доржханд байлцав.

Уг хуулийн төслийн талаарх төсөл санаачлагчийн илтгэлийг УИХ-ын гишүүн Т.Ганди танилцуулав.

Энэ өдрийн хуралдаан  18 цаг 25 минутад өндөрлөв.

ТАНИЛЦСАН:


УИХ-ЫН ТАМГЫН ГАЗРЫН


ЕРӨНХИЙ НАРИЙН 


БИЧГИЙН ДАРГА






Н.ЛУВСАНЖАВ


ТОВЧ ТЭМДЭГЛЭЛ ХӨТӨЛСӨН:



Хуралдааны нарийн


бичгийн дарга






Ц.НАРАНТУЯА

УИХ-ЫН 2006 ОНЫ ХАВРЫН ЭЭЛЖИТ ЧУУЛГАНЫ

6 ДУГААР САРЫН 23-НЫ ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Ц.Нямдорж:
-Дэмбэрэл, Жаргал, Раш, Очирхүү, Саираан, Мөнх-Оргил, Тэрбишдагва, Наранцацралт, Жаргалсайхан гишүүд гадаадад, Нямсүрэн тойрогтоо, Бакей, Сүхбаатар гишүүд өвчтэй байгаа юм байна. Тамгын газар хаалттай хуралдааны бэлтгэл хангаж байгаа биз. 

Нэг редакц танилцуулъя. Ерөнхийлөгчийн хоригийг хүлээж авсан. Монгол Улсын Ерөнхийлөгчөөс тэтгэмж, мөнгөн тусламжийн хэмжээг тогтоох тухай УИХ-ын 2006 оны 6-р сарын 2-ны өдрийн 47 дугаар тогтоолд тавьсан хоригийг хүлээн зөвшөөрсүгэй гэсэн ийм тогтоол байна. Энэ редакцийн талаар санал байна уу? бүхэлд нь гэдэг үгийг хасч байгаа шүү. Редакц сонслоо.

Чуулганаар Цэцийн дүгнэлт хэлэлцэнэ. Дараа нь Засгийн газрын тусгай сангийн хуулийн анхны хэлэлцүүлэг явуулна. Өршөөл. Татвар төлөх хугацааг хойшлуулах гэсэн ийм 3 асуудал үдээс урагшаа байна.

Үдээс хойш хоёр гишүүний асуулгад тавьсан асуулгын хариуг танилцуулах юм байна. Мөнхтуяа, З.Энхболд нарын 11 гишүүн Баяртсайхан сайдад тавьсан асуулгын хариу байна.  Ийм хоёр асуудал хэлэлцэнэ. 

Цэцийн дүгнэлтийн дараа шууд өршөөлийн хуулиа хэлэлцээд шийдвэрээ гаргачихмаар байна. Наадам хүртэл өршөөл үзүүлэх ажил хийгдэж дуусч, өршөөгдсөн хүмүүс гэртээ харьсан байхаар тооцож байгаа учраас энэ хуулийг яаралтай батлаад өршөөл үзүүлэх ажлыг зохион байгуулах боломжийг нь олгоно гэсэн бодол байгаа. 

Хэлэлцэх асуудалтай холбоотой.

Ц.Дамиран:
-Энэ хэлэлцэх асуудалтай холбоогүй юм. Өчигдөр ажил тараад 18 цаг 20 минутад баруун хойд хаалгаар гарсан чинь хадгаламж зээлийн хоршоодын хохирогчид гээд бараг 100-гаад хүн байсан байхаа. Плакат, лоозон барьсан ийм хүмүүс бүсэлж аваад шаардлага тавьсан. 

Нэгдүгээрт, УИХ-ын даргад бичиг өгсөн, УИХ-ын гишүүд, УИХ хадгаламж зээлийн хоршоотой холбоотой асуудалд ямар байр суурьтай байгаа юм бэ гэдгийг хэлж өгөөч гэсэн хүсэлт тавьсан. Би юу гэж хариулсан гэхээр зэрэг 7 хоногийн өмнө та бүхний тавьсан шаардлагыг би УИХ-ын дарга холбогдох улсууд бүртгэж аваад ажиллаж байгаа. УИХ-ын зүгээс намын бүлгүүд болон намын зөвлөл хуралдаж, тухайлбал МАХН-ын бүлгийн зүгээс Засгийн газарт чиглэл өгч энэ асуудалд яаралтай анхааръя гэсний дагуу тусгай хэлтэс байгуулаад ажиллаж байна. Тодорхой хэмжээний мөнгө гаргасан. 

Ардчилсан намын зөвлөлөөс УИХ-ын даргад тодорхой санал тавьсан, ажлын хэсэг байгуулъя гэж. Нэгэнт УИХ хууль тогтоогч байгууллага учраас Засгийн газартаа чиглэл өгч энэ ажлыг зохион байгуулж байгаа юм гэж тайлбарласан. Гэвч албан ёсоор УИХ-ын даргын өмнөөс байдаг юмуу, чуулганы зүгээс албан ёсоор байр сууриа илэрхийлээчээ гэсэн хүсэлт тавьсныг би уламжилж байгаа юм. Энэ талаар хэдүүлээ яах вэ? манай намын бүлэг дээр яриад Засгийн газарт чиглэл өгөөд ингээд ажлын хэсэг байгуулаад ажиллаж байгаа. Энэ цаашдаа яахав? Ардчилсан намын зөвлөлөөс Ардчилсан намын талаас тэргүүлсэн даргатай ажлын хэсэг УИХ-аас томилъё гэсэн ийм санал тавиад байгаа. Энэ асуудлаар бид нар ямар байр суурьтай байх вэ гэдгийг тодруулахыг хүсч байна.

Ц.Нямдорж:
-Надад 2, 3 бичиг ирсэн, Ардчилсан намын зөвлөлөөс асуудал тавьсан. Гансүх дарга, Идэвхтэн дарга хоёртой ярьж байгаад ямар ч байсан ажлын хэсэг байгуулах захирамж гаргачихдаг юм билүү гэж бодоод төслийг нь Идэвхтэн даргад өгчихсөн байгаа. Их Хурлын гишүүд ийм ажлын хэсэг байгуулах нь зүйтэй гэж үзвэл байгуулж л орхиё. Зарим зүйлийг тодруулна биз. Ер нь Засгийн газар энд өөрөө шалгаж байгаа ажлыг нь эрчимжүүлээд, орон нутгаас хүн хүч татаад тодорхой хэмжээний төсөв зардал гаргаад ажиллаж эхэлсэн шүү дээ. 45 хүний бүрэлдэхүүнтэй. Мөрдөн байцаах ажлын хэсгийг байгуулж байгаа юм байна лээ. Ерөнхий прокурорын зүгээс Ерөнхий сайд надтай зөвлөлдсөн. Бас ажлын хэсэг байгуулах прокурорынхоо түвшинд ийм ажил хийгдэх байх. Гишүүд нэг их эсэргүүцэхгүй бол би ажлын хэсгээ байгуулж орхиё, та бүхэн ажиллаад үз. 

Г.Адъяа:
-Засгийн газарт тавьсан асуулга хуулийн хугацаа өнгөрөөд байгааг би Их Хурлын даргад албан ёсоор уламжилмаар байна. Зуны цагийн тоололд шилжүүлэх асуудлаар Засгийн газрын байр суурийн талаар би Хууль зүйн яаманд асуулга тавьсан, өнөөдрийг хүртэл хариу өгөөгүй байгаа, энэ ямар учраас хойшлоод байна. Ямар хүний асуудлыг хойш нь тавьдаг юм бэ? энэ талаар хуулийн дагуу арга хэмжээ авч өг.

Ц.Нямдорж:
-Одбаяр сайд Адъяа гишүүний ярьж байгаа зүйлийг тодруулаад хариултаа хурдан өгүүлэдэхээч, зохион байгуулаад.

Гишүүд яаралтай хуралдаанд ир. Арвин, Бат-Үүл, хоёр Бат-Эрдэнэ, Н.Батбаяр, Су.Батболд, Сү.Батболд, Баттулга, Баярсайхан, Баярцогт, Гүндалай, Ганди, Гансүх, Гантөмөр, Ганхуяг, Наранцацралт, Нямсүрэн, Одончимэд,Отгонбаяр, Содномцэрэн, Улаан, Н.Энхболд, Эрдэнэбүрэн, Эрдэнэбат. Идэвхтэн дарга, Гансүх дарга ирцээ бүрдүүлцгээ.

Ийм захирамжийн төсөл байна. УИХ-ын тухай хуулийн 11-р зүйлийн 11.1.14,11.2-ыг үндэслэн захирамжлах нь: Албан үүрэгтэй нь холбогдуулан төрийн өндөр албан тушаалтны амь насанд халдсан онц хүнд гэмт хэрэг гарах болсон нөхцөл шалтгааныг судалж, дүгнэлт гаргах үүрэг бүхий ажлын хэсгийг дараахь бүрэлдэхүүнтэй байгуулсугай. Ажлын хэсгийн ахлагч Адъяа гишүүн. Гишүүдэд Бат-Үүл, Баярсайхан, Ламбаа, Нямсүрэн, Шаравдорж гэсэн гишүүд байна. Шалгалтын дүнг 6-р сарын 28-нд амжихгүй дээ. 7 сарын 5 хавиар хийчих юмуу.

Дахиад нэг захирамжийн төсөл байна.  Хадгаламж зээлийн хоршоодын үйл ажиллагааг зохицуулж буй хууль тогтоомжийн хэрэгжилтийг хянан шалгаж, иргэдийг ноцтой хохироосон үйлдэл гарах болсон шалтгаан нөхцлийн талаар дүгнэлт гаргах ажлын хэсгийг дараахь бүрэлдэхүүнтэй байгуулсугай. Ажлын хэсгийн ахлагч Батжаргалын Батбаяр. Гишүүдэд Бадамдамдин, Ганхуяг, Раднаа, Раш, Туяа гэсэн гишүүд байна. Шалгалтын дүнг 7-р сарын 5-ны дотор УИХ-ын нэгдсэн хуралдаанд танилцуулахыг үүрэг болгосугай гэсэн ийм ажлын хэсэг байна. Ийм захирамж гаргалаа шүү. Өөр санал байхгүй биз. 

Тодорхой гэмт хэрэгтэй холбоотой ажлын хэсгийн нөхдүүд мөрдөн байцаалтын нууц алдахгүй байх талаар их анхаарч ажиллах хэрэгтэй шүү.

Хоёрдугаарт, тэр асуудлыг улс төрийн зорилгод ашиглах чиглэлээр ямарваа нэгэн үйл ажиллагаа явуулж болохгүй шүү гэдгийг бас хэлье.

Ингээд эхний асуудлаа хэлэлцэж эхлэе. Эрүүгийн байцаан шийтгэх хууль, Иргэний хэрэг шүүхэд хянан шийдвэрлэх хууль, Захиргааны хариуцлагын хуулийн тодорхой заалтууд Үндсэн хуулийн холбогдох заалтыг зөрчсөн тухай маргааныг Цэц хянан шийдвэрлэсэн. Энэ шийдвэрийн талаар Жанцан дарга танилцуулга хийнэ.

Н.Жанцан:
-УИХ-ын дарга, эрхэм гишүүд ээ,

Үндсэн хуулийн цэц, Улсын дээд шүүх, Улсын прокурорын хүсэлтийг үндэслэн Эрүүгийн байцаан шийтгэх хууль, Иргэний хэрэг шүүхэд хянан шийдвэрлэх хууль, Захиргааны хариуцлагын тухай хуульд нэмэлт оруулах тхуай хууль Үндсэн хуулийн холбогдох заалтыг зөрчсөн эсэх маргааныг 2006 оны 6-р сарын 14-нд хэлэлцэж 6 тоот дүгнэлт гаргасан юм.

Энэ дүгнэлт та бүгдэд танилцагдаж тараагдсан байгаа. УИХ-аас 2006 оны 1 сарын 12-ны өдөр баталсан Эрүүгийн байцаан шийтгэх хуульд нэмэлт оруулах тухай Монгол Улсын хууль, Иргэний хэрэг шүүхэд хянан шийдвэрлэх тухай хуульд нэмэлт оруулах тухай Монгол Улсын хууль, Захиргааны хариуцлагын тухай хуульд нэмэлт оруулах тухай Монгол Улсын хуулийн 1-р зүйлийн 1, 2 дахь хэсэг Монгол Улсын Үндсэн хуулийн 14-р зүйлийн 1 дэх хэсгийн “Монгол Улсад хууль ёсоор оршин суугаа хүн бүр хууль шүүхийн өмнө эрх тэгш байна” гэсэн заалтыг зөрчсөн байна гэж Үндсэн хуулийн цэцийн дунд суудлын хуралдаан үзсэн болно.

Дунд суудлын хуралдааны дүгнэлтэд дараахь үндэслэлийг бичсэн байна: Сонгуультай холбоотой маргааныг онцгойлон үзэж хэрэг мөрдөх ажиллагааг явуулах, яллагдагчийг шүүхэд шилжүүлэх асуудлыг шийдвэрлэх, хэргийг шүүх хуралдаанаар хэлэлцэж эхлэх, шийтгэх ба цагаатгах тогтоолын хуулбарыг гардуулан өгөх, шүүхийн тогтоолд давж заалдах журмаар гомдол гаргах, эсэргүүцэл бичих, давж заалдах болон хяналтын шатны шүүхэд хэргийг хянан хэлэлцэж, захиргааны зөрчлийг хянан шалгах, захиргааны шийтгэл ногдуулсан шийдвэрийг давж заалдах, гомдол гаргах хугацааг дээрх хуулиудын нэгэнт тогтоосон ерөнхий хугацаанаас богиносгож тогтоосноор процессийн нэгдмэл нэг журам, хэрэг маргааныг хянан шийдвэрлэдэг байх нийтлэг зарчим зөрчигдсөн байна гэсэн үндэслэлийг заасан. 

Үүний улмаас байцаан шийтгэх ажиллагаанд оролцогчдод төвөөс баталгаажсан адил тэгш эрх үүрэгтэй байх боломж алдагдсан. Байцаан шийтгэх ажиллагаанд оролцогчдод хэрэглэж буй хууль ижил нэгдмэл байх нь хуулийн өмнө хүн бүр тэгш байх гол болзол бөгөөд энэхүү болзлыг мөн зөрчсөн байна гэж үзсэн. Хугацааг ялгавартайгаар тогтоож богиносгосноороо хэргийн бодит үнэнийг тогтоох, дүгнэлт гаргах, нотлох баримтыг шалгуулах, шүүхээр хамгаалуулах боломжийг хязгаарласан байна. 

Ийнхүү хугацааг богиносгосноороо эрх бүхий байгууллага асуудалд хөнгөн хуумгай хандаж, хүний эрхийг зөрчиж, иргэдийг хохироох хууль зүйн үндэслэл бий болгосон байна гэсэн үндэслэлүүдийг дурьдсан болохыг гишүүд та бүхэнд танилцуулж байна. Анхаарал тавьсанд баярлалаа.

Ц.Нямдорж:
-Асуулттай гишүүн байвал  нэрсээ өгье. Алга байна. Цэцийн дүгнэлттэй холбогдуулж Төрийн байгуулалтын болон Хууль зүйн байнгын хороо дүгнэлт гаргасан. Төрийн байгуулалтын байнгын хорооны дүгнэлтийг Бадамдамдин гишүүн, Хууль зүйн байнгын хорооны дүнэлтийг Батхуяг гишүүд танилцуулна.

Р.Бадамдамдин:
-УИХ-ын дарга, эрхэм гишүүд ээ,

Эрүүгийн байцаан шийтгэх хууль, Иргэний хэрэг шүүхэд хянан шийдвэрлэх тухай хууль, Захиргааны хариуцлагын тухай хуульд нэмэлт оруулах тухай хууль Үндсэн хуулийн холбогдох заалтыг зөрчсөн тухай маргааныг хянан шийдвэрлэсэн тухай Монгол Улсын Үндсэн хуулийн цэцийн 2006 оны 6-р сарын 14-ний өдрийн 06 дугаар дүгнэлтийг Төрийн байгуулалтын байнгын хороо 2006 оны 6 сарын 20-ны өдрийн хуралдаанаараа хэлэлцлээ. 

Эрүүгийн байцаан шийтгэх хуулийн 178.4, 225.5, 233.2, 302.4, 304.4, 309.4, 346.4 дэх хэсэг, Иргэний хэрэг шүүхэд хянан шийдвэрлэх тухай хуулийн 166.7, 174.2 дахь хэсэг, Захиргааны хариуцлагын тухай хуулийн 11.6, 19.8 дахь хэсгийн заалтууд Монгол Улсын Үндсэн хуулийн 14-р зүйлийн 1 дэх хэсгийн “Монгол Улсад хууль ёсоор оршин суугаа хүн бүр хууль шүүхийн өмнө эрх тэгш байна” гэсэн заалтыг зөрчсөн байна гэсэн Монгол Улсын Үндсэн хуулийн цэцийн дээрх дүгнэлтийг тус байнгын хорооны хуралдаанд оролцсон гишүүдийн олонхи нь хүлээн зөвшөөрөх нь зүйтэй гэж үзсэн юм.

Байнгын хороо Монгол Улсын Их Хурлын чуулганы хуралдааны дэгийн 30.1.3-т заасны дагуу Үндсэн хуулийн цэцийн 2006 оны 6-р дүгнэлтийн тухай УИХ-ын тогтоолын төслийг, мөн дэгийн 30.1.5, 30.1.7-д заасны дагуу Улсын Их Хурал Үндсэн хуулийн цэцийн энэхүү дүгнэлтийг хүлээн зөвшөөрсөн тохиолдолд Эрүүгийн байцаан шийтгэх хууль, Иргэний хэрэг шүүхэд хянан шийдвэрлэх тухай хууль, Захиргааны хариуцлагын тухай хуулиудад оруулах өөрчлөлтүүдтэй холбогдсон хуулийн төслүүдийг боловсруулж та бүхэнд тараасан болно.

УИХ-ын эрхэм гишүүд ээ,

Уг асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Ж.Батхуяг:
-УИХ-ын дарга, эрхэм гишүүд ээ,

Эрүүгийн байцаан шийтгэх хууль, Иргэний хэрэг шүүхэд хянан шийдвэрлэх тухай хууль, Захиргааны хариуцлагын тухай хууль Үндсэн хуулийн холбогдох заалтыг зөрчсөн тухай маргааныг хянан шийдвэрлэсэн тухай Үндсэн хуулийн цэцийн 2006 оны 6-р сарын 14-ны өдрийн 06 дугаар дүгнэлтийг Хууль зүйн байнгын хороо 2006 оны 6-р сарын 20-ны өдрийн хуралдаанаараа хэлэлцлээ.

УИХ-ын сонгууль нь нэг талаас төрийн эрх барих дээд байгууллагыг хууль заасан журмаар бүрдүүлэх ардчилсан арга хэрэгсэл, нөгөө талаас иргэд төрийг удирдах хэрэгт шууд оролцож байгаа ардчиллын нэг хэлбэр билээ. Хууль тогтоогч сонгууль богино хугацаанд явагддаг онцлогоос хамаарч сонгуультай холбоотой хэрэг маргааныг сонгууль зохион байгуулах хугацаанд шийдвэрлэж байх шаардлагын үүднээс эрүү, иргэн, захиргааны байцаан шийтгэх ажиллагаан дахь ерөнхий хугацааг богиносгон тогтоосон тул Эрүүгийн байцаан шийтгэх хуулийн 178.4, 225.5, 233.2, 302.4, 304.4, 309.4, 346.4 дэх хэсэг, Иргэний хэрэг шүүхэд хянан шийдвэрлэх тухай хуулийн 166.7, 174.2 дахь хэсэг, Захиргааны хариуцлагын тухай хуулийн 11.6, 19.8 дахь хэсгийн заалтууд Монгол Улсын Үндсэн хуулийн 14-р зүйлийн 1 дэх хэсгийн “Монгол Улсад хууль ёсоор оршин суугаа хүн бүр хууль шүүхийн өмнө эрх тэгш байна” гэсэн заалтыг зөрчсөн байна гэсэн Монгол Улсын Үндсэн хуулийн цэцийн дээрх дүгнэлтийг хүлээн зөвшөөрөх боломжгүй гэж  тус байнгын хорооны хуралдаанд оролцсон гишүүдийн олонхи нь үзсэн юм.

УИХ-ын эрхэм гишүүд ээ,

Уг асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Ц.Нямдорж:
-Асуулт асуух гишүүн байна уу? Байнгын хорооны дүгнэлтээс.

З.Энхболд:
-Төрийн байгуулалтаас асуух асуулт байна. Хууль зүйн байнгын хороо энэ дүгнэлтийг хүлээн зөвшөөрөхгүй гээд шийдвэр гаргачихсан. Танай байнгын хороо зөвшөөрье гээд дүгнэлт орж ирж байна. Энэ дээр нэг ийм юм яваад байгаа юм. Үндсэн хуулийг яаж ойлгох вэ гэдэг асуудал байгаа. Мэдээж УИХ энэ хуулиудад өөрчлөлт оруулахдаа сонгуулийн процесс бол их онцлог юм. Богино хугацаанд явагдаж, богино хугацаанд дуусдаг. Үр дүн нь маш хурдан төрийн байгууллагыг өөрийг нь бүрдүүлдэг учраас энд бусад процессоос ялгаатай юмаа гэж үзээд хуулиудад өөрчлөлт оруулсан. 

Хэрэг мөрдөн шалгах хугацаа бүх хэрэгт адилхан байгаа нь Үндсэн хуулийг зөрчихгүй байна гэж Үндсэн хуулийн цэц үзээд байгаа. Хэрэг мөрдөх хугацаа нь өөрөө ийм тэгш эрхийн 14-ийн 1-ийн заалтад ингэж шууд хамаарна гэдгийг Үндсэн хуулийн цэцийн ойлгож байгаагаар ойлгосон юмуу, эсвэл ямар нэгэн хэлэлцүүлэг болсон уу? энэ талаар.

Р.Бадамдамдин:
-Хэлэлцүүлэг болсон. Нэлээн олон гишүүн саналаа хэлсэн. Санал хураалт болоод Үндсэн хуулийн цэцийн дүгнэлтийг дэмжсэн юм. 

З.Энхболд:
-Өөр өөр хэрэгт, өөр өөр төрлийн хэрэгт өөр өөр хэрэг мөрдөн шалгах хугацаа байж болохгүй гэж үзсэн юмуу?

Р.Бадамдамдин:
-Байдаг юм байна лээ. Угаасаа тэр чинь интервалтай байдаг юм байна лээ. Хүнд, хөнгөн хэргийнхээ чанараар. Тэрнийг ярилцсан. Тэрэн дээр энэ интервалд ч гэсэн багтах юм байна. Тэгээд энэ асуудал Цэцийн дүгнэлт зөв дүгнэлт байна гэж олонхийн саналаар л дэмжсэн шүү дээ.

З.Энхболд:
-Хэрэг гардаг, мөрдөн шалгасаар байтал наад сонгууль чинь дуусчих гээд байгаа юм л даа.

Р.Бадамдамдин:
-Ихэнх шийдвэрүүд нь сонгуулийн дараа л гарах юм байна лээ. Хугацааг нь сунгасан ч ялгаагүй. Одоо жишээлбэл, чиний хэрэг чинь 1 жилийн дараа. Маргаан чинь 1 жил үргэлжилсэн шүү дээ. Энийг сар болгосноороо нөлөө үзүүлж чадахгүй юм байна лээ.

Ц.Нямдорж:
-Хууль зүйн байнгын хороо цэцийн дүгнэлтийг хүлээж авах боломжгүй гэж санал гаргасан. Төрийн байгуулалтынх хүлээж авъя гэсэн. Үндсэн хуулийн заалттай холбоотой, тэгээд мэргэжлийн тал руугаа хандсан асуудал байгаа учраас Хууль зүйн байнгын хорооны саналаар санал хураая. Үндсэн хуулийн цэцийн дүгнэлтийг хүлээн зөвшөөрөх боломжгүй гэсэн санал хураалт явуулъя.

Зөвшөөрсөн 36

Татгалзсан 11

Бүгд 47

76.6 хувийн саналаар Цэцийн дүгнэлтийг хүлээж авах боломжгүй гэсэн шийдвэр гарч байна. 

Нэг тогтоол уншаад батлуулчихъя. Үндсэн хуулийн цэцийн 2006 оны 06 дугаар дүгнэлтий тухай. Монгол Улсын Их Хурлын чуулганы хуралдааны дэгийн 30.1.3 дахь үндэслэн УИХ-аас тогтоох нь:

Нэг. Эрүүгийн байцаан шийтгэх хуулийн 178.4, 225.5, 233.2, 302.4, 304.4, 309.4, 346.4 дэх хэсэг, Иргэний хэрэг шүүхэд хянан шийдвэрлэх тухай хуулийн 166.7, 174.2 дахь хэсэг, Захиргааны хариуцлагын тухай хуулийн 11.6, 19.8 дахь хэсгийн заалтууд Монгол Улсын Үндсэн хуулийн 14-р зүйлийн 1 дэх хэсгийн “Монгол Улсад хууль ёсоор оршин суугаа хүн бүр хууль шүүхийн өмнө эрх тэгш байна” гэсэн заалтыг зөрчсөн байна гэсэн Монгол Улсын Үндсэн хуулийн цэцийн 2006 оны 6-р сарын 14-ний өдрийн 6-р дүгнэлтийг хүлээн зөвшөөрөх боломжгүй гэж  үзсэн тогтоол байна. Энэ тогтоолыг батлая гэсэн санал хураалт явуулъя.

Зөвшөөрсөн 37

Татгалзсан 10

Бүгд 47

78.7 хувийн саналаар тогтоол батлагдаж байна. Гишүүдэд редакцийн санал байгаа юу? байхгүй бол редакц сонссон гэж үзье.

10.40-11.20 цагт хаалттай хуралдаан хийв.

Одоо Засгийн газрын тусгай сангийн тухай хуулийн төслийг хэлэлцэж эхлэе. Байнгын хорооны дүгнэлт гарсан. Эрдэнэсүрэн гишүүн танилцуулна. 

Б.Эрдэнэсүрэн:
-УИХ-ын дарга, эрхэм гишүүд ээ,

Засгийн газраас 2006 оны 4-р сарын 20-ны өдөр Засгийн газрын тусгай сангийн тухай хуулийн төслийг УИХ-д өргөн мэдүүлсэн. Уг хуулийн төслийн хэлэлцэх эсэх асуудлыг УИХ-ын 2006 оны 5-р сарын 11-ний өдрийн нэгдсэн хуралдаанаар хэлэлцээд анхны хэлэлцүүлэгт бэлтгүүлэхээр  Төсвийн байнгын хороонд шилжүүлсэн.

Төсвийн байнгын хороо 2006 оны 6-р сарын 21-ний өдрийн хуралдаанаар Засгийн газрын тусгай сангийн тухай хуулийн төслийн анхны хэлэлцүүлгийг хийж, дараахь санал дүгнэлтийг гаргаж байна. Хуулийн төсөлд Засгийн газрын тусгай санг хуулиар бий болгож, татан буулгаж байх талаар хуулийн төслийн 5-р зүйлд шинээр заалт нэмэх саналыг хуралдаанд оролцсон гишүүд дэмжлээ.

Хуулийн төслийн 5-р зүйлд бүс нутгийн хөгжлийн сан, гаалийн хөгжлийн сан, татварын хөгжлийн сан, орон сууцны хөгжлийн сангуудыг тухайн салбарын яам агентлаг, чиг үүргийн хүрээнд шийдвэрлэж болох асуудалд тусгай сан байх шаардлагагүй, төсвийн ерөнхийлөн захирагчийн төсвийн багцад хөрөнгийг тусгаж байх, Засгийн газрын нөөц хөрөнгө, улсын төсвийн хуваарилагдаагүй зардлын санг нэгтгэж Засгийн газрын нөөц сан гэж нэрлэх нь зүйтэй гэж үзлээ. Төслийн 5.22-ыг Моонгол Улсын хөгжлийн сан гэж батлагдсан  хууль тогтоомжтой нийцүүлэн өөрчлөхөөр тогтлоо. Төслийн 6-р зүйлд Засгийн газрын тусгай сангуудыг бүрдүүлэх эх үүсвэрүүд олон дахин давтагдаж байгаа тул тэдгээрийг бүрдүүлдэг нийтлэг эх үүсвэрүүдийг нэгтгэн тусдаа зүйл болгож нэмэх саналыг хуралдаанд оролцсон гишүүдийн олонхи дэмжлээ.

Төслийн 7.1.2-т шинжлэх ухаан технологийн санд улсын төсвөөс олгох хөрөнгийн хэмжээг тухайн жилд Засгийн газрын захиалгаар хэрэгжүүлэх шинжлэх ухаан, технологийн төсөл болон онолын суурь судалгааны зардлыг хамруулахаар өргөн барьсан төслийн хүрээнд авч үзэж шинжлэх ухаан технологийн салбарын санхүүжилтэнд зориулан батлагдсан улсын төсвийн хөрөнгө нь дотоодын нийт бүтээгдэхүүний 1.5 хувиас илүүгүй байх хуулийн заалтыг хэвээр мөрдөхөөр тогтлоо.

Засгийн газрын тусгай сангуудыг нийгмийн даатгал, халамж үйлчилгээ явуулах тусгай хуулиар зохицуулах сан, эх үүсвэрийн 100 хувь төсвийн хөрөнгөөр бүрдүүлэх сан, эх үүсвэрийн зонхилох хэсгийг төсвийн хөрөнгөөр бүрдүүлэх сан, буцалтгүй тусламж, хандиваас бүрдүүлэх, өөрөө өөрийгөө санхүүжүүлэх журмаар ажиллах сан гэж ангилан, ангилал тус бүрээр ялгавартай зохицуулалтыг төслийн 9-р зүйлд тусгах саналыг Байнгын хорооны гишүүд дэмжлээ.

УИХ-ын гишүүн Занданшатар жижиг дунд үйлдвэрлэлийг дэмжих сан, УИХ-ын гишүүн Цанжид хөрөнгө оруулалтын хөгжлийн сан гэж шинээр нэмэх санал гаргасныг нэгтгэж, жижиг дунд үйлдвэрлэлийг дэмжих сантай хамтатган төсөлд нэмж тусгахаар боллоо.

УИХ-ын гишүүн Занданшатар, Энхболд, Амаржаргал нар эрүүл мэндийг дэмжих сан гэж төсөлд нэмэх нэмэлт, өөрчлөлт оруулах санал гаргасныг Байнгын хорооны хуралдаанд оролцогсдын олонхи дэмжлээ. Архины оцгой албан татварын орлогоос энэ санд хөрөнгө хуримтлуулах эрх зүйн өөрчлөлтийг холбогдох хууль тогтоомжинд нь оруулах нь зүйтэй гэж үзлээ.

УИХ-ын гишүүн Энхболд харилцаа, холбооны бүх нийтийн үүргийн санг тухайн салбарт үйл ажиллагаа явуулдаг аж ахуйн нэгжүүдийн орлогоос бүрдүүлж, зайлшгүй шаардлагатай харилцаа холбооны үйлчилгээг алслагдсан орон нутаг руу болон үйлчилгээ хүрэлцээгүй хүн амд хүргэх, шинээр сүлжээ байгуулах, өргөтгөх, шинэчлэх зорилгоор шуудангийн болон цахилгаан холбооны бүх нийтийн үйлчилгээний үүргийн санг төслийн 5.3-т шинээр нэмэх талаар гаргасан санал Байнгын хорооны олонхийн дэмжлэгийг аваагүй болно. Энэ асуудлаар УИХ-ын гишүүн Энхболд цөөнх боллоо.

УИХ-ын гишүүн Цэрэнбалжир хуулийн төслийн 5-р зүйлээс төсөв болон олон улсын гэрээний дагуу үзүүлсэн хандив, тусламжаас орлогын эх үүсвэр нь бүрддэг сангуудыг чиглэлийн салбарын бүтцэд нь хамруулж хасах санал гаргасныг хуралдаанд оролцогсдын олонхи нь дэмжээгүй болно.  Энэ асуудлаар УИХ-ын гишүүн Цэрэнбалжир цөөнх боллоо.

Хуулийн төслийг бусад хууль тогтоомжтой нийцүүлэх, хэл найруулгын болон давхардсан санаануудыг арилгах үүднээс найруулгын шинж чанартай өөрчлөлтүүдийг төсөлд тусгах нь зүйтэй гэж үзлээ. Засгийн газрын тусгай сангуудын тухай хуулийн төслийн талаар гаргасан зарчмын зөрүүтэй саналын томъёоллыг та бүхэнд тараасан болно.

УИХ-ын эрхэм гишүүд ээ,

Засгийн газрын тусгай сангуудын тухай хуулийн төслийн анхны хэлэлцүүлэгт Төсвийн байнгын хорооноос гаргасан санал дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Ц.Нямдорж:
-Байнгын хорооны дүгнэлттэй холбогдуулж асуулт асуух гишүүн байна уу?

Н.Батбаяр:
-Тусгай сангийн хуультай холбогдуулаад нэг л асуудал байна. Монгол улсын хөгжлийн санг байгуулах тухай асуудал байгаа. Тэрнийг 3 үндсэн чиглэлээр ашиглая гэдэг асуудал хоёр улс төрийн хүчин тохиролцож гарын үсэг зурсан байгаа. Томъёоллыг нь хүртэл хийсэн байгаа. Гэтэл манай Хувьсгалт намын зүгээс Идэвхтэн дарга тэр урьдчилсан гэрээндээ өөрөө гарын үсэг зурсан мөртлөө өөр зүйл дээр санал ороод ирчихсэн байх юм. Тэрнийг юу гэж үзэж байгаа вэ? 

Б.Эрдэнэсүрэн:
-Зарчмын зөрүүтэй гишүүдийн саналын томъёолол дотор байж байгаа тэрнийг хэлэлцэх үед энэ асуудал гарч ирэх байх. Энэ МАХН-ын бүлгээс байнгын хороонд ирүүлсэн санал бол яг энэ Монгол улсын хөгжлийн сантай холбоотой 3 заалттай холбогдсон санал байсан. Тэр саналуудыг байнгын хороон дээр хэлэлцээд гишүүдийн олонхийн саналаар шийдвэрлэсэн байгаа.

Д.Идэвхтэн:
-Үнийн хэт өсөлтийн татвараас орох орлогыг 3 хуваая, 3.1 нь төсвийг тогтворжуулах, 3/1-ийг хөрөнгө оруулалт хийнэ, үлдсэн 3/1-ийг нийгмийн арга хэмжээнд гэсэн саналыг бид Ардчилсан намын Их Хурал дахь зөвлөлд тавьсан юм. Энэ саналыг эхний 2-ынхыг хүлээж авсан, 3 дахь дээр нь хүүхдийн мөнгө гэж их тодорхой оруулъя гэсэн саналыг зөрүүлж тавьсан. Тэрнийг дахиж ярьж байгаад хүүхэд, гэр бүлийн болгож баримт бичиг дээр гарын үсэг зурсан. Энэ хоёр талаасаа ойлголцож зурсан баримт бичиг л дээ. Сүүлд нь Монгол улсын хөгжлийн санг хуваарилах зарчмыг хуульд тусгахдаа МАХН дангаараа ярилцаж, хэлэлцэж байгаад нийгмийн арга хэмжээнд гэсэн ерөнхий томъёоллоор оруулсан. Тэрэн дотор хүүхэд, гэр бүлийн асуудал явж байгаа.

Тийм учраас Ардчилсан намын зөвлөлтэй тохиролцон ойлголцлын баримт бичигт байгаа санаа гажсан, зөрсөн юм байхгүй л дээ.

Н.Батбаяр:
-Тодотгохюм байна л даа. Би уншаад өгье. Би яагаад энийг ярьж байгаа юм. Хэрвээ УИХ-д суудалтай хоёр гол улс төрийн хүчин Монгол улсын эрх ашгийн төлөө харилцан ойлголцоод эрх зүйн бичиг баримт зураад явж болно. Энэндээ тууштай байх ёстой байгаа юм. Би албан ёсоор протоколд оруулах үүднээс энэ ойлголцлын бичгийг уншаад өгчихье. УИХ дахь МАХН-ын бүлэг Ардчилсан намын зөвлөлийн ажлын хэсгийн харилцан ойлголцлын бичиг. 2006 оны 5 сарын 3-ны өдөр. Төрийн ордон. 2006 оны улсын төсвийн тодотголын төслийг УИХ дахь МАХН-ын бүлэг, Ардчилсан намын зөвлөлийн ажлын хэсэг авч хэлэлцээд дараахь шийдэлд хүрч харилцан ойлголцлын бичиг үйлдэв.

1.Ашигт малтмалын үнийн өсөлтийн  гэнэтийн ашгийн татварын тухай хуулийн төслийг холбогдох бусад хуулиудын төслийн хамтаар хэлэлцэн баталж, хуулийн дагуу олох орлогыг Монгол улсын хөгжлийн санд төвлөрүүлэх.

2.Монгол Улсын хөгжлийн сангийн хөрөнгийн 3/1-ийг төсвийн эрсдлээр нөхөх арга хэмжээнд, 3/1-ийг хөрөнгө оруулалтанд, 3/1-ийг хүүхэд, гэр бүлд олгох мөнгөн тэтгэлэг, тусламжийн тухай хуулийг хэрэгжүүлэхэд зарцуулах.

3.Монгол Улсын хөгжлийн сангийн хөрөнгийг зарцуулах саналыг Засгийн газар боловсруулж, УИХ-аар батлуулж байх.

4.2005 оны эцсийн улсын төсвийн тэнцлийн ашиг 47 тэрбум төгрөгийг 2006 оны төсвийн орлогод тусгах, УИХ дахь МАХН-ын бүлгийг төлөөлж Идэвхтэн, Дамиран, Занданшатар, Пүрэвдорж, Цанжид. УИХ дахь Ардчилсан намын зөвлөлийг төлөөлж Гансүх, Батбаяр, Ламбаа, Мөнхтуяа, Энхболд гэж зурсан юм.

Гэтэл энэ дээр хэлсэн зүйлээ биелүүлэхгүй яваад байх юм. Тэгэхээр ийм байдлыг гаргаад байх юм бол энэ улс төрийн хүчнүүд хоорондоо харилцан ойлголцлын бичиг зурах, улс орныхоо төлөө хамтран ажиллах гэж юм ярихад хэцүү болоод байх юм. Тэгэхээр энийгээ дагаж мөрдөөчээ гэж би хэлэх гээд байна л даа. Урд нь ганцхан нийгмийн гэдэг үг нэмчихээр энэ чинь утга нь маш өөр болоод явчихаж байгаа юм. Эрүүл мэндийн салбар, боловсролын салбар орохгүй юм байхгүй. Бүгдээрээ байхгүй. Энэ дээр бид нар эртээд 3/1 гэж хийсэн байгаа шүү дээ. Энийг зурахдаа танай намын даргатай хүртэл ярьж байж зурсан шүү дээ. Холбогдох бүх хүмүүст танилцуулж байгаа. Танай бүлэг хуралдаж байгаад шийдсэн. Бүлэг чинь хуралдаж нэг шийдчихээд, дараа нь ингэж шийдвэрээ өөрчлөөд байх юм бол яаж танай намын бүлэгтэй, танай намтай манай нам хамтарч ажиллах юм бэ? яаж итгэх юм бэ? энэ дээр тайлбар албан ёсоор сонсмоор байна.

Д.Идэвхтэн:
-Саяны Батбаяр гишүүний уншдаг бол ажлын хэсгийн хоорондоо ярьж хэлэлцсэн зүйлийг ойлголцлын бичиг болгоод 5, 5 хүн хоёр талаасаа гарын үсэг зурсан баримт бичиг шүү дээ. Энэ дотор Монголын хөгжлийн сан гэдэг дотор орж байгаа хуримтлалаас 3/1 нь бүр их тодорхой хэлбэл хүүхэд, гэр бүлийн тухай хуулийг хэрэгжүүлэхэд гэсэн тийм томъёолол орсон юм. 

МАХН-ын бүлгээс Засгийн газрын тусгай сангуудын тухай хуулийн төсөлд оруулсан саналд бол Монгол Улсын хөгжлийн сангаас бүрдэх хөрөнгийн 3/1-ийг нийгмийн арга хэмжээнд гэж байгаа юм. Тэгэхээр нийгмийн арга хэмжээ гэдэг томъёолол дотор хүүхэд, гэр бүлийн асуудал орж байгаа учраас урьд ярилцаж, тохирсон зүйлээсээ ухарч байгаа юм ерөөсөө байхгүй. Ингэж ярилцаж, ойлголцсон зүйлээ ойлголцоогүй юм шиг болгож тайлбарлаж байгаа бол баримт бичиг дээр гарын үсэг зураад хэрэггүй Батбаяр аа.

Хоёрдугаар асуудал, ажлын хэсэг гэдэг чинь тэр хүрээндээ л хоорондоо ойлголцож тохиролцож байгаа хэлбэр шүү дээ. Энэ дээр зөрсөн юм ерөөсөө байхгүй. 

Дараачийн нэг асуудал, энэ сангийн зарцуулах шийдвэрийг Их Хурал тухай бүрт нь гарч байхаар энэ хуулийн төсөлд заасан байгаа. Тийм учраас энийг манай Их Хурлын гишүүд бас ойлгох байх. Ойлголцлын бичиг хууль хоёр аль нь давуу хүчтэй вэ гэдгийг манайхан бас ойлгож байгаа байх. Хууль гарлаа, хэрэгжүүлэх тохиолдол болгоныг Их Хурал хэлэлцэж гаргана гэж байна. Ийм ласуудал шүү дээ. Тийм учраас энэ дээр сүржигнээд байх явдал байхгүй, зөрсөн юм байхгүй, буцсан юм байхгүй. Гансүхийн ярих гээд байгаа шиг хулхидсан юм байхгүй.

Л.Гансүх:
-Та нар дандаа хулхидсан шүү дээ. 

Д.Идэвхтэн:
-Чи наад цаасан дээр байгаа юмныхаа агуулгыг ойлгож үз, Гансүхээ. 

Л.Гансүх:
-Завсарлага авъя.

Ч.Авдай:
-Би хоёр юм асуугаадахъя. Эрдэнэсүрэн сая санал дүгнэлтэндээ унших юм. Шинжлэх ухаан технологийн санд улсын төсвөөс олгох хөрөнгийн хэмжээг дотоодын нийт бүтээгдэхүүний 1.5 хувиас ихгүй байх гээд, уг нь хуулиндаа 1.5 хувиас багагүй байх гэж байдаг шүү дээ. Тэгэхээр энэ алдаад уншчихав уу, зориуд энийг хийж байгаа юмуу? ихгүй байна гэдэг чинь бараг 0 байна гэсэн үг шүү дээ. Энийг анхаармаар байна.

Хоёрдугаарт, ядуурлыг бууруулахтай холбоотой, жижиг дунд үйлдвэрийг дэмжихтэй холбоотой ийм сан маань хаана хамаарагдаж байна, энэ ажил маань хаана хамаарагдах юм бэ? энэ сангууд дотор. Олон сан байна шүү дээ. Ер нь сүүлийн олон жил тэмцээд тэмцээд энэ ядуурлыг чинь бууруулж чадсангүй шүү дээ. Ядуурал бууруулна гэдэг бол нэгдүгээрт ажлаар хангах ёстой, хоёрдугаарт, орон гэргүй, идэх уух юмгүй улсуудыг дэмжих ёстой, өвчин зовлонтой улсуудыг дэмжих ёстой. Ийм л юм байх ёстой. Энэ маань хаана хамаарагдах юм бэ? нэг ийм асуулт байх юм.

Жижиг дунд үйлдвэрийг дэмжих сан гээд хуучин байсан л даа. Одоо энэ маань байх юмуу, байхгүй болж байгаа юмуу, энэ хуульдаа жишээлбэл, жижиг дунд үйлдвэрийг дэмжинэ гэдэгт жижиг дунд үйлдвэрийг байгуулахад амархан юм шиг боловч тэнд хуучин ажиллаж байсан дадлага туршлагатай үйлдвэрт ажиллаж байсан улсуудыг бас юу гэдэг юм, хуучнаар бол мэргэжилтэн маягаар ч ажиллуулдаг юмуу, тэднийг дагалдуулж сургах ийм маягаар ажиллуулах ч юмуу ийм заалтуудыг оруулмаар юм шиг байна. Ийм юмнууд дээр тодорхойгүй байх шиг байх юм. Энэ маань дараагийн хэлэлцүүлгийн үед ярих юмуу, яах юм?

Б.Эрдэнэсүрэн:
-Шинжлэх ухаан технологийн тухай хуулинд шинжлэх ухаан технологийн санд хуваарилах хөрөнгө, дотоодын нийт бүтээгдэхүүний 1.5 хувиас багагүй байна гэсэн тийм заалт байдаг юм. Энэ заалт бол амьдралд хэрэгжихгүй явж ирсэн л дээ. 0.3, 0.4 байвал их юм гэж бодоод нэг хувь ч хүргэж чадахгүй явж ирдэг юм. Ингээд төсөл санаачлагч анх санал оруулж ирэхдээ энийг хасаад ерөөсөө улсын захиалгат эрдэм шинжилгээний ажлыг санхүүжүүлэх, суурь шинжлэх ухааны судалгааг санхүүжүүлэх гэсэн ийм томъёоллоор хуулинд орж ирсэн юм. Тэгэхээр Байнгын хороон дээр энийг ярилцаж байгаад энэ хуучин заалтыг нь хэвээр нь үлдээх нь зүйтэй юм. Тэгэхдээ тэр хуучин заалтанд шинжлэх ухааны тухай хуулиас хасагдаад ороод ирчихсэн байгаа юм. Тэрнээс багагүй гэвэл үнэхээр ерөөсөө хэрэгжихгүй байгаа учраас тэр 1.5 гэдгийг нь хэвээр нь үлдээе, тэр хүртэл гэдэг ийм томъёоллоор энд томъёолж оруулсан байгаа.

Хоёрдугаар асуудал, жижиг дунд үйлдвэрлэлийг түрүүнд хэлсэн, хоёр санал орж ирсэн. Жижиг дунд үйлдвэрлэлтэй холбоотой ийм санг нэмж оруулъя гэдэг ийм санал орж ирсэн. Ингээд Занданшатар гишүүний санал, Цанжид гишүүний саналыг нэгтгээд жижиг дунд үйлдвэрлэлийг хөгжүүлэх саналыг 5.3-т нэмье гэсэн саналыг Байнгын хороо дэмжиж оруулж ирж байгаа юм. Энэ маань чухамхүү жижиг дунд үйлдвэрлэлийг дэмжих замаар ядуурлыг бууруулах гол сан байх юм. 

Л.Гансүх:
-Горимын санал байна. Эрхэм Их Хурлын гишүүд ээ, өнөөдрийн энэ нийгэмд үүсээд байгаа бухимдал, энэ олон увайгүй, замбараагүй, ямар ч хариуцлагагүй энэ үйлдлийг үлгэрлэх юм руу МАХН-ыг зарим хүмүүс удирдаад ийм юм руу яваад байна гэдэг юмыг өнөөдөр хэлэхээс өөр аргагүй болох нь ээ. Энэ хувь хүмүүсийн юм ярихаас өмнө улс төрийн хүчний хариуцлагыг бас ярихаас өөр аргагүй болох гээд байна шүү. Нөгөө үлгэрлэх ёстой улс төрийн хүчнүүд хоорондоо хэрвээ тохироод улс орныхоо эрх ашгийн төлөө явъя гээд өнөөдөр харилцан тэнцвэртэй ийм нөхцөлд улс төрийн шийдвэр гаргах чухал чухал хуулиуд дээр эдийн засгийг идэвхжүүлэх, чадваржуулах илүү огцом өсөлттэй болгох тийм эдийн засгийн зарчмууд дээр тохиръё гэдэг дээр Ардчилсан намын зөвлөл хатуу байр суурь бариад өнөөдрийг хүртэл янз бүрийн жижиг турхирсан, янз бүрийн улс төрийн өдөөн хатгалгад автахгүйгээр явж байна. Бид өнөөдрийг хүртэл энэ улс орны эрх ашгийн төлөө дуугаа хураагаад зарим болчимгүй танай ч юмуу, янз бүрийн намуудаас гаргаж байгаа үйлдлийг тэвчээд явж байна. Энэ бол өнөөдөр харилцан тэнцвэртэй, олон намын төлөөлөл болсон парламентын хийх үүргийг нь хийлгэчихье гэдэг үүднээс бид өнөөдрийг хүртэл энэ юмыг хийж байна. Гэтэл МАХН намын хувьд энэ олон Монголын ард түмний олон хүний итгэлийг хүлээсэн намын хувьд хариуцлагатай улс төрийн хүчин шиг байж үзээчээ. Тэгэхгүй буруу муу юмны үлгэр дуурайл битгий болоочээ.

Өнөөдөр би олон юм хэлэлгүй гуравхан юмыг хэлье. Төрийн албан хаагчийг намын харьяаллаас татгалзуулъя гэдэг зүйлийг бид харилцан тохироод хуулиндаа оруулаад явж байтал яг тэр саналыг нь очингуут та нар л унагаачихсан шүү дээ.

Еще сонгуулийн хуулийг ярья. Ямар хууль ярих вэ, зарчмаа ярья гэнгүүт л зарчим яах вэ, доторх юмыг нь эхлээд ярья, зөндөө олон техникийн процессийг нь ярья, зарчмыг нь хамгийн сүүлд ганцхан хураачихъя гэж байгаад бүх юмыг нь хийж аваад хамгийн сүүлийн шатандаа ирэнгүүт одоо өнгөрсөн, хууль татаж болохгүй гэж байгаад та нар зарчим өөр болгож хувиргасан шүү дээ.

Өнөөдөр юу болж байна, монголын ард түмэнд ийм тогтолцоо хэрэгтэй байна. Тийм учраас энэ санхүүжилт олъё гээд. Бид нар энэ юмаа хий гээд, энэ мөнгийг босгоод, та нар хүүхдийн мөнгө гэдэг юмнаас сүнсээ зайлтал айж байгаа байхгүй юу. Хүүхдийн мөнгийг өгөхгүйн төлөө 47 байтугай бараг 80-аад тэрбум төгрөгийг хасч хасч 47 болгоод тэрнийгээ нуучихсан байсан шүү дээ. Тэрнийгээ гаргаж ирэхгүйн төлөө үхтлээ хамгаалаад аргагүй эрхэнд Оросын өрийг төлье гээд тийшээ явуулсан шүү дээ. Тэгэнгүүт бид нар энэ мөнгө чинь байна гэдгийг гаргаж ирээд төсөвт чинь ч байгаа. Тэрнийг нь эргэдэхээ больё гээд тэгээд одоо өнөөдөр бид нар ямар юмнаас гаргаж байна. Гэтэл энэ бичгээ өнөөдөр шал өөр юм руу оруулаад явахаа болиочээ. Тийм учраас Их Хурлын даргаа Ардчилсан намын зөвлөл завсарлага авч байна.

Ц.Нямдорж:
-Гишүүд ээ, 8.17.3 гэсэн заалт явж байх юм, санал хураалгах, нийгмийн салбар, түүний дотор хүүхэд, гэр бүлийг дэмжих арга хэмжээг санхүүжүүлэх гэсэн заалттай юм явж л байгаа юм байна шүү дээ.

Л.Гансүх:
-Нийгмийн салбар гэдэг үг чинь шал өөр үг байна.

Ц.Нямдорж:
-Нийгмийн салбар гэдгээ хасъя гэж байгаа юмуу?

Л.Гансүх:
-Завсарлага авъя гэдгээ танд албан ёсоор хэлчихлээ.

Ц.Нямдорж:
-Ямар хугацаагаар

Л.Гансүх:
-1 дэх өдөр хүртэл. 

Ц.Нямдорж:
-Мэдээллээ яахав.

Л.Гансүх:
-Үдээс хойш мэдээллээ сонсоно. Мэдээлэл бол сонсоно. Чуулганы үйл ажиллагааг завсарлана.

Ц.Нямдорж:
-Ямар ч байсан завсарлага авах эрхтэй. Тэгэхдээ та нар 30 минут хоорондоо ярьчихаад ороод ирэхгүй юмуу?

Л.Гансүх:
-Амжихгүй ээ.

Ц.Нямдорж:
-Ажлаа хиймээр байна шүү дээ. Хурдан завсарламаар байдаг, 

Л.Гансүх:
-Наана чинь зарчмын асуудал ярьж байна шүү дээ. Эцсийн эцэст энэ чинь улс төрийн хүчин нь хүртэл ийм хариуцлагагүй байх юм бол, өөрсдийн гэсэн зарчимгүй байх юм бол юу болох юм бэ? энэ парламент чинь яах гэж байгаа юм.

Ц.Нямдорж:
-Гишүүд ээ, 30 минут байвал яасан юм бэ?

Л.Гансүх:
-Үгүй ээ. Үдээс хойш 15.00 цаг хүртэл.

Ц.Нямдорж:
-За тэгвэл үдээс хойш хуралдъя даа.




ЗАВСАРЛАГА

Ц.Нямдорж:
-Редакц танилцуулъя. Тарааж амжсангүй. 4 цагаас Шаравдорж гишүүн хэвлэлийн хурал хийх юм байна. Ёсчлох шаардлага байна. Хуулийн 2-р зүйлд эрүүгийн хууль тогтоомж гэдгийн урд тал дээр эрүүгийн байцаан шийтгэх хууль гэдгийг оруулахгүй бол болохгүй юм байна. Байцаан шийтгэх хууль өршөөл үзүүлдэг асуудлыг гол зохицуулдаг хууль учраас энийг оруулчихлаа гэдгийг хэлье. Хэрэв гишүүд татгалзахгүй бол. 

Хоёрдугаарт, 3-р зүйлийг энэ хууль 2006 оны 6-р сарын 23-ны өдрөөс /6-р сарын 22-ны 24.00 цагаас/ өмнө үйлдсэн гэмт хэрэгт гэдэг байдлаар өөрчлөгдөж байна. Саналын дагуу.

8.1.5-ыг хоёр салгасан Өршөөлийн тухай хуулиар өршөөгдсөнөөс хойшхи хугацаанд гэмт хэрэг санаатай үйлдсэн гэж нэг таслаад, 8.1.6-гийн Монгол Улсын Ерөнхийлөгчийн зарлигаар уучлагдан хорих ялгаас чөлөөлөгдсөний дараа гэмт хэрэг санаатай үйлдсэн гэж салгасан. 

Дараа нь хээл хахууль өгөх, эрүүгийн хуулийн 269-р зүйлийн 2 дахь хэсэг, хээл хахуульд зуучлах эрүүгийн хуулийн 270-р зүйлийн 2 дахь хэсэг гэсэн заалтууд нэмсэн. Хураагдсан саналын дагуу.

9.2 дахь заалт нэмэгдэж байна. Хорих болон баривчлах газарт ял эдэлж байгаа ялтанд энэ хуулиар өршөөл үзүүлэх ажлыг 2006 оны 7-р сарын 10-ны дотор багтаан гүйцэтгэнэ гэсэн ийм томъёоллоор. Түрүүчийн бид нарын маргаад байсан асуудал томъёогдсон байна. 

Урд талд нь тийм ойд зориулж гаргасан өршөөл гэдгийг дараад зүгээр өршөөл үзүүлэх тухай 1991 оны 6 сарын 21-ний, 1996 оны 8 сарын 22-ны, 2000 оны 7-р сарын 7-ны хуулиудаар гэсэн байдлаар ой гэдэг үгүүдийг хасаад ингээд явчихмаар юм байна. Би ийм редакцийг танилцуулж байна. Гишүүдэд санал байна уу?  

8.1.5 ингэж уншигдаж байна. Өршөөл үзүүлэх тухай 1991 оны 6 сарын 21-ний өдрийн хууль, 1996 оны 8 сарын 22-ны өдрийн  хууль, 2000 оны 7-р сарын 7-ны өдрийн хуулиар өршөөгдсөнөөс хойшхи хугацаанд гэмт хэрэг санаатай үйлдсэн гэж ингэж засагдаж байна шүү.

Эрүүгийн байцаан шийтгэх хууль гэдгийг нэмнэ гэдгийг би түрүүнд хэлсэн. Энэ нэг зарим хугацааг хэрэгсэхгүй болгох гэдэг нэр томъёо чинь хэр зэрэг зөв юм бэ? Энэ эрүүгийн хуулинд хугацааг хэрэгсэхгүй болгоно гэсэн нэр томъёо байна уу, Нарантуяа? Энэ нэг л сонин болоод. Батлахаас яахав. Энэ хугацааг хэрэгсэхгүй болгох. Ийм редакцийн засвар гишүүдэд сонсголоо шүү. Өөр саналтай гишүүн байхгүй юу. Байхгүй бол хурдан ёсчлоод Шаравдорж гишүүнд гарын үсэг зуруулаад өгөөрэй.

Тогтоолд өршөөл үзүүлэх ажлыг 2006 оны 8-р сарын 1-ний дотор багтаан гүйцэтгэж, дүнг Их Хуралд танилцуулахыг Шаравдоржид даалгасугай гэсэн ийм 8 сарын 1-тэйгээ явж байгаа шүү. Энэ бол чуулган завсарлагаатай байх учраас надад танилцуулах байх, би эцсийн дүнг нь намар Их Хурлын гишүүд чуулган эхлэхээр нь бас нэг сонсгох ёстой байхаа гэж бодогдож байна. 

Ингээд гишүүд хуралдаанд ирье. Мэдээлэл хийхийн өмнө нэг танилцуулах юм байна. Түрүүнд Ардчилсан намын зөвлөлийн гишүүд завсарлага авсан. Хоорондоо ярьж байгаад надтай уулзсан. Сангийн хуулиас нийгмийн гэдэг үгийг нь хасаад хүүхэд гэр бүлд гэдэг томъёоллоороо цаашаа ажлаа зохицуулаад явахаар ойлголцсон шүү. МАХН-ын бүлгийн гишүүд энэ ойлголцлыг дэмжээд өгчихвөл явчих байхаа гэж найдаж байна. Улаан гишүүн бас байсан. Яг мөнгө гаргах зарах дээрээ хүрэх юм бол асуудлаа нарийвчилж яриад шийдвэрээ гаргаад явчихъя гэж ингэж ойлголцсон. Ийм ойлголттойгоор хуралдаанд оролцож байгаа шүү гэдгийг хэлье. Хуулийн томъёоны хувьд жаахан явдал бий. Тэгэхдээ тэрнээс болоод тэнгэр уначих биш, гайгүй биз дээ. 

Одоо мэдээллээ сонсчихоод, тэгж ойлголцоод мэдээллээ дуусчихаад дараа нь цаг гарвал саналаа хураагаад явчихна.

Цаашдаа аль аль нөхдүүд Ардчилсан намын нөхдүүд, манайхан ч гэсэндээ Хувьсгалт намын нөхдүүд ч гэсэн тэр юман дээр гарын үсэг зурахдаа болгоомжтой зурж бай. Зурчихсаныхаа дараа Богд шиг юун дээр тамга дарчихав аа гэдгээ больцгоо. За энэ асуудлаар ингээд ойлголцлоо шүү. 

Гишүүдэд бас нэг мэдээллийн чанартай юм байгаа. Засгийн газар 300 саяын зээлээр нэг тодорхой төсөл хэрэгжүүлэх шаардлагатай байна гэсэн санал оруулж ирсэн, өнөөдөр гишүүдэд тараачихна, ирэх 7 хоногоос хэлэлцээд асуудлыг нь нэг тийшээ болгох хэрэгтэй байх. Ерөнхий сайд, Эрдэнэбат сайд нар энэ асуудлыг МАХН-ын бүлгийн хуралдаан, Ардчилсан намын зөвлөлийн хуралдаанд танилцуулахаар болсон шүү. Энэ асуудлыг бас Засгийн газар дээр ярьсан.

Тэрнээс гадна Улаан дарга урд барьж байгаа барилгын татварын юм чинь ирэх 7 хоногт дуусна биз. 

Ч.Улаан:
-Дуусах байхаа. Жаахан жаахан гацаа гараад байсан. Ирэх 7 хоногт дуусах байх.

Ц.Нямдорж:
-Мэдээллээ сонсож эхлэе. ОХУ-ын төрийн мэдлийн орон сууцанд оршин сууж буй монгол иргэдийн түрээсийн төлбөр, Монгол Улсад суугаа гадаад орны үл хөдлөх хөрөнгийг бүртгэн тоолох, ашиглалтын хэлбэрийг харилцан тохиролцох талаар авч буй арга хэмжээний асуудлаар Батболд сайд мэдээлэл хийнэ. 

Су.Батболд:
-УИХ-ын дарга, эрхэм гишүүдийн энэ өдрийн амгаланг айлтгая. 

УИХ-ын гишүүн Мөнхтуяа, Ганхуяг нараас Монгол Улсын Ерөнхий сайдад хандаж асуусан асуулгын хариуг дэлгэрэнгүйгээр мэдээлье. 

Монгол Улсын Ерөнхий сайдын 1999 оны 45-р тогтоол, 2003 оны 41-р захирамжаар бүрэлдэхүүнийг шинэчилсэн захирамжаар байгуулагдсан ажлын хэсэг Монгол улсад байгаа гадаад орны болон гадаадад байгаа Монгол улсын үл хөдлөх хөрөнгийг бүртгэн тоолох, ашиглалтын хэлбэрийг тохиролцох асуудлын хүрээнд ОХУ-ын үл хөдлөх хөрөнгийн асуудал эрхэлсэн ажлын хэсэгтэй 2002-2004 онд хамтарсан хуралдаан 4, мэргэжилтэн шинжээчдийн зөвлөлдөх уулзалт 2, ажлын уулзалтыг 3 удаа зохион байгуулж, 3 протокол, 4 санамж бичигт гарын үсэг зурсан байна. 

Гадаад хэргийн сайд Ц.Мөнх-Оргил Монгол Улс дахь ОХУ-ын үл хөдлөх хөрөнгийн асуудлаар Засгийн газрын 10-р сарын 20-ны өдрийн хуралдаанд мэдээлэл хийсний дагуу Ерөнхий сайдын 2005 оны 10-р сарын 20-ны өдрийн 131-р захирамжаар дээрх ажлын хэсгийн бүрэлдэхүүнийг шинэчлэн ахлагчаар нь Төрийн өмчийн хорооны даргыг томилсон билээ. Монгол Улс дахь ОХУ-ын үл хөдлөх эд хөрөнгийн эрх зүйн байдал нь хоёр улсын Засгийн газар хоорондын 1971, 1972, 1979, 1980, 1993 оны хэлэлцээрээр, протоколоор зохицуулагдаж байна. Одоогийн байдлаар Монгол Улсын эд хөрөнгийн эрхийн улсын бүртгэлийн албанд бүртгүүлж, бүртгэлийн гэрчилгээ авсан ОХУ-ын 56 барилга байгууламж байна. Улаанбаатарт 40, Дарханд 13, Эрдэнэтэд 1, Дорнодод 1, Мааньтад 1 байгаа болно. ОХУ-ын Элчин сайдын яамны болон Худалдааны төлөөлөгчийн газар, Дархан, Дорнот, Эрдэнэт дахь Ерөнхий консулын барилга зэрэг 6 багц барилга байгууламж нь дипломат статустай юм байна.

ЗХУ-ын цэргийн хотхоны зориулалтаар ашиглаж байсан орон сууцны 7 байрны тухай. Монгол Улсын Засгийн газар, ОХУ-ын Засгийн газар хоорондын "Монгол Улсын нутаг дэвсгэр дээр оросын цэргийн байрлах нь дуусгавар болж гарахтай холбогдсон эд хөрөнгийн болон санхүүгийн асуудлыг зохицуулах тухай" 1993 оны хэлэлцээрээр цэргийн хотхоны зориулалтаар ашиглаж байсан нийт 1355 барилга байгууламжаас 1128 барилга байгууламжийг монголын талд үнэ төлбөргүй шилжүүлж өгсөн ба 184 барилга байгууламжийг монголын талын байгууллага, иргэдэд зарж борлуулахаар тохиролцсоноос Шархад дахь цэргийн 1-р хотхоны 1-р байр, 15-р хороолол дахь цэргийн 18-р хотхоны 37а, 111, 114, 201, 202, 203 дугаар байрнаас бусдыг нь зарж борлуулсан байна.

Дээрх 532 айлын 7 байрыг монголын талд худалдахаар хоёр тал тохиролцсон боловч зөвлөлтийн цэрэг гарсны дараа манай тал өөрийн иргэдэд орон сууцны ордер олгон эзэмшүүлсэн бөгөөд 1996 онд "Орон сууц хувьчлах тухай" хууль үйлчилж эхэлсний дагуу 452 айл эзэмшиж буй сууцаа хувьчилан авч үл хөдлөх хөрөнгийн бүртгэлд бүртгүүлж, "Бийр", "Баян өргөө" зэрэг сууц өмчлөгчдийн холбоо байгуулан ажиллаж байна.

Монголын Засгийн газар эдгээр байрыг хувьчилсан нь ОХУ-ын өмчийн эрхэд халдсан хууль бус ажиллагаа гэж Оросын тал үзэж эдгээр байрыг ОХУ-ын өмчөөр улсын бүртгэлд бүртгүүлэх хүсэлтийг монголын талд удаа дараа тавьсаар ирсэн байна.

Монгол Улсад амьдарч буй ОХУ-ын цагаач иргэдэд эзэмшиж буй орон сууцыг нь үнэ төлбөргүй хувьчилсан тохиолдолд оросын тал хариу алхам болгож дээрх 7 обьектыг монголын талд шилжүүлэх талаар солилцсон ОХУ-ын ЭСЯ-ны 2003 оны 6 дугаар сарын 27-ны өдрийн 105, Монгол Улсын Гадаад хэргийн яамны 2003 оны 6 дугаар сарын 9-ний өдрийн А-2003/622 тоот ноот бичгийг манай тал Монгол Улсын Засгийн газар, ОХУ-ын Засгийн газар хоорондын хэлэлцээр гэж үзэн Монгол Улсын Их Хурал 2005 оны 11 дүгээр сарын 24-ний өдөр соёрхон баталсан бөгөөд энэ тухай оросын талд ноот бичгээр мэдэгдсэн билээ.

ОХУ-ын Элчин сайдын яамнаас 2006 оны 4 дүгээр сарын 24-нд ирүүлсэн 89 тоот ноот бичигт УИХ-аас ОХУ-ын цагаач иргэдэд орон сууцыг нь үнэ төлбөргүй хувьчлах шийдвэр гаргасны хариу алхам болгож Цэргийн хотхоны 1, 37а, 111,114, 201, 202, 203 дугаар байрыг үнэ төлбөргүй Монголын талд шилжүүлэн өгөхөд бэлэн байгаагаа мэдэгдээд, ОХУ-ын Засгийн газрын холбогдох шийдвэр гаргуулахын тулд дээрхи байрууд нь ОХУ-ын өмч болохыг нотлох үл хөдлөх хөрөнгийн бүртгэлийн баримт бичгийг бүрдүүлэх шаардлагатай тухай мэдэгдсэн байна.

Энэ асуудлаар ОХУ-ын Алс дорнодын бүсийн орнууд дахь улсын өмчийн төлөөлөгч И.В.Трасенкотой удаа дараа уулзаж баримт бичгийг бүрдүүлэх ажил үндсэндээ дуусч байна. Харин Оросын тал дээрхи 7 байрны үнэлгээг үнэлгээний эрх бүхий хөндлөнгийн компаниар хийлгэж 2,44 тэрбум төгрөгөөр тогтоож үл хөдлөх хөрөнгийн бүртгэлийн тэмдэгтийн хураамжийг манай талаас гаргуулах хүсэлт тавьж байна.

Нэгэнт эдгээр 7 байрыг манайд үнэ төлбөргүй шилжүүлэн өгөх учир үл хөдлөх бүртгэлийн хураамжийг Монголын талыг хариуцах саналыг хүлээж авах боломжтой гэж үзэж байна.

Турээсээр эзэмшиж бүй орон суүцны байрууд. БНМАУ-ын Засгийн газар, ЗСБНХУ-ын Засгийн газрын хооронд 1971 онд байгуулсан "БНМАУ-д тусламж үзүулж буй зөвлөлтийн мэргэжилтнийг байраар хангах, үйлчлэх зорилгоор нийгэм соёлын иж бүрэн объект бүхий орон сууцны барилга барих тухай" нууц Протоколын дагуу тухайн үеийн зөвлөлтийн мэргэжилтнүүдэд зориулж барьсан орон сууц, ахуй үйлчилгээний зориулалттай 50.000 ам метр (Улаанбаатарт 40.000, Дарханд 10.000 ам метр) талбай бүхий барилга байгууламж баригдсан байна.Үүний зарим хэсэг болох нийслэлийн Баянзүрх дүүргийн 15 дугаар хороололд орших 26 583 м2 талбайтай, 1 960 380 ам. долларын үнэ бүхий 330 айлын орон сууцны 1, 7, 11, 12, 13 дугаар байрыг Гаалийн ерөнхий газар, МУИС, "Ээрмэл", "Талх чихэр" компани холбогдох гэрээний үндсэн дээр 1991 оноос эхлэн түрээсэлж байна. Эдгээр байруудад дээр дурдсан байгууллага, аж ахуйн нэгжийн ажилчин албан хаагчид амьдардаг бөгөөд 1м2 талбайг сард 0,27-0,60 ам.доллараар түрээсэлж, түрээсийн төлбөрт жилд нийт 100,9 мянган ам.доллар төлж иржээ.

Түрээслэгч байгууллагууд 1991 оноос 2005 оны 10 сарын 1-нийг хүртэлх хугацаанд түрээсийн төлбөрт нийт 1 сая 444,2 мянган ам.доллар төлсөн ба 2005 оны 10 дугаар сарын 1-ний байдлаар бүгд 283,3 мянган ам. долларын үлдэгдэл өртэй байжээ. 2005, 2006 оны эхний хагас жилийн байдлаар түрээслүүлэгч болон түрээслэгч талууд тооцоо нийлээгүй байна.

1 дугээр байранд Гаалийн ерөнхий газрын, 7 дугаар байранд МУИС, ЭМЯ, БЗД-ийн Тамгын газрын ажилтнууд оршин суудаг боловч ОХУ-ын өмч тул одоогоор хувьчлаагүй, түрээсийн төлбөрийн маргаан байхгүй байна.

"Талх, чихэр" хувьцаат компанийн түрээслэж байгаа 11 дүгээр байрны тухайд гэхэд 2004 оны 01 дугээр сарын 01-нд түрээсийн гэрээний хугацаа дууссан боловч уг гэрээгээ дүгнэж, төлбөр тооцоогоо дуусгаагүй, байрыг актаар хүлээлгэн өгөх үүргээ түрээслэгч тал одоо болтол биелүүлээгүй атлаа байрыг эзэмшсэн хэвээр байгаа юм байна. Иймд Турээслүүлэгч тал болох ОХУ-ын Ерөнхийлөгчийн Тамгын газрын дэргэдэх Госзагрансобственность нэгдлээс "Талх, чихэр" ХК-д 2006 оны 04 дүгээр сарын 17-ны өдөр 1083 дугаар албан бичиг, холбогдох тооцоог ирүүлж нийт 195,3 мянган ам.долларыг 2006 оны 05 дугаар сарын 01-ний дотор төлөхийг шаардсан байна. Одоогоор энэ асуудал шийдвэрлэгдээгүй хэвээр байна.

"Ээрмэл" ХК түрээсийн гэрээгээр эзэмшиж байсан 12, 13 дугаар байрыг турээсээр эзэмших гэрээний хугацаа 2002 онд дууссан байна. Энэ байрны оршин суугчид "Түрээсийн байр эзэмшигчдийн эрх ашгийг хамгаалах холбоо" гэдэг төрийн бус байгууллага байгуулаад ажиллаж байгаа юм байна. 2004 оноос эхлэн уг холбооны нэр дээр данс нээж орон сууцны 1 кв. м талбайн хөлсийг 0,27 центээр тооцон хураан авч байгаа тухай манайд мэдээлэл өгсөн. Харин уг холбоонд бүх оршин суугчид хамрагддаггүй тул зарим хэсэг нь "Ээрмэл" ХК-д цалингаасаа суутгал хийлгэдэг бол , зарим хэсэг нь төлбөр огт төлдөггүй юм байна.

ЗСБНХУ, БНМАУ-ын хооронд 1979 оны 09 дүгээр сарын 11-нд байгуулсан хэлэлцээрийн дагуу Зөвлөлтийн техникийн төв болон тэнд ажиллах мэргэжилтний орон сууцны зориулалтаар барилга барихад зориулан нийслэлийн Октябрийн районы \одоогийн БГД\ 2 дугаар хороололд 0,3 га газар олгож тэнд Оросын тал өөрийн хөрөнгөөр орон сууц барьсан байна.Энэ нь одоогийн БГД-ийн 2 дугаар хорооллын 17 дугаар байр юм байна. Уг байрыг ОХУ-ын өмчид бүртгэж 1999 оны 12 дугаар сарын 03-нд 23403 тоот гэрчилгээ олгож өмчлөх эрх нь баталгаажсан байна. Одоо энэ байранд манай 24 айл түрэзсийн гэрээгээр сууц эзэмшиж байна. ОХУ-ын Ерөнхийлөгчийн Тамгын газрын дэргэдэх “Госзагрансобственнось" нэгдлийн төлөөлөгчийн газартай монголын "Атлантик" ХХК түрээсийн гэрээ байгуулсан ба уг компани нь оршин суугчидтай гэрээ байгуулж тэднээс төлбөр авдаг байна. Гэтэл "Атлантик" ХХК нь түрээслүүлэгчдээ төлбөрөө хугацаанд нь төлдөггүй, хуурамч баримт бичиг бүрдүүлэн "Улаанбаатар" банкнаас зээл авсан, турээслэгчдээс барьцааны мөнгө авч хохироосон тухай маргаан хууль, хяналтын байгууллагаар хянагдаж байгаа ба 2005 оны 09 дугээр сараас "Дорнод Монгол" ХХК-тай “Госзагрансобственнось" нэгдлийн төлөөлөгчийн газар түрээсийн гэрээ байгуулсан байна.

Дээр дурьдсан байрны оршин суугчид нь түрээсийн гэрээний дагуу төлж байгаа төлбөр өндөр, олон жил дараалан түрээсэлж байгаа тул хувьчлан авах сонирхолтой тухайгаа төр, засгийн байгууллага, удирдлага, УИХ-ын гишүүдэд байнга тавьж иржээ. Эдгээр байр нь ОХУ-ын өмч тул түрээсийн төлбөрийн хэмжээг манай зүгээс хянаж тогтоох болон хувьчлах эрх зүйн боломжгүй тухай хариу өгсөөр ирсэн байна.

УИХ-ын гишүүн Б.Мөнхтуяагаас Монгол Улсын Ерөнхий сайдад 2006 оны 4 дүгээр сарын 26-ны өдөр хандаж "ОХУ-ын мэдлийн орон сууцанд оршин сууж буй Монгол иргэдийн түрээсийн төлбөр, Монгол Улсад байгаа гадаад орны үл хөдлөх хөрөнгийг бүртгэн тоолох ашиглалтын хэлбэрийг харилцан тохиролцох талаар авч буй арга хэмжээний тухай" асуулга тавьж хариуг ТӨХ-ноос бичгээр хүргүүлсэн билээ.

УИХ-ын гишүүн Д.Ганхуяг Монгол Улсын Ерөнхий сайдад 2006 оны 4 дүгээр сарын 24-ний өдөр хандаж нийслэлийн БЗД-ийн 15 дугаар хороололын 1,7,11,12,13 дугаар байрыг Монголын талд шилжүүлэн авах нь Монгол Улсын 1992 оны Үндсэн хуулийн дагуу эрх зүйн үндэстэй гэж үзэж ОХУ-ын холбогдох байгууллагад тавьж шийдвэрлүүлэхийг хүссэн албан тоот ирүүлсэн байна.

2005 оны 8 дугаар сард энэ асуудлаар УИХ-ын гишүүн Д.Ганхуяг, Д.Адьяа, Л.Гансүх, Ж.Гүррагчаа, М.Сономпил нар Монгол Улсын Ерөнхий сайдад асуулт тавьсан тул Гадаад хэргийн сайд Ц.Мөнх-Оргил мөн оны 10 дугаар сард Засгийн газрын хуралдаанд мэдээлэл хийж байсан байна.

УИХ-ын гишүүдийн тавьсан асуултын талаар танилцуулга бэлтгэж Ажлын хэсгийн хуралдаанаар саяхан авч хэлэлцээд асуудлыг дараах байдлаар шийдвэрлэж болох хувилбарууд байгааг санал болгож байна.

Нэг.БНМАУ-ын Засгийн газар, ЗСБНХУ-ын Засгийн газрын хооронд байгуулсан 1971, 1972, 1979, 1980, 1993 оны хэлэлцээр, протоколыг хүчингүй болгох асуудлыг дараах үндэслэлээр ОХУ-д тавих;

1.1.Монгол Улсын Үндсэн хууль, Газрын хууль шинээр гарснаар газрыг хугацаагүй, үнэ төлбөргүй ашиглуулах эрх зүйн боломж байхгүй болсон,

1.2.Монгол Улсад ажиллаж байгаа Зөвлөлтийн мэргэжилтэн байхгүй тул уг обьектуудыг ашиглах зориулалт өөрчлөгдсөн, 

Хоёр.Монгол Улсын Ерөнхий сайдын 2003 оны 7 дугаар сард ОХУ-д хийсэн айлчлалын үед хэлэлцэж тохиролцсон болон хоёр улсын үл хөдлөх хөрөнгийн асуудал хариуцсан Ажлын хэсгийн 2003 оны 6 дугаар сарын 27-ны өдрийн зөвлөлдөх уулзалтын санамж бичигт тусгасан дагуу ОХУ-ын цагаач иргэдэд орон сууцыг нь үнэ төлбөргүй хувьчилсны хариу арга хэмжээ болгож төрийн албан хаагчдын амьдарч байгаа БЗД-ийн 15 дугаар хорооллын 1, 7 дугаар байр, Цэргийн хотхоны 1, 37а, 111,114, 201, 202, 203 дугаар байр, нийт 9 орон сууцны байшинг үнэ төлбөргүй Монголын талд шилжүүлэн өгөх асуудлыг Оросын талд тавих, ингэхдээ;

2.1.Оросын талаас эдгээр байруудыг Оросын өмчийн хувьд Монголын бүртгэлийн байгууллагад бүртгүүлэх баримт бичгийг зохих журмын дагуу бүрдүүлж албан ёсоор ирүүлэхийг санал болгох.

2.2.Эдгээр байруудыг Монголын талд үнэ төлбөргүй шилжүүлэх хугацаа, болзол, нөхцлийг хатуу тохиролцох,

Гурав.УИХ-ын нэр бүхий гишүүдийн асуулгад дурьдагдсан ОХУ-ын өмчлөлд маргаангүй хамаарч байгаа байруудад амьдарч буй монгол иргэдийн түрээсийн төлбөрийг хөнгөлүүлэх асуудлыг Оросын талын холбогдох байгууллагад тавьж, харин хууль хяналтын байгууллагаас шалгаж байгаа обьектын хувьд шүүхийн шийдвэрийг хүлээх.

Ц.Нямдорж:
-Асуулттай гишүүд асууя.

Б.Мөнхтуяа:
-Миний сонгогдсон иргэдээс ийм санал ирсэн юм. Тухайн 63-р тойрог дээр буюу Баянгол дүүргийн 4-р хорооны газар нутагт орших 017-р байр гэж байдаг. Энэ байрыг ОХУ-ын талаас түрээсэлсээр өнөөдрийг хүрч ирсэн байна. Түрээсийн үйл ажиллагаа явуулсаар өнөөдрийг хүрч ирсэн байна. Энэ хугацаанд ОХУ манай хоёр аж ахуйн нэгжтэй гэрээ хийсэн байгаа юм. Нэгдэх нь Атлантик компанитай гэрээ хийсэн. Энэ компаний эзэн Бат-Эрдэнэ гэж хүн бичиг баримтыг хуурамчаар үйлдээд, ОХУ-ын өмчийг Улаанбаатар банкинд барьцаанд тавиад 200 сая төгрөгний хохирлыг тухайн Улаанбаатар банкинд бий болгочихсон байгаа юм.

Иргэдээс энэ байранд суулгана барьцаа мөнгө өг гээд 180 мянга орчим долларын хохирлыг түрээслүүлэгч буюу иргэдэд ийм хохирлыг үүсгэсэн байгаа юм. Энэ хохирол үүссэнтэй холбогдоод ОХУ хоёрдахь түрээслэгчтэйгээ гэрээ хийсэн байгаа юм. Монголын талын. Монголын талын Алтан Дорнод гэж компанитай гэрээ хийсэн. Энэ компани нь болохоор тэнд оршин сууж байгаа иргэдийг төлөх боломжгүй өндөр түрээсийн төлбөр нэхдэг. Та бүхэн сая мэдээллээс сонслоо. Ердийн бусад байруудын төлж байгаа төлбөр бол 1 м2-ыг нь 24-60 центийн хооронд төлж байна гэж. Хоёрдахь түрээслэгч буюу Алтан Дорнод компани нь тухайн 17-р байранд амьдарч байгаа иргэдээс м2-ыг 3 доллараар төл, төлж чадахгүй бол байрнаас гар гэж усыг нь таслах, тогийг нь таслах, дулааныг нь таслах ийм үйлдлүүдийг хийж ирсэн. Тухайн иргэд түрүүчийн түрээслэгчид 180 мянга орчим, 200-гаад сая төгрөгний хохирол амссан. Дээрээс нь өндөр төлбөр төл гэж байгаа түрээслэгч нарт энэ төлбөрийг төлөх, түрээслэх ийм боломж байхгүй болсон.

Гэтэл 2 дахь түрээслэгч буюу Алтан Дорнод компанийхан Дархан, Хонгор гэж хамгаалалтын газрыг авчирч, тэнд оршин сууж байгаа өндөр настнуудын хаалга үүдийг эвдэж, айлгаж ичээсний улмаас 2, 3 өндөр настнуудын бие нь муудаад, нэг нь цус харвачихсан ийм хүнд нөхцөлд байгаа. Үүнээс үүдээд ОХУ-аас Монгол улсад суугаа үл хөдлөх хөрөнгүүд ямар хууль эрх зүйн орчин дээр оршин тогтнодог юм, ямар аж ахуйн үйл ажиллагаа явуулдаг юм. Монгол улсын газар нутгийг яаж түрээсэлдэг юм бэ гэсэн асуултууд гарч ирсэн.

Гэтэл Монгол улсын Үндсэн хуулийг зөрчөөд, зөрчсөн хууль эрх зүйн акт өнөөдрийг хүртэл хүчинтэй байгаа юм шиг байна. Энэ тал дээр би асуухыг хүсч байна. Тухайлбал, 1971, 1972, 1979 онд бий болсон ЗХУ, БНМАУ гэж байх үед хийгдсэн энэ гэрээнүүд хүчин төгөлдөр байна уу? 

Тухайн гэрээнд Монгол улсын газар нутагт ОХУ-ын барьсан энэ барилга байгууламжуудын оршиж байгаа газрыг төлбөргүй, хугацаагүйгээр ашиглана гэсэн ийм гэрээ байж байгаа байхгүй юу. Гэтэл энэ гэрээ өнөөдөр хүчин төгөлдөр байгаад байгаа юмуу, үгүй юмуу? Уг нь 2002 онд энэ асуудалтай холбогдоод иргэн Сүхбаатар гэж хүн Үндсэн хуулийн цэцэд гомдол гаргасан байдаг юм билээ. Цэцийн шийдвэр бол шинэ Үндсэн хууль хэрэгжиж эхэлснээр дээрх гэрээ хэлцлүүд хүчингүйд тооцогдоно гэсэн байгаа. Хэрэв хүчингүй байдаг юм бол тухайн ОХУ-ын аж ахуйн нэгж манай Монгол улсад түрээсийн гэрээ хийгээд түрээсийн хөрөнгө аваад байдаг. Тэгвэл эргээд буцаад Монгол улсад газар ашигласны түрээс төлбөр өгч байна уу, нэгдүгээрт.

Хоёрдугаарт, ОХУ-ын үл хөдлөх хөрөнгийг үл хөдлөх хөрөнгийн бүртгэлийн газар бүртгүүлсэн байдаг юм байна лээ. 1370 м2 талбайтай үл хөдлөх хөрөнгөө 349000 ам.долларын үнэ цэнэтэй гээд бүртгүүлчихсэн байдаг. Монгол улсын иргэний хуулийн дагуу хэрвээ түрээсийн үйл ажиллагаа явуулж байгаа бол, ямар нэгэн аж ахуйн үйл ажиллагаа явуулж байгаа бол энэ түрээсэлж байгаа хөрөнгө буюу түрээсийнхээ гэрээг дахин үл хөдлөх хөрөнгийн бүртгэлийн газар бүртгүүлэх үүрэгтэй юм билээ. Хуультай юм билээ. Гэтэл энэ бүртгэлийн, түрээсийн гэрээгээ бүртгүүлээгүй гэсэн ийм баримт байдаг, энэ үнэн үү?

Монгол улсын газар нутаг дээр Үндсэн хууль болон Газрын тухай хууль, олон хуулиудыг зөрчөөд гаднын байгууллага үйл ажиллагаа явуулаад байхад манай холбогдох газрууд, үл хөдлөх хөрөнгийн газар, төрийн өмчийн хорооны газар, гадаад харилцааны гэрээ хэлцлийн албадууд ямар арга хэмжээ авч байна вэ, энэ талаар мэдээлэл өгөөчээ.

Ц.Нямдорж:
-Төрийн өмчийн хорооны дарга Сугар, Эд хөрөнгийн бүртгэлийн албаны дарга Долгормаа, ХЭГ-ын Буяндэлгэр референт, ГХЯ-ны эрх зүйн газрын захирал Алтангэрэл, ГХЯ-ны газрын дэд захирал Ганхуяг, Төрийн өмчийн хорооны өмчийн удирдлагын газрын дарга Нанзаддорж, Цолмон сайд байна. Төрийн өмчийн хорооны ажилтан Баяндай гэж хүн байна.

Д.Сугар:
-Эрхэм гишүүдийн өдрийн амгаланг айлтгая. Нэгдүгээрт, өнөөдөр яригдах асуудлыг 3 том бүлэгт хувааж ярьж болох юм. Тэрэн дотроос хамгийн төвөгтэй асуудал нь сая Мөнхтуяа гишүүний ярьсан 17-р байр. Энэ 17-р байртай холбогдуулж хэлэх ийм хэдэн мэдээлэл байна. 

Нэгдүгээрт, 17-р байрыг зохицуулсан ЗСБНХУ, БНМАУ хоёрын хоорондын 1979 оны 9 сарын 11-ний өдрийн гэрээ, Монголд мөрдөж байгаа хууль процедураар аваад үзэх юм бол хүчин төгөлдөр мөрдөгдөж байгаа юм.

Хоёрдугаарт, энэ гэрээ хүчин төгөлдөр байгаа учраас уг объект нь ОХУ-ын өмч. Тийм учраас ОХУ-ын өмчөө хэрэгжүүлдэг байгууллага энэ байртай холбоотой асуудлыг зохицуулахаас өөр арга байхгүй. Тийм учраас тэр субъект нь өөрөө түрээсийнхээ хэлбэр, нөхцөл юуг тогтоогоод өөрийнхөө ерөнхийлөн түрээслэгчдээр дамжуулан хэрэгжүүлэх байгууллагаа тогтоогоод ингээд явж байгаа юм. Ерөнхий хариулт нь. Өөрөөр хэлбэл ОХУ-ын өмчид амьдарч байгаа Монгол улсын иргэдээс гарсан гомдол.

Асуудлыг яаж зохицуулах вэ гэдэг талаар бид нар тал талаас нь үзэж байна. Эхний момент бол үнэхээр 1979 оны 9 сарын 11-ний өдрийн гэрээ бол Үндсэн хууль, Монгол улсын мөрдөгдөж байгаа хуулиудтай зөрчилдсөн гэж үзэж болохоор гэрээ. Яагаад гэвэл юуны өмнө хугацаагүй, үнэ төлбөргүй ашиглуулна гээд газрыг нь чөлөөлж өгөөд, ОХУ-ын барилга бариулах боломжийг нь Засгийн газрын хэлэлцээрээр олгогдсон учраас миний үүнтэй холбогдуулж хэлэх гэж байгаа зүйл бол одоо 1979 оны гэрээг эргэж харах асуудлыг Оросын талд тавих зайлшгүй шаардлагатай гэж нэгдүгээрт хэлье.

Хоёрдугаарт, энэнтэй холбогдсон төвөгтэй асуудал бол үнэхээр дундаас нь Атлантик гэдэг компанийн Бат-Эрдэнэ гэдэг хүн оролцоод, эрүүгийн шинжтэй гэмт хэрэг үйлдээд 7 сарын 3-нд Чингэлтэй дүүргийн Батсуурь гэдэг шүүгч дээр энэ хүний эрүүгийн хэргийн асуудлыг  шийдэх гэж байна. Тэгэхээр энэ шүүхийн шийдвэр гаргасны дараа зарим асуудлыг зохицуулах бололцоотой болно. Алтан Дорнод биш Дорнод Монгол юм байна лээ. Дараагийн түрээслэгч нь.

Энэнтэй холбогдуулж манай ажлын хэсгээс ямар арга хэмжээ авах вэ гэхээр ажлын хэсэг хуралдаад баримтлах бодлогоо тодорхойлоод наадмын дараа Оросын тал бас ийм ажил хариуцсан ажлын хэсэгтэй хамтран хуралдах санал тавиад байж байгаа юм. Ингээд Гадаад харилцааныхаа яаманд саналаа тавьчихсан. Гадаад харилцааны яамны ажлын төлөвлөгөөнд орчихсон. Энэ хуралд бид юу хэлж чадах вэ гэвэл хэдийгээр энэ танай өмч, түрээсээр өгөх болзлоо танайх тогтоох эрхтэй боловч монголчуудын амьдралын нөхцөл, монголд мөрдөж байгаа хууль тогтоомжийг харгалзаад энэ түрээсийнхээ гэрээг харж үзээчээ, энэ янз бүрийн төвөгтэй байдалд орчихоод байгаа асуудлыг бид нар хуралдаад албан ёсоор тавина. Энэ бол ойрын зорилт нь.

Холын зорилт нь үндэс нь болж байгаа хоёр улсын Засгийн газар хоорондын гэрээг цуцлуулах, өөрчлөх асуудлыг тавих ёстой гэж үзэж байгаа. Энэ зорилгоор манай ажлын хэсэг үндэслэлүүдээ бэлдээд Гадаад харилцааны яаманд өнөөдөр өгчих байснаа энэ хуралдааны зөвлөмж чиглэлийг харъя гээд хүрээд ирлээ. Удахгүй энэ асуудал, энэ чиглэлээрээ явна.

Үл хөдлөх хөрөнгө дахин бүртгүүлэхтэй холбогдсон асуудлыг Долгормаа дарга товчхон хариулчих уу?

Б.Долгормаа:
-Баянгол дүүргийн 4-р хороонд орших 17-р байр нь ОХУ-ын өмчлөх бүртгэлтэй. Энэнтэй холбогдуулж урд өмнө нь Атлантик гэдэг компанитай хамтарч ажиллаж байсан Оросын талтай хамтарч ажиллаж байсан түрээсийн гэрээтэй байгаад сүүлд ОХУ-ын төлөөлөгчийн газар нь Атлантик гэдэг компанитай түрээсийн гэрээгээ цуцлаад Дорнод Монгол компанитай түрээсийн гэрээ байгуулсан. Энийг бүртгэж өгөөчээ гэдэг хүсэлт тавьсан. Тэрнээс өмнө энд оршин сууж байгаа иргэд нь өөрсдөө өөр түрээслэгчээр дамжуулж түрээслэхгүй. Өөрсдөө дотроо сууц өмчлөгчид хоорондоо бүгдээрээ гэдэг холбоо байгуулаад энүүгээрээ төрийн бус байгуулчихсан. Энэ холбоогоороо дамжуулж шууд төлье гэсэн ийм асуудал тавьсан байгаа. Тийм учраас бид нар суугчдын эрх ашгийг хамгаалах үүднээс Дорнод Монгол гэдэг компанид ОХУ-ын төлөөлөгчийн газартай байгуулсан түрээсийн гэрээг одоогоор бүртгээгүй байгаа. Албан ёсоор өөрөөр хэлбэл Дорнод Монгол ОХУ-ын төлөөлөгчийн газар хоёрын хооронд байгуулсан гэрээ өнөөдөр эрх зүйн хувьд улсын бүртгэлд албан ёсоор бүртгэгдэж авагдаагүй, хуулийн хүчин төгөлдөр болоогүй байна гэсэн үг.

Б.Мөнхтуяа:
-1979 оны гэрээ өнөөдөр хүчин төгөлдөр байх боломж байгаа юу? 

Ц.Нямдорж:
-Ямар нөхцлөөр уг гэрээг цуцлахаар гэрээн дотроо байгаа юм бэ? нэг тал нь дангаараа гарчих бололцоо гараад тэр тухайгаа нөгөө талдаа мэдэгдчих заалт байна уу?

Б.Мөнхтуяа:
-Энэ асуултыг чинь 2002 онд Үндсэн хуулийн цэцэд иргэд гомдол гаргаад энэ асуудлыг тавьсан юм байна лээ шүү дээ. Цэцээс гарсан шийдвэр нь болохоор шинэ Үндсэн хууль мөрдөж эхэлснээс хойш өмнө нь байгуулсан ЗХУ, БНМАУ хоёр улсын хооронд байгуулсан Засгийн газрын гэрээ хэлцлүүд хүчингүйд тооцно гээд гарчихсан байгаа юм байна лээ шүү дээ.

Б.Алтангэрэл:
-Эрхэм гишүүдийн энэ өдрийн амгаланг айлтгая. Олон улсын гэрээний 1969 оны конвенцид Монгол улс оролцогч тал байгаа. Энэ конвенцийн 27-р зүйлд заасны дагуу олон улсын гэрээний оролцогч нь гэрээг биелүүлэхгүй байгаагаа зөвтгөхийн тулд дотоодынхоо эрх зүйн заалтаас иш татах ёсгүй гэсэн тийм заалт байдаг. Тэгэхээр энэ бол энэ гэрээг хүчин төгөлдөр үйлчилж байгаагийн нэг зүйлийг нотолж байгаа. Бид нарын өнөөдрийн ярьж байгаа энэ зүйл дээр голдуу Үндсэн хууль, бусад хуулиудыг зөрчсөн гэрээ байгаа гэж ярьж байгаа. Энэ нь бүрэн үндэслэлтэй. Гэхдээ энэ асуудлыг хоёр тал ярилцаж, яриа хэлэлцээний замаар бүх асуудлыг зохицуулах, гэрээг хүчингүй болгох асуудлаар хэлэлцээр явуулах зайлшгүй шаардлагатай байгаа юм. Энэ асуудлаар бид 2001 онд гадаад явдлын яам Оросын талд нот-оор 1971 оны гэрээгээр барьсан барилга байгууламжийг үнэ төлбөргүй буцааж өгөх хүсэлтийг нэг удаа тавьсан. Энд өнөөдөр 5, 6 гэрээний асуудал яригдаж байгаа. Бид 1971 оны хэлэлцээрийг хүчингүй болгох асуудлаар нэг удаа асуудал тавьсан. Үүнд Оросын тал өнөөдрийг хүртэл нааштай хариу өгөөгүй байгаа. Энэ талаар хэлэлцээр явуулах асуудлыг тавьдаг боловч Оросын тал нэлээн тойрч гарч байгаа. Гэхдээ өнөөдөр ажлын хэсгийн ахлагч хэлсэн бид нийтдээ энэ бүх 5, 6 хэлэлцээрийг хүчингүй болгох асуудлаар Оросын талд ойрын үед асуудал тавих гэж байгаа.

Д.Ганхуяг:
-Даргаас нэг хүсэлт байна. Миний асуулт 3 минутанд багтахгүй байж магадгүй, их чухал асуулт юм. Бүрэн асуултыг минь асуулгах боломж олгоно уу. 2004 оноос хойш энэ асуудлаар Засгийн газарт 4 удаа хандсан боловч үл хөдлөх хөрөнгийн комисстоо хандлаа гээд дорвитой хариу өгөхгүй ирсэн. Харин УИХ-ын тухай хуульд Засгийн газрын гишүүд, Ерөнхий сайдын цагтай болсноор нүүр тулж уулзах боломж олдож байгаад баярлаж байна. Энэ удаад Засгийн газар холбогдох мэдээллийг сайн нэгтгэсэн байна лээ. Ядахдаа ОХУ-ын Монголд үл хөдлөх хөрөнгийн түрээсийн бизнес эрхэлдэг Трасенко гэдэг хүнтэй уулзсан байна лээ. Энэ нь бас талархууштай юм. 

Энэ асуудлыг шийдвэрлэхэд эрх зүйн болоод практик үндэслэл бүрдсэн байгаа гэж үзэж байгаа. Тийм учраас дараах үндэслэлд хариулт өгөөрэй гэж та бүхнээс хүсэх байна. Миний яг тавих гээд байгаа гол асуудал нь 90-ээд онд ОХУ-ын мэргэжилтнүүд, цэргүүд гарч явсан. Энэ үед зориулалтаар ашиглагдаж байсан объект байрнуудаа үнэ төлбөргүйгээр шилжсэн. Зарим нь одоогоор түрээсгүйгээр монголын иргэд байгууллага ашиглаж байдаг. Гэтэл өндөр түрээсээр 90-ээд оноос хойш 2005 оныг хүртэл өндөр түрээсийн төлбөр төлж байгаа Баянзүрх дүүргийн 4, 5-р хорооны 1, 7, 12, 13, 14-р байрны улсуудад өндөр түрээс яваад байдаг. Ер нь төрийн бодлого, Үндсэн хуулинд ч гэсэн бүх иргэдэд хийж байгаа ажил, эрхэлж байгаа бизнес энэ талаар нь ялгахгүйгээр тэгш төрийн үйлчилгээг үзүүлнэ гэсэн энэ юмтай бүх юм зөрчилдсөн байгаа.

Эрх зүйн үндэслэлийн хувьд хэлье. 1971 онд хоёр Засгийн газрын хоорондын протокол, хэлэлцээрээр 50000 м2 газрыг төлөвлөгөө, хугацаагүйгээр ашиглуулна гэж олгосон байгаа. Үндсэн хуулинд гадаадын иргэд байгууллагад ерөөсөө газрыг хугацаатайгаар, түрээсээр эзэмшүүлнэ гэсэн заалт байгаа. Тэгэхээр Үндсэн  хуулийн цэц Үндсэн хууль зөрчсөн байна гэсэн тайлбар гаргах нь ч зүйтэй. Нөгөө талаас Монгол улсын Үндсэн хууль хүчин төгөлдөр болсон өдрөөс эхлэн энэ хуульд харшилсан хууль эрх зүйн акт, тэдгээрийн заалтыг хүчингүй болсонд тооцно гээд ийм юм ерөөсөө цагаан цаасан дээр хараар бичсэн байгаа. Одоо бас олон жил Гадаад харилцааны яаманд... хүмүүсийн яриад сонсож байхад хууль зөрчигдөөгүй гээд. Өөрөөр хэлбэл УИХ-аар батлагдаж байгаа хууль тогтоомжийг Засгийн газар гүйцэтгэх засаглал хэр биелүүлдэг вэ гэдэг асуудал анхаарлыг татаж байгаа юм.

Хоёрдугаарт, 50000 кв-т газарт 90-ээд оноос хойш ганц ч газар түрээсийн орлого оруулж үзээгүй, үл хөдлөх хөрөнгийн орлого оруулж үзээгүй, түрээсийн орлогоосоо нэг төгрөгний татвар төлж үзээгүй, манай Монголын газар нутаг дээр. Харин Монгол улсын иргэдээсээ яаж байгаа билээ гэдгийг та бүхэн бодох хэрэгтэй юм байна, энийг юу гэж ойлгох вэ?

Дараа нь, Засгийн газрын байр суурь цэргийн хотхоны нийт 37, 111, 114 гээд 7 байр. Дээр нь саяны яригддаг түрээсээр эзэмшиж байгаа төрийн албан хаагч, гааль, Улсын их сургуулийн 1, 7-р байрны асуудлыг шийдвэрлүүлж болох юмаа гэсэн ийм байр суурийг ярьж байна. Яагаад 12, 13, 14-р байрыг ялгаварлаад байгаа юм бэ? энд чинь бид иргэдээ өмчийнх нь хэлбэрээр, хийж байгаа ажлаар нь ингэж ангилж болохгүй шүү дээ. Тэгэхээр аливаа байр суурь гаргахдаа хууль харж байгаачээ гэж хэлэх байна. Ингэж болохгүй юм. Эдгээр иргэд 1.5 сая долларын түрээсийн төлбөр төлсөн байгаа. Орон сууц гэдэг бол элэгдэл хорогдолд тооцогддог эд. Эдгээр иргэд юу гэж байна гэхээр энэ байраа аваад яв, газар дээр нь бид нар орон сууц хөтөлбөрийнхөө хүрээнд байр өөрсдөө яаж ийгээд байртай болъё гэсэн энэ асуудлыг тавьж байгаа шүү дээ.

Нөгөө талаас энэ 7 байранд 350 гаруй өрх, 2500 иргэн байгаа. Энэ улсууд ОХУ-ын Ерөнхийлөгчид захиа бичихээр захианыхаа төслийг ирүүлсэн байна. Энэ захианы төсөлд юу гэж байна гэхээр мэдээж том гүрэнд бол том сонирхол байдаг, жижиг гүрэнд жижиг сонирхол байдаг. Гэлээ гэхдээ хөрш зэргэлдээ оршдог жижиг гүрний хувьд бас бодлогын тэгш байдлыг хангах нь зүйтэй байдаг гээд. Нөгөө талаас манай өнөөгийн Засгийн газар, төрийн түшээд маань сонгуулиар энэ асуудлыг шийдчихнэ. Ерөнхийдөө та бүхний төлөө явж байгаа гээд ингэж хэлдэг. Гэтэл энэ асуудал дээр та бүхнээс айж эмээгээд Үндсэн хуулиа хүртэл зөрчөөд байна. Тийм учраас их гүрний Ерөнхийлөгчийн хувьд бидний энэ асуудлыг ойлгож энэ асуудлыг шийдэж өгөөчээ гэж. 

Ерөөсөө түрээсийн байруудыг үлдээх гээд байгаа нь яаж байна гэхээр энд түрээсийн орлого авдаг улсуудын сонирхолтой холбоотой. Нөгөө талаас дундуур нь монголын аж ахуйн нэгжүүд ороод зөндөө их түрээсийн төлбөр оруулсан ийм асуудал байгаа шүү дээ. Энэ үнэн үндэслэл мөн үү? Түрээсийн төлбөр энэ асуудал хэдийгээр иргэдтэй холбоотой ч уг асуудал үүссэн нөхцөл байдал нь Засгийн газар хоорондын учраас төрийн асуудал юм. Тийм учраас ерөөсөө УИХ-ын тогтоолын шийдвэр гаргаад Засгийн газар энэ асуудлыг ОХУ-ын талтай шийдэх нь зүйтэй, нэгэнт иргэдэд орон сууцаа хувьчлаад өгчихсөн шилжчихсэн байруудтай адилхан шийдчих нь зүйтэй юм гэсэн байр суурьтай байгаа, энийг юу гэж үзэж байна вэ?

Жишээлбэл, өмнөх Гадаад харилцааны сайд мэдэж байгаа, сая цргийн хотхоны 7 байрыг юу гэсэн гэхээр цагаач иргэдийн байрыг түрээслээд өгчих юм бол энийг ерөөсөө танай өмч болсонд шийднэ гэсэн хариу өгч байсан. Гэтэл өнөөдөр дахиад манай Засгийн газрын байр суурь болохоор нөгөөдөхийг чинь хольж хутгачихсан, энийг ажил хийчихсэн юм шиг ингээд явж байна шүү дээ. Тийм учраас энийг жаахан логикчлоод хуулийг нь хараад энэ асуудлыг тавиад шийдвэрлээчээ. Үнэхээр хоёр орны хувьд өнгөрсөн тогтолцооноос үлдсэн ийм жижигхэн асуудал дээр иргэдийн бухимдуулаад байх, энийг Оросын ард түмэн ч ийм сонирхол байхгүй, манай ард түмэнд ч ийм сонирхол байхгүй. Энийг ойлгохгүй төрийн түшээ ч гэж байж болохгүй шүү дээ. Тийм учраас энэ дээр холбогдуулж та бүхэн саналаа хэлээчээ гэж хэлэх байна.

Д.Сугар:
-Миний ярьсан юм хоёр заагтай байгаа. Ерөөсөө гэрээний үндэслэлийг эргэж хараад гэрээгээ цуцлах асуудал том асуудал. Тэгэхээр гэрээ хэлцлийг хүлээгээд зүгээр суугаад байхгүй хоёр улсын үл хөдлөх хөрөнгөө хариуцсан ажлын хэсгийн хүрээнд бид нар түрээсээ янзлаачээ гээд албан ёсоор тавихад бэлэн болчихоод байна, ер нь тавьж байна.

Хоёрдугаарт,  үнэхээр Үндсэн хууль зөрчсөн актуудыг дагаж мөрдөхгүй гэсэн заалт байгаа. Энийг маш сайн ойлгож байгаа. Гэхдээ заалт байгаагаар олон улсын гэрээг дангаараа хүчин төгөлдөр болчихдоггүй, тодорхой процедур өнгөрч байж хүчин төгөлдөр бус болдог гэдгийг анхаараачээ гэж .Түрүүнд Алтангэрэл дарга хэлж байна лээ, Венийн конвенциор дотоодынхоо хуулийг иш татаад дангаараа цуцалж болохгүй гэж. Тэгэхээр энэ үүрэг даалгавар боллоо, энэ саналтай санал нэг байна. Манай ажлын комисс байгуулагдаад удаагүй байгаа. Энэ комиссынхоо хүрээнд энэ гэрээний үндэслэлийг эргэж харж цуцлах асуудлыг ерөөсөө зогсолтгүй, буцалтгүй тавих болно. Энэ дээр манайх санал алга.

Үнэхээр энэ хугацаанд хууль үйлчлэхгүй учраас газрын төлбөр төлөөгүй бусад холбогдох татварыг Оросын тал төлөөгүй. Монголын зарим иргэд. Би зарим гэж онцолж хэлж байгаа. Түрээсийнхээ төлбөрийг төлж байсан, орлого олж байсан. Хэрвээ ерөнхий гэрээ хөндөгдчих юм бол буцаад энийг хэрэгжүүлэх хэлэлцээрийнхээ явцад энэ төлөгдсөн төлбөрийг, магадгүй зарим нь байрныхаа үнийг төлсөн, тал төлсөн байх юм бол тэрнийг оруулаад тооцох ийм арга замыг бид нар судлаад бэлдэж байгаа. 

7 байрны хувьд Оросын цагаач иргэдэд байр өгсөн учраас бид нар 7 байрыг танайд үнэ төлбөргүй шилжүүлнэ гээд Оросын гадаад яамны нот ирчихсэн байгаа. Тэгэхдээ бас тодорхой хэмжээний жижигхэн саадтай. Энэний тулд урьдаар манай Оросын өмч гэдэг гэрчилгээ олгоод аль гэж байгаа. Энэний төлбөрийн асуудлыг бид нар шийдчихнэ. Тэгэхээр манай зарим комиссын гишүүд ийм болгоомжлол байгаа. Одоо бас ямар нэгэн байдлаар монголын иргэд төлбөрөө төлөөд амьдраад байсан байр нь гэнэт Оросын өмч болчихоод дараагийн гэрээ хүчин төгөлдөр болох нь сунжирчих юм бол монголынхоо иргэдийг улам дор байдалд орчихно гээд. Энэ чиглэлээр бид нар юу хийх гэж байна вэ гэхээр нэгдүгээрт, том гэрээгээ хүчингүй болгох юмаа хөөцөлддөгөөрөө хөөцөлдөнө. Энэ явцад Оросын ажлын хэсгүүдтэй уулзаж байгаад монголын иргэдийг дараа нь хохироохгүй байх илүү баталгаа гаргаж өгөх саналыг албан бичгээр тавиад хамтарсан хурал дээр ороод хэлэлцэх гэж байна. Одоохондоо энэнээс өөр юм бид хийж чадахгүй байна.

Түрээсийн төлбөр дээр зарим иргэд гэдэг нь учиртай. Таны нэрлэсэн байруудаас 1, 7-р байран дээр асуудал байхгүй. Энэ асуудлыг шууд тавиад бид нар хөөцөлдөөд эхлэнэ. Харин 11, 12, 13-р байр, Ээрмэл, Талх чихэрийн байрууд дээр түрээсийн төлбөрөө олон жил төлөөгүй, зөвхөн Талх чихэр гэхэд 195000 долларын түрээс төлөөгүй гээд Оросын тал манайд нэхэмжлэл гаргачихсан байгаа. Энэ маргааныг бас нэг тийш нь шийдэж байж энэ байрны асуудлыг дараа нь шийдэх юм байна лээ. 

Засгийн газарт Их Хурлаас үүрэг өгөх асуудалтай бүрэн санал нэг байна. Ер нь энэ агуулгыг ойлгоод бид нар энэ гэрээнүүдийг эргэж харах, үндэслэлийг нь хянаж үзэх асуудлыг боловсруулаад явж байна. Жаахан цаг бага байсан учраас бид нар амжаагүй байна, ойрын үед асуудлаа тавихыг бодно.

Ж.Гүррагчаа:
-Баянзүрх дүүргийн 19-р хорооны нутаг дэвсгэрт 5 байр байгаа юм. Бас л ийм түүхтэй. Тэгэхдээ энэ байрнууд хотын захиргаанаас ордер аваад оршин суугчид нь орсон байна. Гэлээ гэхдээ хувьчлалын асуудал их хүнд шийдэгдсэн, олон дахин ярьж байж үндсэндээ энэ байрнууд хувьчлагдчихсан байгаа. Одоо энэ байрыг үл хөдлөх хөрөнгийн газар бүртгүүлье гэхээр зэрэг манайд хүлээлгэж өгсөн Оросын объектуудын жагсаалт дотор наад байрнууд чинь байхгүй байна гээд энэ байрнуудыг бүртгэж авахгүй байгаа. Энэ асуудал хэзээ шийдэгдэх бол гэсэн ийм нэг асуудал байгаа юм.

Хоёрдахь асуудал, манай улсад байнга амьдардаг ОХУ-ын иргэд бий. Энэ иргэдийн эзэмшиж байгаа байрыг хувьчлах асуудал хэзээ шийдэгдэх вэ, энэ хоёр асуудал хоорондоо холбоотой байна уу, холбоогүй байна уу?

Гуравдугаарт, Сансар хороололд байдаг 27-гийн а, б байрууд. Тухайн үедээ иргэд оршин суугчид өөрсдөө тохирч авсан гэдэг ийм асуудал яригдаад, бас л яриа хэлний баахан үзүүр болдог ийм байр байдаг. Энэ байрын үүх түүх юу болж байна, энэ байрууд яаж хувьчлагдсан бэ? хувьчлагдаагүй юу? энэ талаар бас нэг мэдээлэл өгөөчээ. Хувьчлагдвал энэ ямар үндэслэлээр хувьчлагдах юм бэ?

Д.Сугар:
-Гүррагчаа гишүүний нэрлэсэн байрууд түрүүний ярьсан зүйлтэй давхцаад эхэллээ. 37-гийн а, б, 11, 14 гээд. Энэ бол ОХУ-аас манай өгье гэж байгаа 7 байран дотор орж байгаа. 

Хоёрт, энэнтэй холбогдуулж шуудхан хэлэх зүйл бол Оросын талын өмнө манайх жаахан буруудах байдалтай байгаа. Яагаад гэвэл Оросын өмчийн шийдэгдээгүй байж байхад манай тал хувьчилчихсан учраас манай өмчийн эрхэд халдсан гэдэг тиймэрхүү зүйлийг бидэнд ярьж байгаа. Тэгэхээр түрүүнд ярьсан. Оросууд энийг шилжүүлэхдээ ч гэсэн тийм үндэслэлээр өгч байгаа. Тэртээ тэргүй хувь хүмүүс яваад орчихсон учраас буцаад Оросын талд олдохгүй нь ойлгомжтой учраас энэ зүйлийг хэлж байгаа юм. Эхлээд гэрчилгээг нь бичиж Оросын өмч гэдгийг нотлоод дараа нь Оросын хүлээсэн үүргийн дагуу Монголд шилжүүлэх үү, эсвэл илүү баталгаа гаргахыг ажиллана гэж би түрүүнд та нөхдөд хэлсэн. Том гэрээ хэлэлцээрээ хүчингүй болгох асуудлаа хүлээх үү, эсвэл 1993 оны хэлэлцээр 3 хавсралттай юм. Тэрний 1 хавсралт нь үнэ төлбөргүй өгөх гээд нэг жагсаалт байгаа. Хоёрдахь хавсралт нь монголын иргэдэд худалдах гээд ийм байж байгаа. Тэгэхээр монголын иргэдэд худалдах гэсэн юман дотроо саяны хэсгүүдийг үнэ төлбөргүй өгөх гэдэг юманд нь шилжүүлж протоколд өөрчлөлт оруулах бас нэг процедурын асуудал байгаа. 

Гэрээ ч байсан, саяны протокол ч байсан, аль аль нь маш их удаан процедур удах учраас тэрнээс нь болгоомжлоод 7 байранд нь гэрчилгээ өгөөд тэрнийгээ монголын талд шилжүүлэх асуудлыг бид нар сонгоод байгаа юм. Тэгэхэд аюул нь Орос өөртөө гэрчилгээ бичүүлж авчихаад дараагийнхаа юмаа саатуулчихвал монголын иргэд хохирох гээд иймэрхүү хэцүү хүнд байдлын дунд хэлэлцээрүүд явагдах юм. Энийг тал талаас нь ойлгож дүгнэж байгаа.

Оросын цагаач иргэдэд орон сууцыг нь хувьчлахаар болсны хариуд энэ байруудыг шилжүүлнэ гэж оросын тал хэлж байгаа юм. Оросын талын байр хувьчлах ёстой 360 орчим айл байдаг юм гэнэ лээ. Энэ тоог улам нарийвчлуулаад оросын талаас бид нар бүр нарийвчлаад эцэслэчихсэн списк өгөөчээ гээд тэрнийгээ хүлээгээд байж байгаа. Энэ хоёр  хоорондоо холбоотой.

Ц.Нямдорж:
-Оросын иргэдэд байрыг нь өгдөг ажил эхлээгүй байгаа юмуу?

Д.Сугар:
-Бэлтгэлүүд нь хангагдчихаад спискийг нь  хүлээгээд байгаа. Списк будлиантай болбол сүүлд нь зөв хүн оруулсан, буруу хүн оруулсан, өөр юм гарах байхаа гэсэн айдастай байгаа учраас жаахан хүлээж байгаа. Ер нь бэлтгэл бэлэн.

Ц.Нямдорж:
-Ноднин цагаач иргэдийн байртай холбоод ерөөсөө юм  хөдлөхгүй байсан. Тэгээд ноднин 9 сард би Америкт явж байхад Грызловтой уулзаад энэ асуудлыг тавьсан юм. Та нар наад асуудлаа шийдээд орхиоч гэж. Би ирээд Гадаад яамны нөхдүүдтэй яриад, Ерөнхий сайдтай яриад Элбэгдоржтой. Хуулийг нь оруулаад ирээч гээд. Тэгээд хууль орж ирээд Оросын талын ярьж байгаа үндсэн асуудал нь шийдэгдсэн. Цаашдаа энэ байрнуудын асуудлыг үе шаттайгаар хэлэлцээрийн журмаар л шийдэгдэх юм шиг байгаа юм. Үндсэн садаа болж байсан том асуудал нь шийдэгдсэн учраас одоо Оросуудын байр суурь зөөлөрч, цаашаа жаахан ажил явах л байх. Ийм л юмнууд болоод байгаа. 

Л.Гансүх:
-Энэ их ужгирсан асуудал л даа. Тэгээд Дарханд ийм нэлээн олон объект байдаг. Тэр дундаа 5 байр байдаг. Тэр байрууд чинь нураад унаж байгаа байхгүй юу. Яагаад гэхээр ашиглалтын эзэн нь Оросын гээд хэдэн нөхдүүдэд түрээслүүлээд тэр нь нөгөөдүүлээсээ мөнгөө авч байна гэдэг нэрээр авангуутаа оросдоо ч өгдөггүй, хагасыг нь юмуу, жаахан 10 хувийг нь өгчихөөд өөрсдөө дундаас нь завшаад ингээд иргэдийг хохироогоод. Ингээд оросын харьяалалтай юм шиг хэрнээ монголын иргэн эзэмшээд байгаа юм шиг хэрнээ дунд нь хэдэн луйварчид юмыг нь иддэг уудаг, нөгөөдөхөө ашиглаж чаддаггүй, ашиглалтынх нь засварыг хийдэггүй ийм хачин хөгийн байдалд орчихоод байгаа юм. Одоо тэр байшингууд чинь нураагаад монголын газар дээр байшингаа барья гэдэг юм руу сүүлдээ явах гээд Ганхуяг гишүүний хэлээд байгаа юм тэр шүү дээ. Ерөөсөө эцсийн эцэст энэ чинь хэний газар юм бэ? энэ олон өр ширний асуудал чинь Оросын их өр төлснөөр бүх юм дуусчихсан. Одоо цаашаа яах гээд байгаа юм гэдэг юм болоод монголын иргэдийг хохироосон аягүй том проблем болчихоод байна.

Би 2004 оноос хойш Трасенко гээд, энэний өмнө өөр хүн басан. Энэ нөхдүүдтэй бараг 10 хэдэн удаа уулзсан. Одоо бол энэ 7 байрны асуудал яриад байгаа. Энэ чинь аль хэдийнэ шилжүүлчихсэн байсан юм шүү дээ. Одоо ордер бичих л асуудал байхгүй юу. Тэр чинь аль хэдийнэ худалдаад, өгөлцөөд, авалцчихсан юм. Энэ түрээс төлөөд байгаа юм чинь бид нарын шийдэх ёстой юм байгаа юм. Ингээд энийг шийдэх гэхээр одоо сүүлдээ явсаар байгаад би 10-аад уулзалтын дараа ийм юман дээр очиж байгаа байхгүй юу. Манай үл хөдлөх хөрөнгөнд бүртгэгдээгүй, оросын талд бас өмч биш гэчихсэн. Дунд нь байгаа ийм юмнуудыг нэг тал руу оруулъя гэхээр Оросын талын том том Ленинклуб ч гэдэг юмуу, ийм юмнуудыг доорх газрыг нь манайд өгчихөөчээ. Оросын нутаг дэвсгэр биш. Бид нарт эзэмшүүлээд тэрнийг нь тусгай хөнгөлөлттэй нөхцлөөр хямдхан эзэмшүүлээд явах юм бол бид энэ монголын иргэд сууж байгаа орон сууцны байрыг өгчихөд болж байна гэдэг юм руу хүртэл яригдаад байгаа юм шиг байна лээ.Би тэгж ойлгосон, зарим яриануудаас. 

Тэгэхээр ер нь энийг хэрвээ хоёр улсын хооронд өндөр түвшинд шийдэхийн тулд хоёр улсын хууль яриад яваад байвал их хүндрэлтэй юм шиг байна лээ. Одоо түргэн шуурхай шийдье гэвэл нэлээн эрх мэдэл авч байгаа байгууллагууд нь энэ Трасенко гэдэг нөхрөөр дамжуулаад энийг жаахан  бодитой хувилбараар, газрын түрээсээ бага байдаг юмуу, их байдаг юмуу... яагаад гэвэл хуучин заалтууд бүгд хүчингүй болчихсон. Би хүчиндээд явах гэхээр л юу гэдэг юм хэрүүл болох гээд байгаа юм л даа. Манайх 68 хувийн татвар тавихаар л Орос манайхыг алаад өгчих юм шиг тийм л нэг л болгоомжлол яваад байгаа байхгүй юу. Тэгэхээр энийг яаж зохицуулж болмоор байна вэ гэдэг. Би тэр Дарханы орон сууц 3-р байр гээд бүр алдартай байгаа. Доод тал нь бүгд байхгүй болсон. Тэнд бараг хүн байтугай юм амьдрах аргагүй болчихоод байгаа байхгүй юу. Энийг нөгөөдүүл нь ойлгоод багаа юм. Уг нь болдогсон бол үнэгүй ч бараг өгчихмөөр юм яриад байгаа байхгүй юу. Тэгсэн хэрнээ шийдэж чаддаггүй, ингээд 2, 3 жил хэвтээд байгаа юм.

Тэгэхээр энэ дээр шийдвэртэйхэн шиг зоригтой юм хийчихээр юм байна уу хэлээдэхээч.

Д.Сугар:
-Анхаарлын төвд байгаа л даа. Дарханы объект бол. Дарханд 13 объект байгаа. Тэрний 5-ыг та ярьж байгаа юм байна. Түрүүчээс нь эхлээд тоолж бүртгээд түрээслэгчийг нь олж уулзаад заримыг нь эргээд яв жбайна. 5 объект 13 объектын тоонд орж байгаа. Тэгээд бүх процедураараа явна. 

Хоёрдугаарт, 7 байр шилжүүлчихсэн гэх шиг болох юм. Шилжүүлээгүй юм. Яах аргагүй оросын өмч хэвээрээ байгаа юм. Шилжүүлээгүй байж байхад нь манайхан дайрч ороод дараа нь ордер  ч үгүй хувьчилчихсан юм. Тийм учраас ерөнхий хэлэлцээрээр бид энийг  шийдэх ёстой. Юу гэж өөрийнхнийгөө хөөж гаргах вэ, тэрнийг баталгаажуулах талаас нь явна. 

Хууль ярихгүйгээр жаахан байдлаар зохицуулах боломж нэг л муу байгаа юм. Яагаад гэвэл ерөнхий хэлэлцээрт чинь хугацаагүй, татваргүй, ямар ч газрын татвар, элдэв долоон юм байхгүй. Зөвлөлтийн мэргэжилтнүүдэд ашиглуул гээд гарчихсан байгаа. Нэг бид нарт байгаа үндэслэл нь зориулалт нь өөрчлөгдөөд зөвлөлтийн мэргэжилтэн гэж байхгүй болчихсон учраас гэрээгээ бас нэг ярих үндэслэл болж байгаа юм. Яасан ч гэсэн гэрээгээ холбож ярина, түрүүнд амалсан. Гэрээгээ болтол наана нь оросын энэ асуудал хариуцсан улсуудтай уулзаж боломжтой асуудлыг шийднэ.

Дээр нь нэмж хэлэхэд оросын тал өөрсдөө их будлиантай. Дарханы өмчийг хариуцсан орос нь эндхийн оросоос өөр орос байгаа юм. Заримдаа местный орос томилчихсон, тэр нь олдохгүй, тэрнийг Древниегээс олж авч уулзсан иймэрхүү байдлаар явж байна.

Ч.Авдай:
-Одоо Оросын цагаач иргэдээс байраа хувьчилж аваагүй юмуу, байргүй ядарч зүдэрч яваа тийм хүн байна уу?

Хоёрдугаарт, энэ байранд чинь монголчууд дайрч орлоо ч гэсэн тэр чинь ямар ч байсан орон сууцтай газарт юмуу, нэг түрээслэгчид мөнгө төлдөг байх ёстой шүү дээ. Тэр орон сууцанд төлдөг байв уу, тэрнээс нь өгдөгийг нь өгөөд ингээд нэг хэл амгүй салдаг арга байдаггүй юмуу? Хэрэв замд нь нэг түрээслэгч гээд нэг луйварчин явах юм бол баривчлаад шийтгээд, мөнгийг нь булааж авах хэрэгтэй шүү дээ. Энэ бол олон жил үргэлжилж байна шүү дээ. Их муухай. Ингээд явж байдаг, энийг таслан зогсоох арга хэмжээ авч болохгүй юмуу? маш олон жил болж байна шүү дээ, үндсэндээ 20 гаруй жил үргэлжилж байна.

Д.Сугар:
-Цаашид иргэдэд орон сууц хувьчлаад эхлэхэд хоёр нөхцөл дутуу байгаа юм. Нэгдүгээрт, оросуудтай жагсаалтаа их нарийн тохирох ёстой. 

Хоёрдугаарт, тэр цагаач иргэд өөрсдөө орон сууцаа хувьчилж авъя гэж өргөдөл гаргах ёстой.  Тийм өргөдөл их цөөхөн байгаа ирэхгүй шахуу байгаа. Энийг нь ухуулж, уулзаж, ярилцаж зохион байгуулах ёстой эд байхаа.

Энэ олон шатаар энэ байрны асуудал яригдаж явахад амьдралын байдал дорой 34 иргэнд монголын тал орон сууц олгоно гэсэн тохиролцоо байдаг юм байна лээ, тэр үүргээ монголын тал бас сайн биелүүлээгүй. Оросын тал энийгээ хөндөж тавиагүй байгаа учраас бид нар эхлэхгүй байгаа, эхлэе гэхэд хаанаасаа тэр байрыг нь олж өгөхөө бас сайн мэдэхгүй байгаа. 

Сүүлчийн саналтай санал нэг байна. Ерөөсөө өмчийн эзэн байраа яаж түрээслүүлэх, хэнээр дамжуулан түрээслэхээ өөрөө мэдэх нь ойлгомжтой. Тэрнийг та анзаарч байгаа байх, харин бид нар ажлын хэсгийнхээ шугамаар энийг сайн ярилцаж замд нь таны нэрлэснээр луйвар маягийн юм хийдэг улсуудыг зайлуулахад ажлаа чиглүүлье.

Ц.Нямдорж:
-Ингээд гишүүд асуултаа асууж дууслаа. Саналаа бараг хэлчихсэн дээ. Цолмон сайд ерөнхийлөгчийн айлчлалын үеэр энэ асуудлыг ярих.

Цолмон:
-Энэ бол Ерөнхийлөгч нарын айлчлалын ярианы сэдэвт орно. Мөн удахгүй болох гэж байгаа Ерөнхий сайд Фрадковын айлчлалын үеэр ч бас манай яам энэ асуудлыг хөндөж тавья гэж байгаа юм.

Ц.Нямдорж:
-Асуулга тавьсан гишүүн 5 минут нэг удаа санал хэлнэ. Асуулга тавиагүй учраас асуудал дууслаа. Баярлалаа, ажлын хэсэгт.

З.Энхболд:
-Төмрийнхөө юман дээр 11-үүлээ ярих уу?

Ц.Нямдорж:
-Тийм завхарсан юм гэж юу байсан юм бэ? нэг нь л ярина шүү дээ. Дэгэн дотроо төлөөлөл гэж байгаа. Үзээрэй.Асуулт тавьсан зөвлөлийн төлөөлөл үг хэлнэ гэж байгаа.

Д.Ганхуяг:
-Сая Сугар даргын тайлбарыг сонслоо. Ер нь хуульч хүн учраас нэлээн тийм логиктой ойлгох шиг боллоо. 11, 12, 13, Ээрмэл, Талх чихрийн байрны хувьд энэ 3 байр л түрээсийн төлбөр төлдөг байхгүй юу. 1, 7 чинь харьцангуй бага шүү дээ. Энэ гурван байр чинь нийтдээ 10 жилийн хугацаанд 1 байр нь гэхэд 300-400 мянган доллар төлчихсөн байгаа шүү дээ. Нөгөө дайраад орчихсон гээд байгаа цэргийн хотхоны 7 байр бол төлж байгаа юм байхгүй шүү дээ. Энэ дээр яг үнэхээр эдийн засгийн сонирхлын асуудал байгаа нь тодорхой байгаа юм. Шинжлэх ухааны үндэслэлээр тоогоор гарч ирж байгаа юмыг бид яах вэ дээ. Тэгээд бас их засвар хийсэн байгаа.

Нөгөө талаас Үндсэн  хууль хэрэгжсэнээс хойш гаднын түрээсийн орлого, түрээсийн орлогоос татвар төлөөгүй байна. Энийг нэгэнт эрх зүйн үүднээс гэрээг хүчингүй болгоно гээд ярихад энэ асуудлыг энэнтэй нь дүйцүүлээд ярих юм бол өөрөөр хэлбэл шийдэх боломжтой гарц юм. 

Иргэд ОХУ-ын ерөнхийлөгчид захиа бичихээр төлөвлөчихсөн байгаа. Тэр нь мэдээж дэлхийн хэмжээний улс төрч хүн, ийм шударга бус жижигхэн ийм асуудлыг хурдан шийд гэдэг дээр хариу өгөх нь гарцаагүй. Захианых нь төсөл дээр бас тусдаа уулзъя гэж би танд санал дэвшүүлж байна. Ерөнхийдөө үл хөдлөх хөрөнгө хариуцаж байгаа төлөөлөгч Элчин сайдын яам, Гадаад харилцааны яам дипломат шугам энэ хоёр нь бас байр суурь нь нэг биш ойлголцохгүй ийм тал байдаг юм шиг байна лээ. Тийм учраас энийг бас анхаарч ажиллах ёстой байхаа.

Б.Мөнхтуяа:
-Ямар ч гэсэн энэ асуудлыг шийдэхээр ажлын хэсэг гараад явж байгаа нь сайшаалтай. Гэвч 1970-аад оны гэрээ хэлцлийг  30-40 жилийн дараа өнөөдөр бид нар хүчингүй болгож, өргөн олон түмнийхээ шийдвэр гаргах гэж явж байгаа нь хожуу боловч бас сайшаалтай. Энэ дээр үнэхээр Монгол улсын үндсэн  хууль 1992 онд батлагдсан гэхэд үүнээс хойш 14-15 жил юу хийж байсан юм бэ? энэ манай Үндсэн хуулинд харшилсан маш олон гэрээ хэлцэл, протоколууд байхад та нар Гадаад харилцааны яам яагаад өнөөдрийг хүртэл заавал иргэд аж ахуйн нэгжүүд 400-500 сая төгрөг доод тал нь. Ийм хохирол үүстэл явж байж энэ асуудалд анхаарлаа тавьж байгаа юм бэ? энэ тал дээр үнэхээр та нар цаг хойш нь тавихгүй байж байгаад энэ асуудлыг шийдэхийг хичээгээрэй.

Манай тойргийн хувьд гэх юм бол 017-р байрны 200 гаруй иргэний эрх ашиг бол ийм байна. Дамжуулан түрээслэгчээр дамжуулж харьцах биш, ОХУ-тай. Ойрын үед түрээсийн төлбөр тооцог ярина гэж байна. Тэгэхээр бусад түрээсийн гэрээнүүдтэй адил төстэй буюу 20-60 центийн оронд түрээсийн үнэ төлбөр байгаасай гэж.

Хоёрдугаарт, түрээслэгч нь тэнд бүгдээрээ гэсэн СӨХ байгуулагдчихсан ажиллаж байгаа. Тэр холбоо нь өөрсдөө хуулийн субъект болоод гэрээ хэлцэл хийе гэж байгаа. Тэгэхээр ОХУ-ын түрээслэгчийг энэ иргэдтэй шууд гэрээ хэлцэл хийлгэх тал дээр та бүхэн бас анхаарч ажиллаарай. Яагаад гэвэл дамжуулан түрээслэгчдийн буруу, хууль зөрчсөн үйл ажиллагаанаас болоод энэ иргэд чинь 200-гаад сая төгрөгөө барьцаанд өгөөд алдчихаад байгаа. Үүний хажуугаар Улаанбаатар банк бол бас 200 сая орчим төгрөгний зээл өгөөд алдчихсан байгаа. Хууль эрх зүйн орчин цоорхойтой байгааг далимдуулаад ийм үйл ажиллагаа хийдэг нөхдүүд маань бас энэ цоорхойг андахгүй хуулийн цоорхойг далимдуулаад залилан хийгээд иргэдийг, улсыг, аж ахуйн нэгжүүдийг хохироогоод байна. Тэгэхээр нэгэнтээ асуудлыг мэдсэнээс хойш та бүхэн маань энэ дээр анхаарлаа тавиад ажиллаарай. Амжилт хүсье.

Ц.Нямдорж:
-Энэ асуудлыг дуусгая. Гишүүд саналаа хэллээ. 

Дараагийн асуудалдаа оръё. Хаягдал төмрийн асуудлаар нэр бүхий 11 гишүүн Засгийн газарт асуулт тавьсан байна. Баяртсайхан сайд энэ асуултын хариуг танилцуулна.

Н.Баяртсайхан:
-УИХ-ын дарга, эрхэм гишүүд ээ,

Ерөнхий сайд М.Энхболдын нэр дээр УИХ-ын гишүүн Р.Амаржаргал нарын нэр бүхий гишүүдийн тавьсан "Хаягдал хар тугалга нэрээр их хэмжээний хаягдал төмрийг Хятад улс руу экспортын татваргүй гаргасан, 2001 оноос хойш 107.8 тэрбум төгрөгийн татвар улсын төсөвт ороогүй тухай" асуулга тавьж, дэлгэрэнгүй тайлбарыг чуулганы Нэгдсэн хуралдаан дээр сонсох хүсэлтийг гаргасан юм.

Хаягдал төмрийн экспорт нь дотоодын үйлдвэр аж ахуйн газар, байгууллагуудад багагүй хохирол учруулж, хаягдал төмөр цуглуулах нэрээр хэвийн ажиллагаатай байгууламжийн төмөр хийцийг эвдлэх, нийтийн эзэмшлийн зам, талбай, цэцэрлэгийн төмөр хийц, хөшөө дурсгал, шарилын газрыг тонох, төмөр замын рейлс, холбооны кабель шугам тасдан авах зэрэг сөрөг үйлдлийг дагуулах болсоноор хаягдал төмрийн төсөвт оруулах орлогоосоо илүү их хохирлыг нийгэмд үзүүлэх болсон тул 2005 оны 8 дугаар сарын 1-нээс эхлэн хаягдал төмрийн экспортыг одоогоор зогсоогоод байгаа билээ.

Гэхдээ 2005 оны 8 сарын 1 хүртэлх 5 жилийн хугацаанд нийтдээ 41.3 мянган тн хаягдал төмөр, 10.7 мянган тн хаягдал хар тугалга экспортод гаргаж, 166,5 мянган тн төмөр реэкспорт хийсэн мэдээ байна.

2001-2005 онд экспортод гарсан хаягдал хар төмөр, хар тугалга мөн реэкспортоор гарсан төмрийг боомт нэг бүрээр, оноор гаргалаа. Эдгээрийг аваад үзэх юм бол юу харагдаж байна вэ? 

2001-2005 онд экспортолсон хар тугалганы хэмжээ гаалийн статистиктай таарч байна. Харин БНХАУ-ын мэдээнд дээрх онуудад хар тугалга импортлоогүй гэсэн мэдээ байгаа нь эргэлзээ төрүүлж байгаа юм.

2001-2005 онд экспортолсон хар төмрийн хэмжээ Их Хурлын гишүүдийн асуулгад дурдсан хэмжээнээс 200.4 мянган тн-оор их байна. Харин Хятадын импортын гэж нэрлэгдсэн тэр мэдээнээс 170.7 мянган тн-оор бага байна. Үүний шалтгааныг дараах байдлаар тайлбарлаж болох болов уу гэж үзэж байна.

Юуны өмнө импортлогдсон төмрийн бүтэц тодорхойгүй байгаа тул түүнд хар тугалга, сэлбэг тоног төхөөрөмжийг хаягдал төмрөөр бүртгэсэн байх магадлалтай.

Мөн Хятадын импортын дүнд реэкспортын дүн орсон байгаа юм байна.

Их хэмжээний хаягдал төмрийг татваргүй гаргаснаар улсын төсөвт 2001 оноос хойш 5 жилийн хугацаанд 107.8 тэрбум төгрөгийн татвар ороогүй гэсэн тооцоо нь үндэслэл муутай гэж хэлж болохоор байна.

Учир нь хууль бусаар хил давсан гэж асуулгад дурдсан 356.2 мянган тн төмрийн дотор монголын дайрч өнгөрсөн реэкспортыг оруулчихсан байгаа юм. Энэ бол монголоос гарсан төмөр биш, монголыг дайрч өнгөрсөн төмрийн реэкспорт Хятадын талдаа монголоос орж ирсэн төмөр импорт гэж бүртгэгдсэн байж болзошгүй гэж үзэж байгаа.

2004 онд экспортолсон төмрийн татварыг бүхэлд нь 350.0 мянган төгрөгөөр тооцжээ. Гэтэл 2004 оны эхний хагаст төмрийн экспортын татвар 140.0 мянган төгрөг байсан болно. Үүний зөрүү 3.3 тэрбум төгрөг байна. 

 Ингээд бид холбогдох судалгааг хийгээд түүн дээрээ үндэслэж дараах дүгнэлтийг хийж байгаагаа Их хурлын гишүүдэд танилцуулъя.

1.Хаягдал хар төмөр экспортлох нэрээр хил, гаалийн байгууллагыг хууран мэхэлж худал мэдүүлэг өгөх, өөр нэрийн бараагаар орлуулан мэдүүлэг бүрдүүлэх, хуйвалдах замаар татвараас зугатах үйл ажиллагаа байгаа гэдгийг үгүйсгэх аргагүй юм. Гэхдээ уг мэдээллийг хууль, хяналтын байгууллагад шилжүүлэн дахин нягтлан шалгуулж үзэх нь зүйтэй гэж үзлээ.

2. Манай гаалийн мэдээ, судалгаанаас үзэхэд хаягдал хар төмрийн экспортоос 2001-2005 онд 107.8 тэрбум төгрөгийн татварын орлого алдсан гэдэг нь бүрэн батлагдахгүй байна.

3. Гадаад худалдааны гаалийн статистик мэдээ солилцох асуудлаар манай гаалийн байгууллага Хятадын гаалийн байгууллагад удаа дараа асуудал тавьсан боловч өнөө хүртэл хариу өгөөгүй байна. Иймд энэ чиглэлээр хамтран ажиллаж албан ёсны мэдээлэл солилцох боломжийг бүрдүүлсэнээр хил, гааль, экспортын татвартай холбоотой зүй бус ажиллагааг таслан зогсоох боломж бий болгоно гэж үзэж байна.

Анхаарал тавьсанд баярлалаа.

Ц.Нямдорж:
-Асуулттай гишүүд байна уу?

М.Зоригт:
-УИХ дээр тухайн үеийн Засгийн газрын Сангийн сайд ч байсан байх, гаалийн байгууллагын ажилтнууд ч байсан байх. Бүгд л учир зүггүй айхтар юм ярьж ярьж байгаад хаягдал төмрийг гадагшаа гаргах асуудлыг тас хориулсан л даа. Нөгөө Монгол улс чинь худалдааны байгууллагын гишүүн, энэ тэр гээд янз бүрийн мянган тайлбар тавиад нэмэр аваагүй. Нэг л их маасайтлаа инээсэн, даналзсан хүмүүс ярьж ярьж байгаад гараад явчихсан. Өнөөдөр эргээд харахад үндсэндээ хаягдал төмрөөр мэргэшсэн, зохион байгуулалттай гэмт хэргийн ертөнц Их Хурлыг лоббидоод шийдвэрээ гаргуулж чадсан байгаа байхгүй юу. Өнөөдөр тэгж л ойлгогдож байгаа. Би өнөөдөр ингэсэн, тэгсэн гээд ухаж яримааргүй байна. Буруу шийдвэрийнхээ төлөө хариуцлага хүлээдэг хариуцлагын тогтолцоо байх ёстой. УИХ буруу хууль батлаад түүний үр дүнд иргэд сонгогчид хохирсон бол хэн хариуцлага хүлээж байх юм бэ, Засгийн газрынх нь шийдвэр буруу байсан бол хэн яаж хариуцлага хүлээж байх ёстой юм. Бусад орныг хараад байхад Засгийн газрууд нь огцорчихдог юм байна лээ. УИХ нь хүртэл тардаг юм байна лээ шүү дээ, дахиад сонгууль хүртэл хийдэг. 

Өнөөдөр Дорнод аймагт гэхэд 200 гаруй иргэд аж ахуйн нэгж байгууллагууд шууд дампуурсан шүү дээ. Тэр хаягдал төмрийг хориглолоо гээд өнөөдөр нөгөө л камер хулгайлдаг, нөгөө төмөр зам аваад явчихдаг тэр юм чинь зогсоогүй шүү дээ. Цаана нь нөгөө зохион байгуулалттай бүтэц нь одоо хүртэл ажиллаж байгаа байхгүй юу. Өчигдөр Монголбанкны ерөнхийлөгчийн өрөөнд сууж байхад Хятадууд тэгж байна гэж байна шүү дээ, та нар заавал алтаа Хятадад аваачиж тушаагаад яах юм бэ, бид нар өөрсдөө очоод авчихдаг байя л даа гэж. Нөгөө хаягдал төмрийн чинь оронд алт гараад эхэлчихсэн байна гэсэн үг байхгүй юу. Өнгөрсөн оны мөн үетэй харьцуулахад алтны тушаалт бараг 60-70 хувиар буурчихсан явж байгаа байхгүй юу. Хаягдал төмөр нь Их Хурлынхаа буруу шийдвэрийн дагуу алт болж хувираад явж байгаа байхгүй юу. Ингээд Монгол улсын эдийн засагт төвлөрдөг татвар нь ч байхгүй болоод бүр юм юм байхгүй болчиход байгаа байхгүй юу. Учир зүггүй хил, гааль, татварын газар байгуулаад ажлаа хий гэдэг нөгөө хэд нь яг энэ ширээний голд сууж байгаад бид нар авч чадахгүй юм байна, тасрахаас өөр арга байхгүй юм байна гээд инээгээд байсан.Харин ч өөр юм дагуулж орсон байгаа байхгүй юу. 

Түрүүнд Баяртсайхан гишүүний мэдээлэл дээр харсан л даа. Хятадын талаас асуудал тавиад ерөөсөө  хариу өгөхгүй юмаа гэсэн тайлбар яваад байдаг. Миний асуух гэж байгаа зүйл ийм юм байгаа. Сонин хэвлэл мэдээллээр маш олон бичигдсэн, энэ асуудал. Энэ мэдээллийн дагуу дээхнэ үед бол нэн ялангуяа 2000-2004 оны  үед бол эрүү үүсгээд шууд шалгачихдаг байсан юм. Одоо тийм юм хийгдэж байна уу? Шалгаж байгаа байгууллага, цагдаагийн газар байна уу?

Н.Баяртсайхан:
-Ихээхэн хэмжээний хаягдал төмрийг Хятад улсад экспортлож, үүнээс болж улсын төсөвт олон тэрбум төгрөгний орлого орох тэр замыг зогсоосон байна. Энэнд манай монголын төрийн өндөр дээд албан тушаалын хүмүүс холбогдсон байна гэх мэтчилэн хэвлэл мэдээлэл дээр маш их бичигдэж байгаа. Бид энэ асуудлыг Их Хурлын гишүүдээс тавьсан асуулга, 5-р сарын 15-ны дотор ирсэн, энэнээс хойш 1 сарын хугацаанд чадах, ядахаараа л нягталж, шалгаж үзлээ. Энэ асуулга дээр тавигдсан баримт материалууд нотлогдохгүй байна. Сонин хэвлэл дээр яригдаад байгаа тэр зүйл чинь бас нотлогдохгүй байна. Энэнээс цаад учрыг бид юу гэж ойлгож байгаа вэ гэхээр Хятадын монголоос орж ирсэн төмрийн импорт гэдэг мэдээг олж авсан юм шиг байгаа юм. Гэтэл Хятадад орсон төмрийн импорт дотор монголоос экспортлож гарсан төмрөөс гадна монголын нутаг дэвсгэр дээгүүр дамжиж өнгөрсөн төмрийн реэкспорт бас орчихсон байгаа байхгүй юу. Тэр бүгдийг олчихоод ерөөсөө л ийм статистикийн зөрүү гарч ирж байна. Монголоос гаргасан төмрийн экспорт, Хятадын төмрийн импорт хоёрын хооронд асар их хэмжээний зөрүү гарлаа. Энэ хэмжээгээр л хууль дүрэм зөрчөөд хил гаалиар баахан төмөр гаргачихсан юм байна, ийм хэмжээгээр орлого улсын төсөвт дутсан юм байна. Ийм л том хэмжээний мафи ажиллаж байна гээд сонин хэвлэлээр шуугичихсан.

Эд нар чинь нотлогдохгүй байна. Тийм учраас юутай ч болов Их Хурал дээр энэ асуудал нотлогдохгүй байна гэдгээ хэлье.

Хоёрдугаарт, хууль хяналтын байгууллагад өгч энэ асуудлыг бас шалгуулъя. Зүгээр нэг хэдэн тоо харьцуулж байгаад төрийн тэргүүнээсээ эхлээд баахан хүмүүсийг доромжилчихдог, дайрчихдаг ийм байдалтай явж болохгүй. Энэний үнэн мөн, учрыг нь олох ёстой  гэж ингэж үзэж байгаа юм. Тийм учраас цаашид холбогдох шалгалтууд хийгдэх байхаа гэж бодож байна. Би Зоригт гишүүн шалгах уу, үгүй юу гэж асуусан учраас би ингэж хэлж байгаа юм. Бид энэ асуудлыг шилжүүлж шалгуулъя гэж бодож байгаа.

З.Энхболд:
-Маш ойлгомжтой зүйл асуусан, маш ойлгомжгүй хариу ирүүлсэн байна. Нотлогдохгүй шүү дээ. Нотлохыг хүсэхгүй байна. Ойлгомжтой шүү дээ. Монгол улс гэдэг нэр нь байхгүй байна л гэж байна. Энэ хятадын юман дээр чинь 124 гээд Монгол улсын кодыг бичээд ард нь монгол гээд биччихсэн байна шүү дээ, орчуулгын товчоо орчуулаад өгсөн байна шүү дээ. Реэкспорттой  холилдсон байхыг үгүйсгэхгүй. 2005 оны эхний 5 сарыг 140 мянгаар, сүүлчийнхийг 350-иар салгаагүй, 3.3 тэрбум төгрөгний зөрүү байна. Тэрнийг үгүйсгэхгүй. Гэхдээ энэ олон баримтууд чинь юу хэлээд байна гэхээр төмөр хил гаргана гээд Замын-Үүдээс бусад боомтууд дээр хэдэн арван км үргэлжилсэн цуваа байсан шүү дээ. Тэр болгон чинь манай улсын гаалийн мэдүүлэгт байхгүй, хар тугалга гэдэг нэрээр байгаад байна шүү дээ. Буцаагаад Хятадын гаалиас авахаар чинь төмөр гээд биччихээд байна шүү дээ.

Реэкспорт хэзээ ч төмөр замын бус гаалиар гардаггүй л байхгүй юу. Реэкспорт зөвхөн төмөр замаар гарна. Энэ мэтээр энэ мэдээллийг ашиглаж ажил болгохын оронд худлаа гэж урдаас шиддэгээ боль л доо. Та нар ерөөсөө юу ч хийгээгүй байна шүү дээ. Ажил. Хятадын гаалиас статистикийн мэдээ шаардаж аваагүй байна шүү дээ. Хэрвээ энийг худлаа гэж байгаа юм бол үнэн мэдээлэл нь хаана байгаа юм бэ? Ажил хийгдээгүй байна шүү дээ. Энэ мэдээллийг авсны дараа ямар ажил хийснээ мэдэгдмээр байна. Сарын хугацаанд ажил хийсэн гэж байна. Энд маш ойлгомжтой, энэ асуулгыг дагалдуулж хавтас өгсөн юм. Энэ хавтсан дотор юу байсан гэхээр монголоос гарсан гаалийн албан ёсны статистикийн мэдээ, хятадаас авчраад орчуулгын товчоогоор оруулаад орчуулчихсан мэдээ, тэр хоёрыг зөрүүг нь бодоод хар тугалга гэж байна уу, төмөр гэж байна уу, экспорт байна уу, импорт байна уу, бүгдийг нь ингээд хасаад үзэхээр ийм тоо гараад байгаа шүү дээ. Реэкспорт нь маш амархан. Замын-Үүдээр гарсан бүх төмрийг реэкспорт гэж тооцож болно л доо. Тэгээд бодоход чинь дахиад зөрүү гараад байгаа байхгүй юу. Маш ойлгомжтой асуулт шүү дээ. Энийг цагдаагийнхан аваад шалгаж байгаа юм байна лээ. Энийг бас худлаа гэж хэлэх юмуу, үгүй юмуу, бас харах гээд байна.

Н.Баяртсайхан:
-Би харин хэллээ шүү дээ. Цагдаагаар нь шалгуулъя гэж.

З.Энхболд:
-Харин тийм. Тэгэхээр би Сангийн яамнаас, гаалиас юу хүсч байна гэхээр байгууллагынхаа холбогдох шугамаар энэ албан ёсны мэдээллийг нь аваадахаачээ, энэ бол сонин дээр гарсан, би бол сайн мэдэхгүй байгаа юм. Ийм том хэмжээний луйвар хийнэ гэдэгт би итгэхгүй байгаа юм. Тэгээд ямар сайндаа асуулга явуулаад байгаа юм. Энэ хавтсыг авснаасаа хойш Сангийн яам гааль хоёр Хятадын гааль руу бичиг явуулсан уу, явуулаагүй юу, статистикийн мэдээгээ жил болгон тулгадаг практик байдаг юмуу, байдаггүй юмуу? 

Ч.Ганзориг:
-Нэгдүгээрт, энэ чиглэлээр гаалийн байгууллага бас тодруулах санаатай сүүлийн 2 жил ажиллаж байгаа юм. 7 удаа Хятадын гаалийн байгууллагад албан ёсны хүсэлтийг тавьж мэдээлэл авахыг хүссэн. Өнөөдрийг хүртэл энэ чиглэлээр албан ёсны мэдээллийг солилцож чадахгүй байгаа гэдгийг нэгдүгээрт хэлье.

Хоёрдугаарт, энэ тоон материалууд юун дээр очоод зөрүүтэй гараад байна гэхээр юуны өмнө жишээ нь, хар тугалган дээр гаалийн мэдээ 10747 тн гаалиар гарсан гэж байхад энэ дээр зөрүүтэй гарсан тоо байгаа юм. 4235 гээд энэ асуулгын мэдээтэй. Энэ бол 2005 онд 4705.7 гэж 470.6 гэж гаалийн  мэдээг товчлоод тавьчихсан юм шиг байгаа юм.Энэний нэг зөрүү гараад бүхэлдээ бусад нь ерөнхийдөө таарч байгаа юм. 

Хятадад импортлосон хар тугалага гэдэг дээр 0 гэж гарч байгаа юм. Энэний учрыг олох гэж бид нар нэлээн үзсэн. Хятадын тал дээр яагаад хар тугалга 0 гараад байгаа вэ гэхээр зэрэг энэ бол хятадынхаа талд стратегийн бүтээгдэхүүн гэж явдаг юм байна, бууны сум, бусад зүйлд ордог. Маш олон газраас зөвшөөрөл авдаг юм байна. Ингээд энийг төмөр гэдэг нэрээр нь хятадын талдаа импортоор хятадууд бүртгэж авах юм бол энэ нэлээн хялбар байдаг бололтой юм. Сая хамгийн сүүлд гэхэд 5 сарын 30-нд 60 тн хар тугалга монголын хилээр гарсан байгаа юм. Энийг бүрэн албан ёсоор гааль, хил бусад холбогдох байгууллагууд нь ороод хамтарч шалгаад гаргасан. Гаргасан энэ вагоныг гарсан даруйд нь бид ямар кодоор импортонд нь бүртгэж вэ гэдгийг хөөгөөд яваад байхаар зэрэг энэ вагон дахиад олдохоо байчихаж байгаа юм. Их нарийн хөөгөөд ирэхээр зэрэг энэ тоог гаргаж өгөх боломжгүй гэсэн. Ийм зүйлүүд байгаа юмуу гэж ойлгогдож байгаа юм.

107 тэрбум төгрөг гэдгийг бид нар бас нягталж, ямар хэлбэрээр энэ 107-г гаргачихваа гээд энэ тоонуудыг нь бүгдийг он оноор нь үржүүлээд янз бүрээр их үзсэн. Ингэхээр зэрэг 102 орчим ч юмуу тэрбум төгрөг нийт нэг асуулгад тавигдсан 378 гэдэг тооноос үндэслээд үржүүлж байгаад гаргачихсан юм шиг байгаа юм. Бид яг энийг бариулж чадахгүй байгаа юм. Энэ дээр яваад очихоор зэрэг ямар юмнуудаар зөрөөд гарч байна вэ гэхээр зэрэг  энэ асуулган дээр албан ёсоор монголоос гарсан төмөр гэдгийг асуулган дээр 7400 тн гэж тавьсан байгаа юм. Манай албан ёсны бүх боомтуудаар гаргасан мэдээн дээр 41.3. Реэкспорт бол 166. Энэ хоёр ороогүй гээд тооцоод. Дараа нь хар тугалгыг төмөр дээр хятадууд оруулж бүртгэсэн юм болов уу. Бас тоног төхөөрөмж сэлбэг хэрэгслийг хятадын мэдээн дээр байхгүй байгаа юм кодоороо. 

Тэгэхээр манайхаас гарч байгаа зарим тоног төхөөрөмжүүд бол тэнд очоод хаягдал төмөр болж бүртгэгдсэн байх магадлалтай байгаа юм. Энэ бүгдийг аваад үзэх юм бол гаалиар албан ёсоор гарсан 7.8, реэкспортынх 49.7 тэрбум төгрөг, ингээд тоног  төхөөрөмж 10.7, хар тугалган дээр 2.2 гээд нийтдээ 70 гаруй тэрбум төгрөгийн төсөвт орох орлого байсан гээд бүртгэгдсэн байгаа юм.  Эндээс аваад үзэх юм бол 107.8 тэрбум гэдэг төгрөгийн наад зах нь лав 70 гаруй тэрбум төгрөгийн ийм хэлбэрээр хасагдчихаж байгаа юм.

Цаана нь үлдэж байгаа хэмжээ гэх юмуу 132000 тн гэдгийг бид нотолж чадахгүй байгаа юм. Хаанаас ийм илүү их төмөр гарч ирж байна гэдгийг бид нар үзээд нотолж чадахгүй байгаа юм. Эндээс нэг зүйлийг хэлмээр байгаа юм. Энэ мэдээг ямар эх үүсвэрээс гарсан, хаанаас авсан гэдэг нь тодохойгүй байгаа юм. Өөрөөр хэлбэл, импортын мэдээ гэж байгаа боловч ямар боомтоор, аль улсаас хятадад орж ирсэн гэдэг нь тодорхойгүй байгаа учраас бид нар энийг яг монголоос орчихсон юмаа гэдгийг нотолж чадахгүй. Ийм л тоо байж байгаа. Тийм учраас энийг албан ёсоор бид нар хүсэлтээ тавиад хууль, хяналтын байгууллага нь шалгах нь зүйтэй байна гэсэн ийм зүйлийг тавьж байна.

Р.Эрдэнэбүрэн:
-Би уг нь асуулгын хариуг их тодорхой байх юм болов уу, ийм юм байхгүй бол ерөөсөө огт байхгүй юмаа гэдэг хариулсан хариу, эсвэл байгаа бол ийм юм байна, ийм хүмүүст хариуцлага тооцлоо гэсэн ийм  хариу ирэх юм байна гэж ойлгож байсан л даа. Гэтэл харамсалтай нь ямар ч шийдмэг тийм юм алга, их бүрхэг байна гэж ойлгож байна. Жишээ нь, асуулгын хариун дээр нэгдүгээр асуулт, 107.8 тэрбум төгрөг татвараас зугатаалгасан гэдэг нь бүрэн батлагдахгүй байна гэж байгаа юм. Бүрэн батлагдахгүй байна гэдэг нь яг юу гэж байгаа юм бэ? эсвэл тодорхой хэмжээний нэг юм байна гэж үзэж байгаа юмуу, эсвэл ерөөсөө л 107.8 тэрбум төгрөг гэдэг чинь худлаа гэж үзэж байгаа юмуу? эсвэл 54 тэрбум төгрөг зугатаалгажээ гэж үзэж байгаа юмуу? яагаад бүрэн батлагдахгүй байна гэж хэлж байгаа юм бэ?

Хоёрдугаарт, сонин дээр гараад байсан л даа, интернетээс авсан ч гэж байлуу, тэр мэдээллийг нэг болохоор энэ бол албан ёсны бус юмаа, энийг бид нар албан ёсны баримт гэж үзэхгүй байна гэж тайлбарлаад байгаа юм шиг мөртлөө нөгөө талаас энд реэкспортын асуудал орсон байж магадгүй ч гэдэг юмуу ийм байдлаар тайлбарлаад байгаа юм, энийг яг сая Баяртсайхан сайд магадгүй энэ мэдээлэлд реэкспортын юм орс он байж магадгүй гэж ярьж байна л даа. Энийгээ яг юу гэж үзээд байгаа юм бэ? ерөөсөө л албан ёсны бус гэж үзэж байгаа бол тэрнийгээ л хэлчих хэрэгтэй байгаа юм.

Ч.Ганзориг:
-Бүрэн нотлогдохгүй байна гэдгийн учир нь  107-гоос наад зах нь 70 нь явный худлаа. Цаана үлдэж байгаа 30 орчим тэрбум төгрөг үлдэх юм шиг байгаа юм. 30 орчим тэрбум төгрөг нь яагаад гарч ирж байна вэ гэхээр зэрэг 378 гэдэг тоо хаанаас гарч ирснийг би ойлгохгүй байгаа юм. 378 гээд хятадын бичигтэй тоон дээр орчуулаад үзэхээр ямар боомтоор, ямар улсаас, ямар кодоор орж ирсэн гэдэг нь гарч ирэхгүй. Тэгэхээр 378-аасаа манай албан ёсны гаалиар гарсан төмөр, реэкспортоор гарсан 166, хар тугалга, тоног төхөөрөмж гээд ингээд хасаад явах юм бол 130-аад мянган тн төмөр үлдчихэж байгаа юм. Энэнтэй холботой 30 тэрбум төгрөг үлдэж байгаа юм. Энэ тоо маань нотлогдохгүй учраас 30 тэрбум төгрөг гэдэг ч нотлогдохгүй ийм байдалд хүрчихсэн учраас бид нар хаанаас гарсныг бүү мэд гэж ингэж хэлж байгаа юм, бүрэн нотлогдохгүй байна гэдэг нь.

Реэкспорт энэ зүйлүүд угаасаа энэ тоонд орчихсон, өсгөчихсөн тоо явж байгаа юм. Тийм учраас албан ёсоор л энийг хууль хяналтын байгууллагад шилжүүлж гаргах нь зүйтэй гэж бодож байгаа юм. Хятадын энэ статистикийн мэдээ биш. Энийг үнэн гэдгийг хэлж байгаа хаана ч зүйл байхгүй. Энийг үнэн гэж тавьж байгаа. Энийг хаанаас гарсан, ямар тоо гэдэг нь бүү мэд, тийм учраас энэ нотлогдохгүй байгаа юм.

Ц.Нямдорж:
-Цаашдаа ер нь Их Хурал дээр дандаа бүү мэдээр юм ярьж байх юмуу, яах юм? 

Н.Баяртсайхан:-Хятадууд хятадынхаа статистикийг барьж ирээд байна шүү дээ.

Ч.Улаан:
-2, 3-хан асуудал тодруулмаар байна. Нэгдүгээрт, 378000 тн төмөр хятадад орсон гэж албан ёсоор мэдээ баримт нь хаана байна вэ? манайх статистикийн мэдээ гэхэд онтой, сартай, тамгатай, тэмдэгтэй гардаг шүү дээ. Тэгэхээр ийм албан ёсны тоо баримт байна уу?

Хоёрдугаарт, 107 тэрбум төгрөгийн орлого төсөвт орсонгүй гээд байгаа шүү дээ. Энэ маань тэр үеийн татвараар бодвол хичнээн мянган тн төмөр вэ? бидний тойроод яриад байгаа тоотой дүйж байна уу? 

Гуравдугаарт, хууль хяналтын байгууллагад өгч шалгуулъя гэсэн санал тавьж байна. Юуг шалгуулах гэж байна вэ? 378000 тн гэсэн статистикийн албан ёсны мэдээ байна уу гэж шалгах гэж байна уу? 107 тэрбум төгрөг маань хэдий хэмжээний төмөр гарсан байна гэдгийг шалгах гэж байна уу? ямар дэс дарааллаар энэ ажлыг хийнэ гэж бодож энэ санал тавьж байна вэ?

Ч.Ганзориг:
-378000 тн төмөр гэдэг бол энэ сонин дээр тавьчихсан байгаа тоо. Энийгээ задлаад он оноор тавьчихсан байгаа юм. Энэ он оноор нь тавьчихсан зүйлүүдийг 2004 оны хагас жил хүртэл 140 мянган төгрөг, тэрнээс хойшхи нь 350000 төгрөг гээд энүүгээр нь энийг үржүүлээд багцаа дүнг гаргахаар зэрэг нийт энэ тоо 102 очим тэрбум төгрөг гараад байгаа юм л даа. Ийм тооноос үндэслэж энэ 107 гэдэг мөнгөн дүнг гаргасан юм болов уу.

378000 тн гэдгийг бид мэдэхгүй. Энэ тоо хаанаас гарч ирсэн юм, ямар тоо юм гэдгийг бүү мэд. Тийм учраас дүгнэж чадахгүй байна. 

Юуг шалгуулах гээд байна гэхээр миний бодож байгаагаар эхний ээлжинд 378 гэдэг энэ тоотой мэдээ хаанаас, хэнээс гарсан юм бэ гэдгийг нотлох хэрэгтэй болов уу гэж бодож байна. Энэ ямар тоон дээр үндэслэж гаргасан, ямар статистик тоо юм бэ гэдгийг нотолж байж дараачийнх руу орохгүй бол бид худлаа хаанаас гарсан тоон дээр мэдэгдэхгүй, мөнгөн дүн яриад эзэн хайгаад байж болохгүй байх гэж бодогдож байна.

Н.Баяртсайхан:
-Би хоёр зүйлийг тодруулъя. 107 тэрбум гээд байгаа. 2004 оны эхний хагас хүртэл төмрийн экспортын татвар 140.000 төгрөг байсан. 140.000 төгрөг бодох юм бол 107 тэрбум төгрөг гэдэг нь 700 мянган тн төмөр болж байгаа юм. Гэтэл бидний статистик дээр сүүлийн 5 жилд 41.3 мянган тн хаягдал төмөр гарсан. 10.7 мянган тн хаягдал тугалга экспортонд гаргасан. 166.5 мянган тн төмөр реэкспортлосон гэж. Энэ 107 гэдэг бол үнэхээр нотолж батлахад хэцүү агуу том тоо болчихоод байгаа юм. 700.000 тн төмөр монгол улсыг дамжиж гарсан гэж нотлоход үнэхээр хэцүү байгаа учраас бид тэгж хэлээд байгаа юм. 

Хоёрдахь зүйл дээр, шалгах тухай асуудал байна. Их Хурлын гишүүд асуулга тавихдаа баримталсан тоо мэдээ, материалыг үнэхээр энэ бол монголын албан ёсны статистик лав биш. Тэгвэл хятадын албан ёсны статистик мөн юмуу гээд аваад үзэхэд бас бид нар тийм гэж хэлэхэд хэцүү байгаа юм. Тийм учраас эхлээд тоо, мэдээ, материалуудыг сайтар нягталж үзье, энэ бол бас манай Их Хурлын хийчих ажил бас биш юм байна. Тийм учраас энэ чиглэлээр монголын хууль, хяналтын байгууллагуудыг ажиллуулъя гэсэн ийм үүднээс дахин хянаж шалгаж үзэх нь зүйтэй гэсэн саналыг оруулж байгаа юм.

Б.Батбаатар:
-Дэлхийн худалдааны байгууллагад элссэн гишүүдийн орнуудын хүлээж байгаа үүрэг, эрх үүрэг гэж юм байж байгаа. Энэ дээр хоёр улсын хооронд гарч байгаа экспорт, импортын. Ялангуяа контрбанд чинь олон улсын хэмжээний гэмт хэрэг гэж явна. Тэгэхээр энэ зүйл дээр ямар үүрэг хариуцлага хүлээх тухай зүйл заалт байгаа юу? 

Энэ үүднээс Дэлхийн худалдааны байгууллагын гишүүн орон гэдэг утгаараа бол мэдээлэл хэрвээ гаргаж өгөх, бие биендээ харилцан мэдээлэл солилцох үүргийг тэр гэрээгээр хүлээдэг бол энэ асуудлыг харьцангуй хурдан шийдэж болох байхаа гэж бодож байна.

Хоёрт, дэлхийд ч гэдэг юмуу, нэг тийм статистик мэдээ гардаг байх л даа. Хар тугалганы экспорт, импорт олборлолтын дүн гэж ямар дүн байна. Тэрнээс монгол хэдэн хувийнх нь хар тугалгыг экспортлосон байна? Дэлхийд хар тугалга хэр зэрэг олборлодог юм, хэр экспорт, импортод байдаг юм, монголоос экспортлосон 10 гаруй мянган тн гэж байсан байхаа. Тэр хар тугалга маань ямар эх үүсвэрээр бий болж байна. Энэ дээр дүн шинжилгээ, судалгаа хийсэн юм байна уу? Миний ойлгож байгаагаар бол аккумлятор болоод хуучны бүрээс гэсэн цөөхөн юман дээр л хар тугалга байсан шиг санаад байх юм, мэдэхгүй бол энийг бас хэлж өгөөрэй.

Хятадын гааль, хятадын тал бол хар төмөр онцгой материал, тэр утгаараа нуусан байж магадгүй. Хятадад импортлогдсон хар тугалгыг төмөрлөг нэрийн дор нуусан байж магадгүй гээд Засгийн газрын асуулгад хариу өгч байгаа зүйл дээр ороод ирэх юм. Бүхэл бүтэн биеэ даасан тусгаар улсыг хоёрхон том хөрштэй, тэрнийхээ нэгийг монголоос тийшээ орсон бараа материалыг нэрийг нь өөрчилж нуусан байж магадгүй гэдгийг ийм байдлаар оруулж ирэх нь хэр болж байгаа юм бол? Энийгээ нэг тайлбарлаад хэлчихээсэй гэж бодож байна.

Мэдээллийн мөрөөр цагдаа хууль хяналтын байгууллагад шалгана гэж байна. Угаасаа та бид нарыг ярьсан яриагүй сонин хэвлэлээр гарч байгаа мэдээллийг эрүүгийн ямар нэг бүрдэл бүхий гэж үзэх юм бол цагдаагийн байгууллага тэрэнд хэрэг үүсгэж шалгах нягтлах тэр үүрэг нь байж байгаа шүү дээ. Тэгэхэд чинь шал хаа хамаагүй сонин юм яриад ...

Ч.Ганзориг:
-Өнөөдөр манай хоёр хөршийн хувьд нэг нь дэлхийн худалдааны байгууллагын гишүүн орон. Нөгөөдөх нь өнөөдөр дэлхийн худалдааны байгууллагад гишүүнээр элсэх гээд явж байгаа ийм орон байж байгаа. Дэлхийн худалдааны байгууллагын гишүүн орны хувьд харилцан мэдээллээ солилцож байх үүрэг хүлээдэг. Тэгэхдээ өнөөдөр бид эдгээр орнуудтай шууд мэдээлэл солилцож авч өгөлцөж чадахгүй байгаа энэ асуудлыг цааш нь үнэхээр тавьж болох асуудал гэж ойлгож байна. 

Дэлхийн худалдааны байгууллагаас ямар зөвлөмжүүд энэ төмөртэй холбогдож өгдөг вэ гэхээр экспортын татвараа арилгахыг л зөвлөмж болгодог. Ингэсэн нөхцөлд аливаа сөрөг үйлдэл гарахгүй гэсэн ийм чиглэл өгдөг юм.

Хар тугалганы өнөөдөр дотоодын олборлолт байхгүй. Өнөөдөр гаргаж байгаа хар тугалга бол дандаа хаягдал хар тугалгууд явж байгаа. Яг гишүний хэлж байгаа аккумляторын, бусад машины радиаторын гэх мэтчилэн энэ зүйлүүдийн хар тугалга гарч байгаа гэж ингэж ойлгож байгаа. Энэ хар тугалга энэ хэмжээгээр гарах боломжтой юу гэдгийг бид үзсэн. Бас бүрэн тооцоогий нь гаргаж чадахгүй юм байна лээ. Жилдээ ашиглалтаас гарч байгаа аккумляторын хэмжээ гээд ингээд тооцоод үзэхээр зэрэг манайхан ярих нь 4000 орчим тн хар тугалга гарах боломжтой гэж ингэж хэлж байгаа юм. Ийм хэмжээнд бид нар мэдээлэлтэй байна. Бүрэн нотолж чадахгүй байна.

Хятад улсыг бид гүжирдэж гүтгэсэн зүйл үгүй байхаа гэж ойлгож байна. Энэ дээр хар тугалга хятадад импортлоогүй гэж хятадын мэдээнд байгаа нь эргэлзээтэй байна гэж оруулсан байгаа. Энэ яагаад хятадын мэдээн дээр хар тугалга 0 байна вэ гэдгийг бид бас судалж үзсэн. Ингэхээр зэрэг нэгдүгээрт стратегийн бүтээгдэхүүн гэдэг маш олон тооны тусгай зөвшөөрөл авдаг, дээр нь маш их өндөр татвартай байдаг ийм зүйл юм билээ. Ингээд жишээ болгож хамгийн сүүлд 5 сарын 30-нд манайхаас гарсан 60 тн хар тугалгыг зориуд бүгдийг нь хянаж шалгаж үзсэн. Ингээд явахаар хятадад ороод дахиад хар тугалга байхгүй болоод тэгээд бүр мэдээгий нь хөөгөөд явахаар зэрэг энэ асуудлаар битгий хөөцөлд гэсэн ийм чиглэлийг хэлж байгаа юм. Хятадын талаас мэдээлэл өгөхгүй гэсэн ийм зүйл байна.

Ц.Нямдорж:
-Энэ асуудал бичээд байгаа хүнтэй нь уулзаж үндсэн баримтыг нь авч тэрнийг нь судалж үзэх ажил та нар хийсэн үү?

Ч.Ганзориг:
-Бид яг энийг  сонинд гаргасан энэ хүнтэй албан ёсоор уулзаж яриагүй. Энийг албан ёсоор уулзаад энэнээс илүү мэдээлэл гарахгүй юм байна лээ гэж гаалийнхан манайхан бас сонирхсон улсууд нь ярьж байна лээ. Тэгэхээр энийг албан ёсоор хуулийнх нь зүгээс шалгах нь зүйтэй байхаа гэж бодож байна.

Б.Мөнхтуяа:
-Бид нар монголын нийгэм, сонин, хэвлэл, хэвлэл мэдээллээр ийм асуудал байна гэдгийг хэвлэл мэдээллийнхэн, бид нарын нэрлээд байгаа дөрөвдүгээр засаглалынхан мэдээлэл өгөөд байгаа шүү дээ. Ийм асуудал хар төмөр хар тугалга нэрээр гадагшаагаа экспортонд гарсан байхыг үгүйсгэхгүй байна гэдгийг сайд ч өөрөө хэллээ шүү дээ. Тэгэхээр энэ асуудлыг гаргаж ирээд манай гаалийн байгууллагад тодорхой зөрчил байна. Та  нарын хэлээд байгаа энэ тоо нь бүрэн гүйцэд нотлогдохгүй, батлагдахгүй байна гэдэг нь магадгүй тоо нь зөрж болно, тэгэхдээ манай гаалийн байгууллагад тодорхой хэмжээний алдаа дутагдал, улсын төсөвт орох ёстой мөнгө бол гаалийн байцаагч нарын карманд ч юмуу, гаалийн удирдлагуудын авилга нэрээр авч байгаа хөрөнгө мөнгөнд ч явж байгаа юмуу үгүйсгэхгүй шүү дээ. Энэ чинь хэрэг үүсгэхдээ шалгагдаж байна. Тэгэхээр энэ асуудлыг ажил болгоод хятадын гаалийн газраас ч, монголын гаалийн газраас ч тодорхой бүрэн нотлогдохгүй байгаа ч гэсэн тодорхой тоо, статистикуудыг авчраад байж байгаа нөхдийгөө манай зарим төрийн түшээд инээх, дооглох, шоглох ийм сонин байдал харуулж байна.

Бид нар бүгдээрээ монгол улсын өмнө, монголын бүх иргэдийн өмнө үүрэгтэй. Иргэдийнхээ эрх ашгийг хамгаалах, тэдний сайн сайхны төлөө болох бүтэх чадах бүхнээ хийх үүрэгтэй. Гэтэл ийм асуудлыг оруулаад ирж байгаа нөхдийгөө инээж, дооглоод сууж байгаа нөхдүүдийг хараад би харамсаж байна. Тэгэхээр одоо гаалийн газрын дарга Баатар тодорхой хэрэг, авилгын хэрэгт холбогдоод шалгагдаж байна. Үүнээс улбаалаад Сангийн яам, гаалийн байгууллага дээрээ ямар  хараа хяналт тавьж ажлыг нь сайжруулахын төлөө, алдаа оноо гаргасан бол түүнийг сайжруулахын төлөө ямар арга хэмжээ авч ажиллаж байгаа вэ? 

Н.Баяртсайхан:
-Үнэхээр хаягдал хар төмөр экспортлох нэрээр гаалийн байгууллагыг хууран мэхэлдэг, улсын татвараас зайлсхийдэг, зугатаадаг ийм байдал бол байсан байж болзошгүй юм. Энийг сайтар шалгая гэж би хувьдаа үзэж байгаа. Тийм ч учраас манай зарим гишүүд яриад байх юм. Сонин хэвлэл дээр л юм гарчих юм бол тэрнийг чинь эрүүгийн цагдаа барьж аваад шууд шалгачихдаг юмаа гэж. Би харин УИХ дээр ингэж сонссон учраас Их Хурлын гишүүдийн асуулга тавьсан учраас энэ асуудлыг сайтар шалгая, цаанаа манай өндөр төрийн дээд алба хашиж байгаа улсуудын нэр ус холбогдсон ийм зүйл байна. Тийм учраас энийг шалгаж үзье гэсэн ийм бодолтой байгаа.

Гаалийн байгууллагыг үйл ажиллагааг нь сайжруулах явдал зайлшгүй чухал болсон гэж үзэж байгаа. Тийм учраас гаалийн байгууллагын үйл ажиллагааг сайжруулах, стратегийн төлөвлөгөөг бид нар хамтран боловсруулж баталж өгсөн. Гаалийн байгууллагын удирдлагад бас тодорхой хэмжээний өөрчлөлтүүд орж байгаа. Танай ажил үйлс муу байна, сайжруул гээд зүгээр нэг шаардаад загнаад суух бол нэг хэрэг юм байна. Бас сайтар туслах ёстой гэж ингэж үзэж байгаа. Тийм учраас Азийн хөгжлийн банктай бид ярьж нийтдээ 8 сая долларын төслийг гаалийн байгууллага дээр хэрэгжүүлэх гэж байна. Түүний 5 сая долларыг нь Азийн  хөгжлийн банк, хөрөнгө санхүүжилтийн эх үүсвэрийг нь гаргана, Монгол Улсын Засгийн газар 3 сая долларын хөрөнгө гаргаад, нийтдээ 8 сая доллараар гаалийн байгууллагын үйл ажиллагааг сайжруулах, гаальчдын мэдлэг боловсролыг дээшлүүлэх, гаалийн байгууллагын үйл ажиллагаанд орчин үеийн мэдээллийн технологийг өргөнөөр нэвтрүүлэх, нэг цонх, нэг цахим цонхны үйлчилгээг нэвтрүүлж, бүх төрлийн иж бүрэн үйлчилгээг олгодог болох. 

Одоо үйлчилж байгаа гаалийн хууль тогтоомжоо өөрчлөн шинэчилж сайжруулах зэрэг ийм арга хэмжээнүүдийг авч хэрэгжүүлэхээр төлөвлөж байгаа. Саяхан УИХ-аар Киотогийн конвенцийг баталсан. Энэ Киотогийн конвенц бол дэлхийн улс орнуудын гаалийн байгууллага мөрдөж, ажилладаг гол үндсэн олон улсын хүлээн зөвшөөрөгдсөн баримт бичиг байдаг юм байна. Киотогийн конвенц. Үүнтэй нийцүүлж өнөөдөр үйлчилж байгаа гаалийн тухай хууль, гаалийн тарифын тухай хуулинд өөрчлөлт оруулах асуудлыг ерөнхийдөө хийж дуусч байгаа. Бид ойрын хугацаанд  өргөн барина, ингээд намрын чуулганаар хэлэлцэж батлах байхаа гэж ингэж бодож байгаа.

Гаальчдын сахилгыг сайжруулах, мэргэжлийн ёс зүйг сахиулах чиглэлээр байнга хяналт тавьж, бас шаардлага тавьж ажиллаж байгаа.

Ц.Нямдорж:
-Гишүүд асуултаа асууж дууслаа. Нэг л юм ойлгогдсонгүй дээ. Энийг бичиж байгаа хүн чинь урагшаа гараад баахан сар шахам энд тэнд яваад наад баримтыг чинь олчихсон юм яриад байна лээ шүү дээ. Та нар болохоор Хятадын гааль нь мэдээгээ өгөхгүй юм гээд байдаг. Энэний учрыг хэлээд өгөөч.

Хоёрдугаарт, Одбаяр сайд байдаггүй юу. Санал хэлэх гишүүн байна уу?

Н.Баяртсайхан:
-Хууль хяналтын байгууллага хиймээр юм билээ.

Ц.Нямдорж:
-Хаагуур яваад, юу судлаад, юу олоод ирснийг нь нэг уулзаад болж өгвөл асуугаад баримт байгаа бол баримтыг нь үзээд ингэмээр байна л даа. Хууль  хяналтын байгууллага ийм юм хийгээд эхлэх юм бол наадахыг чинь эрх чөлөө хаалаа, боолоо, хяслаа, мөрдлөө, мөшгилөө гээд эхлэнэ дээ.

Л.Гансүх:
-Би урд нь ч гэсэн хэлж байсан. Талбай дээр гэр нураачихаад цагдаагийнхан орж ирэнгүүтээ л тэр гэрээр дүүрэн шоронд байгаад оргочихсон хүн, эрүүгийн хэрэг үйлдчихээд зугатааж байгаа хүн, хамаг архи бүх юм цуглачихсан, муу муухай болгоны үүр байсан учраас зайлуулсан гээд шал өөр юм яриад орж ирсэн шүү дээ. Тэрэн шиг энэ мэдээлэл бас л гол дундуураа явахгүй байна л даа. Өөрийгөө хамгаалаад өөгүй болгох гээд байгаа юм шиг. Яахав яг 107 тэрбум нь байна уу гэдэг дээрээ гол нь биш шүү дээ. Миний ойлгож байгаагаар сая төгрөг залилсан ч байсан хэрэгтэн л биз дээ. Тэгэхээр асуудлын мөн чанар нь юу болоод байна вэ, яагаад явчихсан юм бэ, цаашид яах юм бэ гэсэн дүгнэлттэй л байх ёстой шүү дээ. Асуулга гэдгийн чинь мөн чанар нь тийм л юманд хариулах ёстой гэж ойлгож байна. Тэгэхээр өнөөдөр за яахав 10 мянган тн хар тугалга гарсан юм байна лээ гэх ухааны юм ярих гэж байна шүү дээ. Бараг юу ч биш тэр чинь хэдхэн төгрөг. Бүр хэлэхдээ хамгийн бага үнээр нь 2001 онд 140.000 байсан тэрүүгээр нь бодоход гээд ярьж байх юм. Өнөөдөр 350.000 байгаа шүү дээ. Тн-ынх нь татвар. Яагаад тэрүүгээр нь бодож болоогүй юм.

Дунджаар 240 ч юмуу, энүүгээр бодоход гэж ядаж яагаад хэлж болдоггүй юм. Тийм учраас хэдүүлээ жаахан юмаа хариуцлагажуулах, жаахан бодитой байлгах тал руу нь аль алиа харъя л даа. Үнэн шүү дээ. Тэр сонин дээр байгаа улсуудтай яагаад уулзаж болдоггүй юм. Яагаад тойроод зугатаагаад байгаа юм. Чи энэ баримтаа хаанаас авсан юм, алив надад, энэ код чинь энүүгээрээ байна гээд, нөгөө хүн ч гэсэн  тайлбарлаг л дээ. Хоёр ертөнцөд байгаа дээр үеийн хүйтэн дайны хоёр улс шиг Америк гэхээр адгийн шаар гэдэг шиг монголчууд ярьдаг байсан биз дээ, орос ахаа дуурайгаад. Тэрэн шиг хоёр талд гарчихаад алаад өгье гэсэн маягтай тийм юм ярих юм. Эсвэл нэг нь хамгаалаад өгье гэсэн маягтай. Тэгэхээр энэ юмнаасаа салмаар байна. Тэгээд бодитой юм тэртээ тэргүй байна. Өнөөдөр хэлж байгаа шүү дээ. Төмөр нь болохоор 40.000 тн гарчихаад, тугалга нь болохоор 10.000 тн гарчихаад. Ямар их  төмөр гардаг байлаа бүгд зурагтаар харж л байгаа шүү дээ. Тэгвэл тэр их төмрийн чинь тал нь хар тугалга байсан гэвэл хүн хүлээн зөвшөөрөх үү? Зөвшөөрөхгүй шүү дээ. Тийм юм увж цуваад Сүхбаатарын боомт, Гашуут сухайт, Замын-Үүдээр чинь машинууд өчнөөн төчнөөнөөрөө явж л байсан шүү дээ. Тэрүүгээр дүүрэн хар тугалга, дандаа аккумлятор хаягдаад байна гэвэл энэ монголын машин чинь дэлхийн машины бараг  ихэнх нь монголд байсан юм шиг ойлголт төрнө биз дээ.

Тэгэхээр ийм юмаа л болимоор байна. Наана чинь но байна. Нийт гарсан монголын  төмөр 40-хөн мянган тн, энэ 5 жилд. Тэгсэн хэрнээ тугалга нь 14.000 гэж байсан, за яахав 4 нь алдаа байсан юм байж. 40 нь 460 мянга байсан байж гэж бодъё. Тэгэхээр энэ чинь нэг л сонсоход ч гэсэн итгэмээргүй юм байгаа байхгүй юу. Тийм учраас ийм хариуцлагагүй юм хийхээ болимоор байна. 

Одоо яахав та нар дүгнэлт гаргаад хууль хяналтын байгууллага нь шалга гэж байгаа юм бол шалгадаг л юм байгаа биз. Ер нь жаахан бодитой юм руугаа хоёр тал руу биш голоор нь явж сурмаар байна. Төрийнхөнд  ч гэсэн үлгэр жишээ үзүүлмээр байна. Бид нар дунд үнэхээр хонины арьс нөмөрчихсөн чононууд байна. Тэрнийгээ ил гаргая, хамтарч байгаад ил гаргая, яагаад хамгаалах гээд байгаа юм. Яагаад заавал нэг нам гэхээр л намын харьяалалд орсон нэг тийм хонины арьс нөмөрсөн чоныг хамгаалах ёстой юм. Гаргаж хаяя л даа. Тийм учраас энэ дээр хэдүүлээ жаахан шийдвэртэй баймаар байна. Юмыг жаахан бодитой голоор нь яагаад, тэрэн дээр нь хэдүүлээ шийдвэртэйхэн шиг байгаад 21-р зуунд байгаа гэдгээ хааяа жаахан бодож баймаар байна.

Яг өнөөдрийн улс төрийн хүчнүүдийн тэнцвэртэй байгаа дээр хэдүүлээ жаахан муу муухайтай тэмцмээр байна шүү дээ. Энхсайхан сайд нэхийгээ тайлна гэсэн шүү. Үндсэн өөрийнхөө өнгөөр байя гэсэн шүү.

М.Зоригт:
-Юуг шалгуулж, ямар үр дүнд хүрэх гээд байгаа юм гээд асуугаад байна л даа. Би ийм л юм шалгуулмаар байна. Үнэндээ төмрийн хаягдлыг хориглосон УИХ-ын шийдвэрийг зохион байгуулалттай бүлэглэлд захиалж зохион байгуулж гаргуулсан. Тэрэнд би итгэлтэй байдаг юм. Тэр үед  гаргах гэж байгаа үед нь ч хэлж байсан. Өнөөдөр тэрнээс болж маш олон зуун жирийн ард иргэд хохирсон шүү дээ. Яг тэр төмрийн хаягдал цуглуулж, амьдрал ахуйгаа зогоодог тэр ядуу хэсэг зовсон, зүдэрсэн. Тэрнийг дагаж эдийн засгийн маш олон үр дагаварууд гарсан. Олон улсын худалдааны байгууллага гэх мэтчилэн тэд нараас ч шүүмжлэл ирж л байгаа шүү дээ, манай дээр. Гол нь УИХ-ын буруутай шийдвэрийн үр нөлөө нь ийм байдаг юмаа гэдгийг шалгуулж гаргуулмаар байна, тоогоор нь. Тэгвэл УИХ дараа дараагийн асуудалд хандахдаа бас илүү хариуцлагатай байх юм болов уу.

Дээрээс нь төрд учруулсан хохирлыг буруутай эздээр нь төлүүлж авах хэрэгтэй шүү дээ. Олж авсан мөнгөө мөнгө алдсан, хэцүүдсэн тэр хүмүүст нь тарааж өгөх хэрэгтэй шүү дээ. Асуудлыг шалгахдаа зөвхөн буруутан, алдсан хэмжээг тогтоогоод зогсохгүй бас нэг зүйлийг заавал шалгаач, тогтоогооч гэж хүсээд байгаа юм. Ер нь хичнээн хүмүүс яг энэ хаягдал төмрийн бизнесийг эрхэлдэг байсан юм бэ? хамгийн жирийн цуглуулдаг хүмүүс нь. Хичнээн хүмүүс энэ хуулиас болоод бизнес биш болж хувирсан юм, өөр ажилгүй,  орлогогүй болж хувирсан юм бэ? тэр шийдвэрийн эдийн засгийн үр дагавар хүмүүс дээр яаж буусан тэрнийг бас тогтоож өгөөрэй гэж хүсмээр байгаа юм. Тэгээд тэрнийгээ Их Хуралд мэдээлээчээ. Үнэхээр манай Их Хурал заримдаа дэндүү хариуцлагагүй асуудлуудыг хариуцлагагүй хандаж гаргадаг. Тэрний үр дагавар ерөөсөө урьдчилан тооцдоггүй. Тийм учраас буруу шийдэл ямар ч байсан гарсан. Тэрнийгээ энэ дээрээ бид нар суралцмаар байгаа юм. Дараа дараагийн юмандаа хэрэгтэй гэж хэлэх гэсэн юм. Тийм учраас миний шалгуулах гээд байгаа юмны гол үзэл санаа бол тэр шүү гэж хэлэх гэж байгаа юм.

Ц.Нямдорж:
-Хаягдал төмөртэй холбоотой асуудал Элбэгдоржийн Засгийн газрын үед Алтанхуяг оруулж ирж шийдвэрлэсэн асуудал шүү. Эзэнтэй л ярих хэрэгтэй.

З.Энхболд:
-Асуултанд хариулж байгаа явц бол таалагдахгүй байна. Асуултыг тавихдаа ямар учраас асуусан гэхээр ийм зөрүү гараад байна, энэний учрыг олж өгөөч гэж асуулт тавьсан. Тэрнээс 107 тэрбум төгрөг алга болчихсон байна гэж хэлээгүй юм. Энэнийхээ учрыг олохын оронд материал олж ирсэн сэтгүүлчийг яллаад дуусах гээд  байна. Анхаарч үзээд, судалж үзээд, албан ёсоор бичиг явуулаад аливаа улсын статистикийн мэдээ нээлттэй байдаг юм. 1 жил болсон, нэг удаагийн хар төмрийн контрбандын тухай ерөөсөө яриагүй. 2000 оноос хойш системтэй явагдаж байгаа олон жил үргэлжилсэн, одоо эхнээсээ бариад хэрэг үүсгэчихсэн, 10 хэдэн байцаагчтайгаа, даргатайгаа, Гаалийн ерөнхий газрын даргын шууд оролцоотойгоор байцаагчээ хүртэл хийж байсан энэ хэргийн  тухай яриад байгаа юм. Энэ хэргийнхээ явцад цагдаа нар энэ материалыг авч шалгаж байгаа байх гэж найдаж байгаа юм. 

Сангийн яамны байр суурь буруу байна. Ийм материал байна, энэ дээр чинь хамтраад ажиллая, зөрүү байдаг юм байна, байдаг ч юмуу, байхгүй ч юмуу, 107 бол биш гэж байна, 30 тэрбум байж магадгүй юм гэж байна. Төрийн яамыг ийм хариуцлагагүй гэж би үнэхээр бодоогүй. Нэг л байна, нэг л байхгүй. Нэг л бол 107, нэг бол 30 тэрбум. Төсөвт орох орлого алга болсон нь үнэн. Хэд гэдэг вэ гэдгийг би асуугаад байгаа юм. Хэдэн мянган тн-оор наад юм чинь зөрөөд байна вэ гэж би асуугаад байгаа юм. Чиний авчирсан мэдээлэл чинь худлаа учраас бид нар худлаа гэж бодож байгаа учраас ямар ч зөрүү байхгүй, болж байна. Монгол улс 10 мянган тн хар тугалга гаргасан гэж байна. Нэр томъёо зөрөх бол контрбандын нэг хэлбэр. Төмрийг хар тугалга гэж нэрлэх. Дээр нь жингий нь дардаг контрбандын бас нэг арга байгаа. Бид нар телевизээр харсан шүү дээ. Боомт нээгдэх болохоор хэдэн арван км үргэлжилсэн машины цуваа гардаг. 

Замын-Үүдээр гарахаараа хиллэгдээд жинтэй учраас баригдчихдаг. Тийм учраас бусад Сүхбаатар, Өмнөговь аймгийн бусад боомтоор гардаг юм. Машинаар, хэрэг болгож зөөж очоод. Тэр олон юм чинь нотлох баримт биш үү? Тэр олон зуун мянган тн төмөр чинь хар тугалга нэрээр гарсан. Нэг хэсэг нь огт гараагүй гэж тэмдэглэгдсэн. Энэ Хятадын гаалийн мэдээн дээр Монгол гээд кодтой, ханз үсгээр биччихсэн. Тэрнийг нь албан ёсны орчуулгын товчоо оруулчихаад байна шүү дээ. Тэгэхээр энэ бол монголын мэдээ биш гэж яаж маргаж чадаж байна вэ? Төрийн ажлыг хариуцлагатай хиймээр байна. Намынхаа баригдсан Баатарыг өмгөөлж, хамгаалахын тулд төрийн ажлыг битгий ингэж хаус болгоочээ. Байгаа юмыг байгаагаар нь хэл л дээ.

Би Их Хурлын гишүүн болж орж ирээд Гаалийн ерөнхий газрынхныг та нар хөрш орныхоо гаалийн статистикийн мэдээг авчихаачээ гэж хэлдэг. Өгөхгүй байна гэж урдаас хариулдаг. Ноолууран дээр мөн их зөрүү байгаа юм. Ноолуурыг ноос гээд гаргачихдаг. Цаанаа гарахаараа ноолуур гээд бүртгэчихдэг. Надад хэзээ ч энэ мэдээллийг өгч байгаагүй, одоо ч гэсэн өгөхгүй гэж байна. Жирийн сэтгүүлч очоод авчихаж болж байгаа мэдээллийг Гаалийн ерөнхий газар яагаад авч чадахгүй байгаа юм бэ? Ийм хамгийн энгийн асуултанд та нар өөрсдөө унаад байна шүү дээ. Нямдорж сая асуулаа шүү дээ. Яагаад сэтгүүлчийн олж ирдэг мэдээллийг гаалийнхан албан ёсоор бичиг өгөөд авч болдоггүй юм бэ? өгөхгүй байна гэдэг бол хариулт бишээ.

Би өнөөдөр монголын гаалийн статистикт ерөөсөө итгэхгүй. Яагаад гэвэл даргад нь эрүүгийн хэрэг үүсчихсэн. Бүхэл бүтэн сүлжээний гэмт хэрэг үүсчихээд явж байна шүү дээ. Төрийн байгууллага биш, зүгээр контрбанд хийдэг газар болчихсон өөрсдөө. Би Хятадын гаалийн мэдээнд итгэж байна. Хятадын Элчин сайдын өгсөн ярилцлагыг би уншсан. Энэ мэдээлэл гарсан сонинд. Хятад улс авилгалтайгаа тэмцэж чаддаг улс. Тийм учраас тэдний гаалийн мэдээнд итгэл байгаа.

Ч.Улаан:
-Төмөртэй холбоотой асуудлаар сүүлийн үед их яригдаж бичигдэж байгаа л даа. Ер нь энэ замбараагүй байдал урд өмнө нь нэлээн байсан учраас 2001 онд хууль гаргаж төмрийн экспортыг татвартай болгож, эдийн засгийн аргаар зохицуулах гэж оролдсон юм. Үүний дараа зах зээл дээр төмрийн үнэ нэмэгдсэн учраас 2004 онд татварын хэмжээг нэмэгдүүлж 350.000 төгрөг нэг тн тутмаас нь авдаг болгож нэмсэн. 2005 онд бүр захиргааны аргаар гаргахыг нь тас хорьсон. Ийм л замаар явж ирсэн шүү дээ. Тэгэхээр энийг тойроод тодорхой тоо баримт, статистикийн мэдээ баримтууд нь байгаа учраас тэрэн дээрээ тулгуурлаж ярих нь зүйтэй юмаа гэж би энэ дээр зориуд хэлмээр байна. Энхболд гишүүн ярьж байна шүү дээ. Нотлогдохгүй наадах чинь гэж. Нотлогдохгүйг нь мэдээд байна шүү дээ. Яагаад гэвэл худлаа учраас. Тэгэхээр тэрнийг нотлох гээд байхын хэрэг байна уу? энэ чинь мэдээд байгаа байхгүй юу.

Хоёрдугаарт, 378.000 тн төмөр гарсан гэдгийг албан ёсны баримтаар эхлээд тогтоох хэрэгтэй. Тэрний дараагаар манай гаргасан статистикийн мэдээтэй ямар зөрүү гарав. Тэр зөрүүн дээр ямар үйл ажиллагаа явагдаж, алдаа дутагдал гарч уу, үгүй юу гэдгийг ажиллах ёстой. Тийм учраас асуудал эхлэх цэг маанв 378.000 тн байгаа юм. Тэгэхээр энийгээ та хэд маань итгэл үнэмшил болгоод баталгаажуулаад авчи хэрэгтэй. Үнэхээр байдаг юм бол албан ёсны мэдээ баримтаа солилцдог суваг байвал тэрүүгээрээ аваач. Албан ёсны мэдээ баримт авахад амаргүй байгаа бол албан бус мэдээнд бид итгэж хууль хяналтын байгууллагын шалгалтыг явуулалтай биш. Энэ хэцүү болно шүү дээ. Тийм учраас энэ анхаарал төвлөрүүлж ярилцах эхний асуудал байхаа гэж би бодож байна.

Хоёрдугаарт, 107 тэрбум төгрөг төсөвт ороогүй гэж яриад байх юм. Энэ бүрэн батлагдахгүй байна гэж. Энэ чинь бас батлагдахгүй. Энийг би мэдэж байгаа юм. Яагаад гэвэл энэ тооцоо нь шал худлаа байхгүй юу.  2000-2004 онд 107 тэрбум төсөвт орох байсан юм бол тэр үеийн татвараар бодоод үзэхээр 770.000 тн төмөр төмөр экспортонд нууцаар гаргасан болж хувирч байгаа байхгүй юу. Монгол улс жилдээ албан ёсоор 40.000 тн-ыг гаргадаг юм бол энэ чинь 50 жилд гаргадаг төмрийг нуучихсан болж таарч байгаа байхгүй юу. Энэ чинь шал худлаа. Алаагүй баавгайн арьсыг хуваагаад авсан эзнийг хайгаад явж байгаатай адилхан. Тийм учраас энэ чинь бас үндэслэл муутай. Энийг нь Сангийн яам тооцоон дээрээ тод хэлчих байсан юм. Асуулганд чинь байгаа шүү дээ. ийм юм иргэдүүд мэдээлээд байна. Үзээд, тайлбараа ирүүл гэсэн. Тайлбараа ирүүлсэн байна. Гэхдээ бөөрөнхий. Энэ чинь ийм юм алга байна. Энэ бол огт худлаа гээд үнэн мөнөөр нь хэлчих ёстой байсан болов уу гэж би бодож байна.

378.000 тн-ыг бид тогтоож чадахгүй юм байна л даа. Тэгвэл асуулга тавьсан гишүүдээ томилолт өгөөд тэр газар луу нь явуулаад албан ёсных нь юмыг авахуулчихаж болохгүй юу. Манайханд өгдөггүй юм бол. Тэгээд энэ нь үнэн байвал цааш нь шалгаад явъя л даа.  Худлаа байвал энийгээ орхих хэрэгтэй шүү дээ. Тэр чинь нотлогдохгүйг нь мэдээд байхад нотлох гээд байх хэрэг байна уу? Бид ийм юмаар Их Хурал дээрээ асуулга тавьчихаад яриад байдаг, улсууд юу гэж бодох бол. Бид чинь цаашдаа дандаа ийм юм эндээ ярьдаг болж хувирах юмуу хаашаа юм бэ? 

Тийм учраас би бол их тодорхой асуудлууд дээр нь яг тодорхой тас түс хариуг нь өгөөд, шалгах шаардлагатай бол тэр шалгах юмаа онож, зөв цэгээсээ эхлээд тогтоогоод тэгээд энэ үйл ажиллагаагаа эцсийн хариуг нь өгөх хэрэгтэй. Тэр хариуцлага тооцохыг хүлээгээд байгаа юм байна. Тэгэхээр энэ чинь юунаасаа эхэлж ямар дутагдал гаргаж уу, хэн бэ гэдгийг тогтоож байж дараа нь хариуцлага ярих ёстой. 

Д.Батбаатар:
-Асуулга тавина гэдэг бол төр өөрийнхөө хяналтыг хэрэгжүүлж байгаа нэг хэлбэр. Дээрээс нь ард түмнээс сонгогдож төлөөлөл нь болж ирсэн хүмүүс ард түмний дунд яригдаж байгаа, нийгэмд яригдаж байгаа зүйлийг энд оруулж ирж, гудамжинд тэрнийг ярьдаг биш, хаа хамаагүй хий цуурхал болгож хэн нэгэн хүний нэр хүндэд халддаг юмуу, нэг бол үнэхээр болчихсон юмыг нь нөгөөдөхийг няцааж төр нуга дардаг юмуу тийм асуудал бишээ. Энэ асуулга тавина гэдэг бол өөрөө цаагуураа бас төрийн нэр хүндтэй л нэлээн хамааралтай асуудал. Өнөөдөр Монголын төрийн нэр хүнд яаж унаж байгаа билээ, монголын төрийг өнөөдөр ард иргэд нь хэр  хүндэлж байгаа билээ, нөгөө төрийн сүлд өршөө гэж хэлдэг нь юу болж байгаа билээ. Ийм байхад төрийн өмнөөс төрийн гүйцэтгэх алба, Засгийн газар ийм ийм мэдээлэл гарсан, ийм мэдээллээр асуулга ирэхэд яг бодитой мэдээлэл нь ийм байна, хилээр гараад явсан нь тэд юм байна, авсан татвар нь тэд юм байна, энэ гарч байгаа мэдээлэл сонин хэвлэлээс ийм зөрүүтэй байна. Тэр 378 гэнэ үү, хэд гэнэ үү тэр тоог нь нягталж үзлээ. Ийм зөрүүтэй байна, төрийн албан ёсны мэдээлэл энэ байна гэдгийг нь гаргаж тавиад энийгээ газар дээр нь нотлоод явах хэрэгтэй шүү дээ.

Энийгээ нотолж явахгүйгээс болоод төрийн албан хаагч нар, төрийн албан тушаалтнууд, төр засгийн явуулж байгаа үйл ажиллагаа бодлого нь хүмүүст хүрэхээ байчихсан. Өнөөдөр тэрэнд нь итгэж найддаг хүн байхгүй болсон. Энэ төрд гарсан хүн болгон иддэг, уудаг, авилгалчихсан, энэ төрд гарч байгаа хүн болгон болохоо байсан. Тэрнийг нь нотлон шадар сайд нь хүртэл хонины арьс, нэхий яриад сууж байдаг. Тийм байдал руу орж байна шүү дээ. Тэгэхээр энийгээ тодорхой болгоод зөрүү байгаа бол зөрүүг нь гаргаж ирээд, ийм ийм байдлаар тэгсэн байж магадгүй, тэрнийг нь таамаглал болгож ингэж авч байна гэдэг байдлаар биш монголын төрд албан ёсны ийм мэдээ байна, энэний зөрүүгий нь нөгөө хүн баталж байгаа бол тэр хүн нь бас нотлоод тэр зөрүүг нь гаргаад ирэх юм бол тэр зөрүүн дээр нь төрийн статистик тоо баримт, төрд орох орлогыг дундаас нь цувчуулсан, авилгал хээл хахууль авсан, нааш нь цааш нь нууж дарсан тэр хүмүүстэй хариуцлага тооцоод, тийм хариуцлага тооцох хүн байхгүй бол тэр мэдээллийг гаргаж ирж хүн гүтгэж, гүжирдсэн гэж үзээд байгаа хүндээ хариуцлагыг нь тооцуулаад явах нь чухал шүү дээ. Ийм байдлаар явахгүйгээс болоод Дандаа нэг сонины мэдээлэл, хий хоосон ярианы мэдээлэл, янз бүрийн байдлаар асуудалд ханддаг. Ард иргэд нь, хэвлэл, мэдээлэл нь нөгөө 4 дэх засаглал гэж яриад байгаа газар нь тодорхой зүйлүүдийг босгож гаргаж ирээд нийгмийн анхаарлын төвд оруулаад ирэхээр тэрнийг няцаагаад нялзайгаад орхичихдог. Хаанаа юу нь ямар учраас гэдэг нь ойлгомжгүй. Тодорхой хариулт өгч чаддаггүй, энэнээс нь болоод төрийн нэр хүнд нь унаж, асуудал нь өөрөө буруу болоод яваад байгаа юм. Тийм болохоор энэ дээр төрийн нэр хүндийг хамгаалах, хадгалж явах үүднээсээ ч гэсэн төрийн албан хаагч нар энэ асуудлыг тодорхой гаргаж тавиад, хариуцлага тооцдог албан тушаалтан байвал тооцоод, байхгүй бол байгаа мэдээллээ бид нарын мэдээлэл яг л энэ гэдгээ хатуухан чангахан дуугарч чаддаг, төр шиг төр байж чаддаг тийм байгаасай гэж хүсч байна. Тэр талаар цаашид бас бусад асуулган дээр ч гэсэн бусад зүйл дээр ч гэсэн тодорхойгүй байдлаар биш, болдог бол 2, 3-хан үгээр Нямдорж даргын хэлдгээр Эрүүгийн хуулинд эрүүгийн хэргийг 2-хон үгээр шийддэг гэдэг шиг санхүүгийн асуудал ч гэсэн тодорхой шүү дээ. Орсон гарсан, авах ёстой нь тэд, өгөх ёстой нь тэд. Ийм байдлаар асуудлаа шийдэж явж байгаачээ гэж хүсмээр байна.

Ц.Нямдорж:
-Яах вэ гишүүд ээ, ажлын хэсэг байгуулах юмуу? голдуу асуулга тавьсан гишүүдийг бүрэлдэхүүнд нь оруулаад. Өөрсдөө үзэг л дээ. Тэгээд давхар бас нэг юм байна. Би нэг ажлын хэсэг байгуулаад тэр ажлын хэсэг нь энэ юмаа судлаад, дүнгээ хэлэх юм байгаа биз дээ. Дашрэнцэнтэй уулзаад. Бас дамаа нэг юм үзчихээрэй. Ноолуур үзэж болох байх. Дээр нь миний авчихсан 330 саяыг үзэх хэрэгтэй. Би Хадгаламж зээлийн хоршооноос 330 сая төгрөг авсан гээд нэг сонин дээр бичсэн байна лээ. Тэр 330 саяыг давхар үзээд өгөөрэй. Нэг ийм юм биччихдэг, тэрнийх нь дагуу байн байн бичээд байдаг. Ядахдаа нэг асуудал дээр маш тодорхой ойлголттой болоод байгаа юм гишүүд. Байхгүй юм биччихдэг. Тэр болгоноор ажлын хэсэг байгуулдаг, тэр болгоноор  энд юм сонсоод байх юм бол дийлдэхгүй ээ. Хамгийн бодитой юм бол гишүүдийн асуулга тавьсан асуудлыг асуулга тавьсан гишүүдээс нь оруулаад ажлын хэсэг байгуулаад тэгээд үзэх хэрэгтэй.

Хоёрдугаарт, маш тодорхой юм бол миний 330 сая төгрөг байгаа. Юун ч их юм байдаг юм. Тэрнийг бас үзээд өгчих. Тэгээд юу бичдэг юм, бид нар нэг ард түмэнд ойлгуулчихмаар байна. Тэр сэтгүүлчтэй Баяртсайхан сайд бичиг бичээд материалаа өгчихөөчээ гэж хүсээч. Тэгээд материалаа өгөх юм байгаа биз дээ. Өгөхгүй бол бас нэг дүн гарна. Дээр нь нэг үзчих юм хамгийн бодитой юм бол 1996-2000 оны хооронд төмөр хэд гарч вэ гэдгийг нэг үзчих та нар. Тэгээд 2000 оноос хойш хэд гарч вэ гэдгийг нэг үзчих. Тэгэхээр хоёр засгийн үед ямар дайны юм гарч байж вэ гэдэг нэг баримжаа гарна. Ингээд энэ асуудлыг дуусгая. Ямар ч байсан ажлын хэсэг байгуулаад үзье. Би Энхболд гишүүнээр ахлуулаад ажлын хэсэгт Зоригт гишүүдийг оруулаад байгуулъя гэж бодож байна. Тэгээд та нар сайн судлаад үз. Заримдаа ч хүн тэвчихийн аргагүй юм бичицгээх юм байна шүү дээ. Зовлонтой юм.

Тамгын газар ажлын хэсгийн бүрэлдэхүүний саналыг надад өгөөрэй. Одоо ингээд хуулиудаа хэлэлцээд явъя.

Тусгай сангийн асуудлаа хэлэлцье. Асуулт хариултаа үргэлжлүүлье.

Ц.Дамиран:
-Хоёр асуудал тодруулах гэсэн юм. Байнгын хорооны илтгэл дээр орсон байна. Холбооны тухай хуулин дээр Нийтийн үүргийн сан гээд нэг ийм сан байгаа. Сангийн эх үүсвэр нь улсын төсвийн хөрөнгө болон гадаадын зээл тусламж гэсэн ийм хоёр ангиллаар явж байгаа юм. Яг холбооны хуулийг хэлэлцэж байх явцад би ажлын хэсэгт ажиллаж байсан юм. Нийтийн үүргийн санд холбооны үйл ажиллагаа эрхэлдэг компаниуд хөрөнгө төвлөрүүлээд тэгээд алслагдсан сумуудад, багуудад холбоо хөгжүүлэхэд зарахаар овоо тохирч байсан байхгүй юу. Скайтел, Мобиком, Цахилгаан холбоо компаниудын удирдлагатай уулзаад, эдийн засагчтай нь уулзаад тухайн үед. Эхлээд 5 хувь гэснээ, сүүлдээ 2 хувь дээр тохирч байсан, бүр овоо явж байсан чинь. Яг санал хураах болсон чинь уначихсан юм. Тэд нар лобби хийсэн юм шиг байна лээ. 

Тийм учраас тусгай санд Тусгай үүргийн санг оруулах ёстой юм, энийг яагаад оруулаагүй юм бэ? Энхболд гишүүн санал гаргаад цөөнх болсон байна лээ, энэ ямар учраас оруулаагүй юм бэ?

Хоёрдугаарт, авто замын санг энд оруулсан байна. Гэхдээ Засгийн газрын тусгай санд энэ ангилалд нь байна гэж оруулсан мөртлөө авто замын санг бүрдүүлдэг тухайд хууль хүчингүй болохоор оруулсан байгаа юм. Энэ ямар учиртай юм бэ? Авто замын сангаас улсын чанартай зам, орон нутгийн чанартай замаа засч авна шүү дээ.

Хоёрдугаарт, бид нар бензин, түлшний онцгой татвар, өөрөө явагч хэрэгслийн татвараас авто замын санг бүрдүүлж байгаа л даа. Энэ хууль хүчингүй болчихоор энэ санг яаж бүрдүүлж авах юм бэ? энэ талаар Байнгын хороон дээр ямар санал гарсан бэ?

Б.Эрдэнэсүрэн:
-Бүх нийтийн үүргийн сангийн тухай асууж байна. Энэ асуудлыг Энхболд гишүүн хариулна. Гэхдээ тэр чинь бүх нийтийн үүргийн сан гэж нэртэй, Харилцаа холбооны тухай хуулиар ийм сан байгуулагдчихсан юм. Энэ санг хөдөө орон нутагт холбоо харилцаа дутагдалтай ийм газруудад холбооны үйлчилгээг үзүүлэхэд чухал ач холбогдолтой ийм сан гэдэг утгаар нь Энхболд гишүүн санаачилж Байнгын хороонд оруулж ирсэн, санал хураасан. Тэгэхээр байнгын хорооны гишүүдийн жаахан эмзэглэсэн зүйл бол орлогын 2 хувийн татвар авна гэдгээс жаахан эмзэглэсэн. Тэгэхдээ зарим компаниуд үнэхээр өгье гэж байгаа компаниуд байгаа юм байна лээ. Бүр 5 хувь дээр ярьж байсан юм байна лээ. Тэгэхээр санал хураагаад уначихсан, цөөнх болчихсон байгаа, энэ асуудал гараад ирэхэд Энхболд гишүүн асуудлаа яриад тэгээд гишүүүд шийдвэрлэх ийм асуудал байгаа.

Авто замын сангийн хувьд эх үүсвэрээс нь 4 юм хасагдсан байгаа юм. Авто бензин, дизелийн түлшний албан татвар, авто тээврийн болон өөрөө явагч хэрэгслийн албан татвар, янз бүрийн зөрчил гарснаас авсан орлогуудыг энэ сангаас хасч, эх үүсвэрээс нь хасч анх хууль санаачлагч асуудал оруулж ирсэн. Ажлын хэсэг ажиллах явцад байнгын хороо хуралдаж ажиллах явцад энд өөрчлөлт оруулъя гэж ямар ч санал гарч ирээгүй, нэгэнт санал гарч ирээгүй учраас асуудал хэлэлцэгдээд орсон. Өөрөөр хэлбэл энэ улсын төсөвт орох ёстой орлого байгаа юм. Улсын төсвийн эх үүсвэр гэж байгаа. Тийм учраас энэ зүйл улсын төсөвт  хуваарилагдаад эргээд улсын төсвөөсөө ийшээ орох юмаа гэсэн ийм үндэслэлээр хууль санаачлагч бидэнд хариулт өгсөн. Тийм учраас энэ эх үүсвэрүүд ороогүй юм.

З.Энхболд:
-2001 онд баталсан Харилцаа холбооны тухай хуулийн 3-р бүлэгт бүх нийтийн үүргийн үйлчилгээний сан гээд байгаа юм. Энэ сан яг Дамиран гишүүний хэлдгээр 2 хувь дээрээ уначихсан. Уржигдрийн байнгын хорооны хурал дээр яг 2 хувь дээрээ очоод дахиад уначихсан. Би гишүүдийн уриалах гээд байна. Энэ бол Дэлхийн цахилгаан холбооны байгууллагаас НҮБ-ын байгууллага байгаа. Тэндээс холбогдох улсууддаа та нар дотоодынхоо хууль тогтоомжид ийм төрлийн ойлголт оруулаад сангий нь бүрдүүлээд яваачээ гэж байгаа юм. Энэ сангийн хамгийн гол зорилго нь харилцаа холбооны компаниуд хүн ам төвлөрсөн, Улаанбаатар гэх мэтийн хотуудад өндөр ашигтай ажилладаг. Тэгсэн мөртлөө хүн ам цөөхөнтэй, 5000 хүнтэй сум, 3000 хүнтэй сум руу очиж үйлчилгээ явуулахгүй байгаа юм. Дэлхий дээр бүс нутгийн хөгжлийн харилцан адилгүй түвшинг тэгшитгэхийн тулд тухайн улс орнууд их орлого олж байгаа харилцаа холбооны компаниудын татварын өмнөх ашгийн 2 хувийг хөдөө орон нутгийг холбоожуулах, интернетжүүлэх, сүлжээг нь өргөтгөх энэ зорилгод ашигладаг жишигт шилжээд одоогийн байдлаар хэрэгжиж байгаа улсуудын зөвхөн нэрийг нь хэлэхэд Америк, Орос, Перу, Чили, Энэтхэг зэрэг ихэнх улсуудад энэ хууль хэрэгжээд 2 хувиараа цуглуулагдаад явж байгаа. Манай улс энэ хуулинд 2 хувиараа оруулж өгөх юм бол Дэлхийн банк, Японы Засгийн газрын нийлсэн 10 сая долларын буцалтгүй тусламж бас байгаа юм. Энэ санд зориулж өгч байгаа. Ингэх юм бол бүх нийтийн  холбооны сүлжээ санхүүжигдэх боломжтой болж улс орон даяараа гар утас, интернетийн үйлчилгээ яах ач холбогдол байгаа юм.

Тийм учраас гишүүд дэмжиж Байнгын хороон дээр дэмжигдээгүй байгаа саналыг бас дэмжиж өгөөрэй гэж уриалъя. Хөдөөний депутатууд олон байдаг учраас бас дэмжигдчих байх гэж найдаж байгаа шүү. 

Р.Буд:
-Засгийн газрын тусгай сангуудын хуулийг шинэчлэн баталж байгаатай холбогдуулаад замын сангийн хуулийг оруулж ирж байгаа юм байна. Тэгэхээр энэ замын сангийн хуулин дээр харж үзэх зайлшгүй шаардлага зүйл байна гэж ойлгож, би энийг тайлбарлаж ярих гэж байна. Харамсалтай нь би Төсвийн байнгын хорооны гишүүн биш учраас энд орж чадаагүй. Яамнаас нь энэ саналаа сайн хөөцөлдөж оруулж ирээгүй юм шиг байна. Энэ дээр гишүүдийг бүр зориуд анхаарч үзээчээ гэж хэлэх гээд байна. Нэгдүгээрт, Авто замын сан бол олон улсад бид нарын мэддэг хамгийн ойрын жишээ гэхэд Казахстан, ОХУ, Япон, Хятад ихэнх орнуудад Авто замын бие даасан сан байгаад байгаа юм. Энэ санг үндэслээд энэ  хуулиудыг үндэслээд 1991 онд Авто замын сангийн тухай хуулийг бид нар батлуулсан юм. 1997 он хүртэл аятайхан явж байгаад 1997 оноос улсын төсвийн хөрөнгөтэй хамтруулан эх үүсвэрийг нь шийддэг болсон. Авто замын санг хэрвээ тусгай зориулалтын санд оруулаад ингэж батлаад эх үүсвэрүүдийг нь Эрдэнэсүрэн гишүүний хэлдгээр Авто замын тухай хуулийн 19-д байгаа зүйлийг бүгдийг хүчингүй болгочих юм бол Монгол улсын авто зам эзэнгүй боллоо. Өнөөдөр хоёр гол эх үүсвэрээс авто замын сан бүрдэж байгаа.  Нэг нь авто бензин, дизелийн түлшний албан татвар, энэ олон улсын хүлээн зөвшөөрөгдсөн систем.

Нөгөөдөх нь тухайн орон нутагт явж байгаа авто тээврийн хэрэгслээс бүтэж байгаа ийм сан байгаа юм. Энийг энэ журмаар нь явуулж өгөөчээ, хуучин хуулиар нь зохицуулахаар хуульчилж өгөөч гэж хэлэх гээд байна. Яагаад вэ гэвэл Азийн хөгжлийн банк болон Дэлхийн банк, бусад авто замын салбартай хамтран ажилладаг олон улсын санхүүгийн байгууллагуудаас манайд хийсэн зөвлөмж, баримт бичигт яг энүүгээрээ тусгагдсан байдаг юм. Тийм учраас хэрвээ энийг хуульчлаад хаячих юм бол ер нь Азийн хөгжлийн банк, Кувейтын сан, Дэлхийн банкнаас цаашдаа авто замын салбарт зээл олгогдох асуудал хүртэл хүндэрнэ. Энэ бодит байдал нь.

Тийм учраас гишүүд минь энэ дээр анхаарч үзээч өнөөдөр жишээлбэл, орон нутгийн замын санд гэхэд нийт улсын хэмжээнд 4 тэрбум орчим төгрөг төвлөрч байна. Энэний 1 тэрбум 200 нь Улаанбаатар хотод төвлөрч, Улаанбаатар хотын зам хиймэл байгууламжийг засч байгаа. Хөдөө орон нутгийн бүх 21 аймагт 70-80 сая төгрөг төвлөрч байна. Тэрүүгээр орон нутгийн замыг, тухайлбал, сумаас аймаг ордог, сумаас ум хоорондын зам, орон нутгийн гүүрүүдийг засч байгаа юм. Хэрвээ энийг улсын төсөвт аваачиж хийгээд дахин хуваарилалтанд оруулчих юм бол ерөөсөө зам гүүр эзгүйрдэг, уналтанд ордог ийм хуучин муу хар түүх бий. Ийм учраас энийг давтмааргүй байна. Ингээд гишүүдийг юу гэж уриалах гэж байна гэхээр Авто замын санг хуучин хуулиар нь зохицуулж өгөөчээ гэдгийг дэмжиж өгөөчээ гэж хүсэх гэж байгаа юм.

Сү.Батболд:
-Засгийн газрын сангийн асуудал ярьж байхад өмнөх Засгийн газрын үед ч ярьж байсан л даа. Нэг том асуудал бол манай эдийн засаг дээр аж үйлдвэрийн салбарыг дэмжих асуудал гэдэг энэ асуудал явж байдаг. Өмнө нь шинэ аж үйлдвэрийн салбарын хөгжлийг дэмжих, хөгжлийн сангийн асуудлыг ярьж оруулбал яасан юм бэ гэсэн саналууд ярьж байсан. Аж үйлдвэрийн салбарыг дэмжих асуудал мэдээж хэрэг эдийн засгийн өсөлт, хөгжил, энэ чиглэл рүү хандсан гол асуудал байж байдаг. Бусад сангуудын ач холбогдол ойлгомжтой. Тэгэхээр энэ дотроо аж үйлдвэрийн салбарын асуудлыг хөгжлийг дэмжих энэ сантай холбогдсон асуудлыг бүрэн дүүрэн орхигдуулсан ийм зүйл харагдаж байгаа нь нэлээн учир дутагдалтай болсон байна гэж ингэж хэлмээр байна. Ер нь бусад газруудын жишгийг харахад ч тэр, аж үйлдвэрийн салбар дээрээ, аж үйлдвэрийг ялангуяа ирээдүйтэй, шинэ салбаруудыг дэмжих чиглэл дээр санг гаргаж, технологийн  хөгжлийн сан, бусад төрлийн сангуудыг гаргаж, шинэ аж үйлдвэрийн салбарыг нэлээн дэмждэг. Энэ чиглэл дээр оруулбал яасан юм бэ гэж.

Хоёрдугаарт, жижиг дунд үйлдвэрийн хөгжлийн асуудал маань бид яриад байдаг, хэд хэдэн Засгийн газар дамжаад яриад байсан. Энд тэнд тарамдуулаад янз бүрийн жижиг сангууд өөр хоорондын уялдаа нь харьцангуй их муутай, энэ маань бодитой ажил болж чадахгүй байгаа. Жижиг дунд үйлдвэрийн хөгжлийн асуудлыг зохион байгуулах энэ үйл ажиллагааг нь нэгтгэсэн. Энэ олон жижиг сангуудынх нь үйл ажиллагааг нэгтгэсэн. Үүгээрээ өртөг зардлыг нь харьцангуй багасгачих бололцоотой нэгдсэн тогтолцоо гаргаж болохгүй юмуу гэж ингэж хэлмээр байна. Яагаад гэвэл одоогийн байдлаар нэлээд хэдэн яамдуудад хуваагдаад жижиг дунд үйлдвэрийн сангууд орчихсон байж байдаг. Үүнийхээ үр дүнд зардал буюу олгож байгаа зээлийн хүү нь сардаа 3, 4 хувь болчихдог учраас энэ олигтой дэмжлэг, ялангуяа сургалтын чиглэлээ, бусад чиглэлээр олигтой юм болж өгөхгүй байгаа юм. Тийм учраас жижиг дунд үйлдвэр гэж бид нар хоосон ярьсан ийм зүйл болоод байдаг. Энийг бас нэг бодох ёстой юм биш байгаа гэж асуумаар байна.

Бид нар нэг ийм зүйл яриад байсан шүү дээ. Хөгжлийн асуудал дээр чухал асуудал бол хөрөнгө оруулалтыг дэмжих, хөрөнгө оруулалт хөгжлийн сан байгуулъя. Ялангуяа сүүлийн үед чинь төрийн оролцоо гэдэг зүйлийг маш чухал гээд яриад байгаа. Яг тэрнийгээ хэлбэржүүлээд буулгаад үзэхээрээ яаж хийх гээд байгаа маань ойлгомжгүй. Тэгээд хөрөнгө оруулалт хөгжлийн сангийн асуудлыг өмнө нь ярьж байсан. Энэнээс тусдаа асуудал болох юмуу, энэндээ хамрагдаж ярих асуудал тусдаа бэлтгэгдэж байгаа юу гэж асуумаар байна.

Б.Эрдэнэсүрэн:
-Өнөөдөр бид анхны хэлэлцүүлэг хийж байна л даа. Энд яг дэгээрээ явахгүй бол өөрөөр хэлбэл хэлэлцэх эсэхийг бид нар ярьсан. Дараа нь ажлын хэсэг байгуулаад ажилласан, ажлын хэсэг олон удаа хуралдаж, санал авч, олон гишүүд оролцож ингэж ажилласан. Байнгын хорооны хурлаар нэг удаа хэлэлцэж байгаад хойшлуулаад, дахиад хэд хэдэн удаа хэлэлцсэн шүү дээ. Энэ явцад тодорхой шинээр санал нэмэх саналууд 2 том санал ирсэн, 3 ч санал гарч ирсэн. Өөр санал гарч ирээгүй. Тэр гарч ирсэн саналуудын хувьд ярилцаад хоёр санал нь үндсэндээ дэмжигдээд, нэг санал цөөнх болчихсон. Одоо яах вэ гэдгийг түрүүнд Энхболд гишүүн ярилаа. Ярихаар ингээд байж байгаа юм. Тэрнээс энэ асуудал ерөөсөө хөндөгдөж гарч ирээгүй асуудлууд байгаа шүү дээ.

Жижиг дунд үйлдвэрлэлийн сангуудын хувьд бол Занданшатар гишүүн тийм санал гаргасан, жижиг дунд үйлдвэрийн сан байлгая гэж. Хөрөнгө оруулалт үйлдвэрлэлийн сан байя гэж Цанжид гишүүн санал гаргасан. Тэрэн дээр нэлээн тооцоонууд хийгээд эх үүсвэрүүдийг нь гаргаад ирсэн байсан. Ингээд гишүүд ярилцаж байгаад энэ хоёрыг нийлүүлээд жижиг дунд үйлдвэрлэлийн сан гэе гэдэг энэ ойлголцолд хүрээд энэ хоёр гишүүний санал болоод шинээр ийм сан байгуулахаар орж ирж байгаа. Хэрвээ энийг дэмжчих юм бол бусад салбарлаж орох заалтууддаа тодруулаад зориулалтыг нь гаргаад ирэх ийм бололцоо байгаа л даа. Ийм л түвшинд хөрөнгө оруулалтын сангуудын тухай ярих бололцоотой байна л даа, одоогоор ажлын хэсэг.

Сү.Батболд:
-Хөрөнгө оруулалт, хөгжлийн сангийн асуудлыг Засгийн газраас дахин боловсруулж оруулж ирэхээр төлөвлөгөөнд байгаа юу?

Г.Занданшатар:
-Байнгын хороон дээр хэлэлцэх үед энэ жижиг дунд үйлдвэрлэлийн санг яагаад оруулсан гэхээр энэ бол одоо байгаа сан байгаа юм. Үйлдвэр, худалдааны яаман дээр ийм нэртэй сан ажиллаж байгаа. Засгийн газраас орж ирэхдээ энэ сангийн нэр орж ирээгүй юм байна лээ. Байгуулагдах тусгай сангууд дотор. Жижиг дунд үйлдвэрлэлийн санг тусад нь оруулж ирээд Цанжид гишүүн тусдаа Хөрөнгө оруулалт, хөгжлийн сан гэж хоёр тусдаа санал орж ирсэн юм. Эхнийх нь жижиг дунд үйлдвэрлэлийн санг байгуулах асуудал Байнгын хорооны саналаар дэмжигдсэн. Хөрөнгө оруулалт хөгжлийн санг бас дараа нь байгуулъя гээд дэмжигдсэн. Дараа нь Байнгын хороо энэ хоёрыг нийлүүлээд нэг болгоё гээд сүүлчийн асуудал байсан учраас нэг яриад ингээд шийдсэн.

Хоёрдахь хэлэлцүүлгийн үед тусдаа сан байх уу, нэгдсэн нэг сан байх уу гэдгийг нарийвчлан яриад шийдчихэж болох байх. Тэгж ойлголцож явах нь зөв байхаа гэж бодож байна.

Ц.Баярсайхан:
-Хоёр жижиг асуулт байна. Нэгдүгээрт, өөрөө өөрийгөө 7.1.4-т хамаарах сан гээд энэ категорид Сургалтын төрийн сан орсон байна шүү дээ. Тэгэхээр энэ саяхан Цэргийн иргэний хуулинд өөрчлөлт оруулаад тодорхой хэмжээнд цэргийн алба хаасан хүмүүсийг төрийн сангаас эхний ээлжинд зээл олгоно гээд биччихсэн байгаа шүү дээ. Тэгэхээр төсвөөс дэмжихгүйгээр энэ төрийн санг өөрөө өөрийгөө санхүүжүүлнэ гэвэл бас нэмэгдэх болно. Энэ нэмэгдлийг нь яаж тооцох юм. Ер нь төрийн сургалтын санг нэлээн олон төрлийн хүмүүс хамаарч байгаа шүү дээ. Цаашдаа бие даасан сан болгох, тодорхой хуулиар хамаарагддаггүй, өөрийнхөө журмаар  зохицуулагдах ийм сан болохгүй юмуу. Тухайлбал, төрийн албан хаагчийн хүүхэд хамаарагдана, малчин өрхийн нэг хүүхэд  ингэсээр байгаад нэлээн олон хүн хамардаг. Нэг хэсэг нь хамарч чаддаггүй шүү дээ. Тэр хүмүүс бүгдээрээ нээлттэй оролцох ийм сан болгож өөрчлөх ийм бодлого байгаа юу, үгүй юу?

Хоёрт, Аялал жуулчлалын сан гэж аялал жуулчлалын тухай хуулин дээр ийм сан байгаа л даа. Энэ санд хуучин төсвөөс дэмжлэг үзүүлнэ гэсэн заалт байсан юм. Энийг өөрөө өөрийгөө санхүүжүүлэх сан гэж тавьж байгаа юмуу, эсвэл хуулиндаа заасан заалт нь хэвээрээ үлдэх үү гэдгийг тодотгож асуух гээд байна.

Б.Эрдэнэсүрэн:
-Ажлын хэсэг энэ сангууд дээр бас нэлээн хэдэн өөрчлөлтийг хийсэн л дээ. Тэр өөрчлөлтийн нэг нь гишүүдээс гарсан саналын үндсэн дээр 4 бүлэгт хуваасан юм. Тэрний  нэг хэсэг нь олон улсын  хандив тусламжаар бүрэлддэг, өөрөө өөрийгөө санхүүжүүлэх зарчмаар ажилладаг сан гэдэг 4-р бүлэг байгаа юм. Тэгэхээр энэ бүлэг  хийхдээ бас тус бүрт нь өөр өөр зохицуулалт шинээр хийж өгсөн байгаа. 

Баярсайхан гишүүний хувьд Сургалтын төрийн сан өөрөө өөрийгөө санхүүжүүлэх санд орохгүй байгаа юм. Энэ өөрөө өөрийгөө санхүүжүүлэх зарчмаар ажиллах санд бол тариаланг дэмжих сан, мал аж ахуйг дэмжих сан, 5.23-д тусгагдсан олон улсын хандив, тусламжаар бүрдсэн сан гэсэн ийм 3 сан орсон. Аялал жуулчлалын сан 3-р бүлэгт. Тодорхой хэсэг нь төсвийн хөрөнгөөр үлддэг, өөрөө бас тодорхой хэмжээний зүйл өөрөө оруулдаг ийм сан гэсэн ангилалд орсон байгаа. Тийм учраас энэ хэсэгт хамаарагдахгүй.

Сургалтын төрийн санг бие даалгасан сан болгох тухай бид яриагүй. Энэ сургалтын төрийн санд 8 хүн ажилладаг. 15 тэрбум орчим төгрөгний ажил эрхэлж явуулдаг ийм том сан. Бүр анх оруулж ирэхдээ энэ санг ч гэсэн төрийн захиргааны байгууллага, яам нь гүйцэтгэхээр орж ирсэн. Бид ярьж байгаад энэ яаж зохицуулахыг 7.4 гэсэн бүлэглэлд хамаарагдаж байгаа сангуудыг төсвийн ерөнхийлөн захирагч нь Засгийн газартаа асуудал оруулж шийддэг байхаар томъёолж өгсөн. Зарим сангууд дээр 1 хүн харьяалдаг сангууд байна, зарим нь 10-аад хүний аппараттай сан байна. Энийг Засгийн газар л тогтоож байхаар хуульчилж өгсөн байгаа. Тийм учраас энэ сангийн эх үүсвэр төсвийн хөрөнгө байна гэдэг нь тусчихсан. Тийм учраас цэргийн албан хаагчийн сургалтын төлбөртэй холбоотой асуудал бол ердийн журмаар одоогийнх шиг шийдэгдээд явмаар байгаа юм.

Ч.Содномцэрэн:
-Хоёр зөрүүтэй юм яваад байгаа юм. Би түрүүнд Эрдэнэсүрэн гишүүнээс асууж байсан юм. Байнгын хорооны дүгнэлтэн дээрээ болохоор шинжлэх ухаан технологийн санд улсын төсвөөс олгох хөрөнгийн хэмжээ нь дотоодын нийт бүтээгдэхүүний 1.5 хувиас ихгүй байх хуулийн заалтыг хэвээр мөрдөхөөр боллоо гэж байгаа юм. Ихгүй байх. Энэ зарчмын зөрүүтэй санал дээрээ болохоор багагүй байх гэж орж ирж байгаа юм. Энэ хоёрын учрыг хэлж өгөөчээ. Одоогийн мөрдөж байгаа хуулиараа бол багагүй байх гэж байгаа юм. Шинжлэх ухаан технологийн санд улсын төсвөөс олгох хөрөнгийн хэмжээ нь дотоодын нийт бүтээгдэхүүний 1.5 хувиас багагүй байна гээд одоогийн хуулин дээрээ заачихсан байгаа юм. Гэтэл байнгын хорооны дүгнэлтэн дээрээ ихгүй байна гээд ороод ирсэн. Ажлын хэсгийн санал дээрээ болохоор багагүй байна гээд ороод ирсэн. Алинаар нь явах юм бэ?

Хоёрдугаар асуулт, энэ хуулийг хэлэлцэж байгаатай холбогдуулаад Байгаль орчин, хүнс, хөдөө аж ахуйн байнгын хорооноос тариалан эрхлэлтийг дэмжих сангийн үйл ажиллагааг ажлын хэсэг гаргаад шалгаад 2, 3 хоногийн өмнө дүнгий нь Байнгын хороон дээр сонссон. Энэ шалгалтын явцад яасан гэхээр байвал зохих хөрөнгөнөөс 3.1 тэрбум төгрөг дутсан. Энэ яагаад дутаж байгаа юм бэ гэсэн чинь хуучин энэ сан Сангийн яаман дээр байсан. Тэгээд Хөдөө аж ахуйн яам руу шилжсэн, шилжиж очихдоо дутуу шилжиж очсон юм билээ. 3.1 тэрбум төгрөг. Энийгээ авч чадахгүй. Авъя гэхээр зэрэг мөнгө байхгүй гэдэг юмуу яадаг юм, тэгээд ингээд өдий болтол тэр сан дээр 3.1 тэрбум төгрөг нь очоогүй байгаа юм. Буцаад  нэгдсэн санд орохоороо одоогийн байгаа жаахан хуримтлагдсан хөрөнгө нь бас үгүй хийчих юм биш байгаа, алга болчих юм биш байгаа. Энэ тариалан эрхлэлтийг дэмжих сан бол хаврын тариалалтын үрийн будаагаа тэр сангаасаа авдаг. Услалтын систем жижиг оврын трактор гээд одоо яригдаад байгаа юмнуудыг энэ сангийнхаа хөрөнгөөр авдаг.

Хоёрдугаарт, энэ сангийн хөрөнгө бол Японы Засгийн газрын буцалтгүй тусламж, КР-1, КР-2 төслийн хөрөнгөөр бүрдсэн байгаа. Энэ том нэгдсэн тогоонд оруулчихаар энэ цаашдаа юу болох вэ? энэ тариаланд шаардлагатай арга хэмжээнүүдээ авч чадах болов уу, яах бол гэсэн энэ болгоомжлол хөдөө аж ахуйнхны дунд байгаа байхгүй юу. Энэ дээр нэг хариулт өгөөчээ.

Б.Эрдэнэсүрэн:
-Шинжлэх ухаан технологийн сангийн холбоотой асуудал дээр хоёр дүгнэлт зөрж байна гэж байна.Энэ байнгын хорооны ажлын хэсэг бол яг одоогийн шинжлэх ухаан технологийн тухай хуулийн 19.1.1-д байгаа заалтаар нь оруулж ирж байгаа. Энд ямар нэгэн зөрчил байхгүй. Одоогийн хуулинд тохирч байгаа. Байнгын хорооны дүгнэлтэнд жаахан алдаад бичигдсэн юм шиг байна. Одоогийн хуулийн заалтыг хэвээр мөрдөхөөр тогтлоо гээд заачихсан мөртлөө багагүй гэдгийг ихгүй гээд бичсэн нь цэвэр техникийн алдаа. Яагаад гэвэл одоогийн хуулийн заалтыг хэвээр мөрдөхөөр тогтлоо гээд хэлчихсэн байна шүү дээ. Одоогийн хуулийнх нь заалт 1.5 хувиас багагүй гэж байгаа учраас энэ дээр ямар нэгэн зөрчилтэй асуудал байхгүй, энэ үсгийн алдаа байна гэж. Одоогийнхоо хуулиар явна гэсэн үг.

Тариалангийн сангийн хувьд бид энэ сан байх тухай, эх үүсвэр зориулалтын тухай асуудлыг ярьж байна. Тэрнээс биш дотоод тооцоотой холбоотой, энэ сангийн үйл ажиллагаатай холбоотой асуудал энэ хуулиар биш, үйл ажиллагаагаараа Засгийн газар дээрээ яриад үнэхээр Сангийн яамнаас хөрөнгө шилжиж очсон юмуу, үгүй юу гэдэг асуудлаа ярилцаж шийдвэрлэх ёстой. Хүнс, хөдөө аж ахуйн яам, Сангийн яамтай ярилцаж шийдвэрлэх ёстой асуудал. Энд хуулийн зохицуулалт шаардагдахгүй байгаа болов уу гэж бодож байна. Энэ сангууд төсвийн дансны нэгдсэн тогтолцоонд орсноор бид бас нэлээн ярьсан, хардаж ярьсан, Сангийн яамныхантай олон удаа уулзаж ярилцсан. Энэ тэр сангуудын бие даасан байдалд нөлөөлөхгүй, хамгийн гол нь энэ сангуудын талаар зарим сангууд мэдээлэлгүй, улсын төсвийн бүрэлдэхүүн хэсэг болно гээд хуульчлаад заачихсан. Хэрэгжүүлэх бололцоогүй байгаа юм. Ийм учраас ямар санд хичнээн төгрөг  хуримтлав, ямар эх үүсвэрээр хуримтлав, тэр нь яаж зарцуулагдав, ямар үр дүнд хүрэв гэдгийг тайлагнаж, мэдээлж байх талаар харилцааг зохицуулахаар энэ хуулийн гол зорилгод туссан байгаа. Тэрнээс бие даасан байдлыг нь хадгалж явах юм.

Л.Гансүх:
-Саяхан батлагдсан зарим ашигт малтмал, бүтээгдэхүүнд үнийн өсөлтийн албан татвар ногдуулах тухай хууль  гарсан. Энэ дээр Монгол улсын нэгдсэн төсвийн тухай хуульд нэмэлт оруулахдаа ашигт малтмал, бүтээгдэхүүнд үнийн өсөлтийн албан татварын орлогоор Монгол улсыг хөгжүүлэх сан байгуулна гэж заасан. Энэ сангийн хуулийг хийхдээ та нар дараа нь засчихна гэж ойлгосон юмуу, яасан юм, тогтворжуулалтын сан гээд энэ Засгийн газраас ороод явж байсан шүү дээ. Нэр нь. Энийгээ Монгол улсыг хөгжүүлэх сан болголоо гээд засах ёстой байсан байх. Энэ дээрээ заавал бичилгүйгээр засна гэж ойлгох уу? 

Б.Эрдэнэсүрэн:
-Энд орчихсон байгаа.

Л.Гансүх:
-Энэ надад хуучин нь явж байгаа юм байна. Би олохгүй байгаа юм. Энэ дээр 7.1.2-т биччихсэн байгаа юм. Өглөө манай зөвлөл энэ дээрээс үүдэлтэй завсарлага авсан. Яагаад гэхээр өнгөрдөг 1 дэх өдөр ажлын хэсэг хуралдсан. Тэгэхэд бид нар төрийн өндөр албан тушаалтан ажлын байран дээрээ эмгэнэлтэйгээр амь насаа алдсан, мөн төрийн сайд хувийн өмчид халдаад тэрнээс болоод хүн амины хэрэг гараад тэр нь ямар түвшинд байна гээд ингээд зөвлөл бүтэн өдөржин хуралдсан энэ асуудлаар. Тэгээд Их Хурлын даргад хоёр ажлын хэсэг байгуулах талаар Ардчилсан намын санал дүгнэлт гарсан. Ийм учраас бид нар Их Хурлын даргад, мөн Лувсанжав даргад хандаж хүсэлт гаргасан юм. Ажлын хэсгүүдийн хуралдааныг, Байнгын  хорооны хуралдааныг хойшлуулаачээ гээд. Байнгын хорооны хуралдаанууд хойшилсон байна лээ. Ажлын хэсгийн хуралдаанууд  хойшлоогүй байна лээ.

Тийм учраас ажлын хэсгийн хуралдаан хойшлоогүйгээс болоод манай хүмүүс байгаагүйгээс болоод хувьсгалт намын бүлгийн саналаар Монгол улсын хөгжлийн сан 3 зориулалтаар байгуулъя, 3 хуваая, энэ нь 3/1 байна гэсэн энэ юмнууд нь тусгагдаагүй байна. Ганцхан заалт орсон нь өглөө Батбаяр гишүүний хэлсэн тэр заалт байгаа. Энэ ойлголцлын бичгээс зөрсөн байна гээд бид завсарлага авснаа үдээс хойш их Хурлын дарга, дэд дарга, Төсвийн байнгын хорооны дарга, Хувьсгалт намын бүлгийн дарга нартай уулзаад энэ ойлголцлын зөрүүгээ  тодотгосны үндсэн дээр бид нар энэ чуулганыхаа хуралдаанд үргэлжлүүлэн орж ирж энийгээ тайлбарлаж байгаа юм. Тэгэхээр өөрөөр хэлбэл, санал гарсан хамгийн сүүлд Байнгын хороо дэмжээгүй саналын дээд талд 8.17.3 гээд алдчихсан байна лээ, 8.19.3 шүү. 8.19.3 дээр нийгмийн салбар түүний дотор гэдэг энэ 4 үг хасагдаад, энэ Монгол улсыг хөгжүүлэх сангийн гэдэг үг өөрөө хаягдчихсан байна лээ. Тогтворжуулах сангийн гэж энэ дээрээ байгаа юм. Тогтворжуулах сангийн 15 хувь гээд жинхэнэ төсөл дээрээ байгаа. Засгийн газрын төсөл дээр.

Тэгэхээр энийг Монгол улсыг хөгжүүлэх сангийн 3/1-ийг хүүхэд гэр бүлийг дэмжих арга хэмжээг санхүүжүүлэх гэж ойлголцсон шүү. Тийм учраас ажлын хэсэг энийг анхааралдаа аваарай. Одоо санал хураахдаа ч гэсэн Их Хурлын дарга энэ утгаараа аваад явна.

Б.Эрдэнэсүрэн:
-Уг нь энэ буруу, дэгийн бус зүйл хэлж байна. Бид ойлголцоод явж болно. Яагаад гэхээр Их Хурлын ажил яг л өөрийнхөө дэгээр, ажлын хэсэг бол өөрийнхөө дэгээр ажиллаад явсан. Ажлын хэсэг дээр зарчмын зөрүүтэй саналын томъёолол дотор байж байгаа. Тэр тогтворжуулалтын сан гэсэн заалтыг Монгол улсын хөгжлийн сан болгоод өөрчлөнө гээд одоо санал хураагаад та нөхөд шийднэ. Энэ саналын бүтэцтэй холбоотой, тэр 3 бүрэлдэхүүн хэсэгтэй холбоотой асуудлыг ажлын хэсэг авч үзээгүй, намын бүлэг авч үзээд албан бичгээр байнгын хороонд өгөөд тэгээд санал хураалт нь явагдсан. Тэгэхээр энэ чинь Ардчилсан намын зөвлөл бас яг тэр асуудлаа хүмүүс байж байсан шүү дээ. Байнгын хорооны хуралд оролцсон шүү дээ. Зарчмын зөрүүтэй санал гаргаад, тэрэн дээр асуудал үүсгээд ийм байна гээд асуудал албан ёсоор  орж ирээд явж болох байсан шүү дээ. Тэгэхээр ажлын хэсэг намын бүлгийн саналыг тэр чигээрээ очиж хэлэлцэгдэж байгаа болохоос биш бид бусад асуудлаар нь асуудлаа оруулж ирсэн шүү. Ямар дэгээр тэгж өөрчлөх юм, ярилцаж тохирсон. Ажлын хэсэг өөрчилчихөөрэй гэсэн тийм юм байхгүй.

Хэрэв тэгж ярих юм бол яг дэгээрээ өөрчлөх ёсгүй. Ойлголцоод ажлаа шуурхай явуулах үүднээс ингээд зохицоод яаж өөрчлөх юм, тэр зүйлээ редакц болгох юмуу ингээд явж болно. Тэрнээс зөвлөл өөрөө буруутай шүү дээ. Асуудлаа оруулж ирээд Байнгын хороон дээр хэлэлцүүлэх бололцоо байсан. 

Ц.Нямдорж:
-Өнөөдөр саналуудаараа санал хураалт явуулаад Байнгын хороондоо ирэх  7 хоногт ажиллах бололцоо өгчихмөөр байна. Ардчилсан намын  харьяалалтай гишүүд хурдан орж ирье. Гансүх дарга гишүүдээ хурдан дуудаарай. Би яагаад жаахан яаруулаад байна гэхээр ирэх 7 хоногоос ажлуудаа ерөнхийд нь дөхүүлмээр байна шүү дээ. Ядахдаа ганц жил наадмын өмнө завсарлаж жаахан яс амрахаа бодоцгоогооч. Бүтэн 2 жил зунжин хуралдсан шүү дээ. Ирэх 7 хоногт гишүүд ээ, Ашигт малтмалын хуулийг ерөнхийд нь дуусгая. Ирэх 7 хоногт Ашигт малтмалын хуулиа хэлэлцээд ерөнхий чиглэлээ гаргаад дуусчих юм бол 7-нд амжина шүү дээ. Та нар явж л орхи, би редакциа хийгээд хоцроё. Баттулга гишүүн хаагуур яваад байнаа? Гишүүд орж ирээрэй.

Байнгын хороо дэмжсэн саналуудаар санал хураалт явуулъя. УИХ-ын гишүүн Эрдэнэсүрэн, Занданшатар, Бадамдамдин, Н.Батбаяр, Раднаа, Улаан, З.Энхболд нарын гишүүд төсөл дээр ажилласан бөгөөд Байнгын хороо дэмжсэн саналууд оруулж ирсэн байна. Эдгээр асуудлаар санал хураалт явуулъя.

1.Төслийн 5-р зүйлд дараахь агуулгатай хэсэг нэмэх: “5.3.Засгийн газрын тусгай санг хуулиар бий болгож, татан буулгана” гэсэн заалт байна. Энэ саналыг дэмжье гэсэн санал хураалт явуулъя.

Зөвшөөрсөн 40

Татгалзсан 9

Бүгд 49

81.6 хувийн саналаар дэмжигдэж байна.

2.Төслийн 5-р зүйлээс “5.3.11.Бүс нутгийн хөгжлийн сан” гэсэн заалтыг хасъя гэсэн байна. Энэ саналыг дэмжье гэсэн санал хураалт явуулъя.

Зөвшөөрсөн 36

Татгалзсан 11

Бүгд 47

76.6 хувийн саналаар дэмжигдэж байна.

3.Төслийн 5-р зүйлээс  “5.3.16.Галийн хөгжлийн сан” гэсэн заалтыг хасъя гэсэн байна. Энэ саналыг дэмжье гэсэн санал хураалт явуулъя.

Зөвшөөрсөн 36

Татгалзсан 10

Бүгд 46

78.3 хувийн саналаар дэмжигдэж байна.

4.Төслийн 5-р зүйлээс “5.3.17.Татварын хөгжлийн сан” гэсэн заалтыг хасъя гэсэн санал хураалт явуулъя.

Зөвшөөрсөн 36

Татгалзсан 9

Бүгд 45

80.0 хувийн саналаар дэмжигдэж байна.

5.Төслийн 5-р зүйлээс “5.3.14.орон сууц хөгжүүлэх сан” гэсэн заалтыг хасъя гэсэн санал хураалт явуулъя.

Зөвшөөрсөн 38

Татгалзсан 7

Бүгд 45

84.4 хувийн саналаар дэмжигдэж байна.

6.Төслийн 5.3.19.Засгийн газрын нөөц хөрөнгө, 5.3.21.Улсын төсвийн хуваарилагдаагүй зардлын санг нэгтгэж “Засгийн газрын нөөц сан” гэж нэрлэх саналыг дэмжье гэсэн санал хураалт явуулъя.

Зөвшөөрсөн 37

Татгалзсан 7

Бүгд 44

84.1 хувийн саналаар дэмжигдэж байна.

7.Төслийн 5-р зүйлд “жижиг дунд үйлдвэрийг хөгжүүлэх сан” гэсэн заалт нэмэх саналыг дэмжье гэсэн санал хураалт явуулъя.

Зөвшөөрсөн 36

Татгалзсан 5

Бүгд 41

87.8 хувийн саналаар дэмжигдэж байна.

8.Төслийн 5-р зүйлд “Эрүүл мэндийн сан” гэсэн заалт нэмэх саналыг дэмжье гэсэн санал хураалт явуулъя.

Зөвшөөрсөн 26

Татгалзсан 15

Бүгд 41

63.4 хувийн саналаар дэмжигдэж байна.

9.Төслийн 6-р зүйлийн сангуудыг бүрдүүлэх ижил эх үүсвэрийг нэгтгэн дараахь зүйл болгох:

6 дугаар зүйл.Засгийн газрын тусгай сангуудыг бүрдүүлэх нийтлэг эх үүсвэр

6.1.Засгийн газрын тусгай сангийн хөрөнгийг бүрдүүлэх нийтлэг эх үүсвэр нь:

 
6.1.1.улсын төсвийн хөрөнгө


6.1.2.олон улсын байгууллага,  хандивлагч орон, гадаад, дотоодын байгууллага,  хуулийн этгээд, иргэнээс олгосон буцалтгүй тусламж, хандив


6.1.3.гадаад орон, олон улсын байгууллагаас Засгийн газрын шугамаар олгосон зээл


6.1.4.энэ хуулийн 5.3.12, 5.3.18-д заасан санд орон нутгийн төсвөөс хуваарилсан хөрөнгө гэж өөрчлөх саналыг дэмжье гэсэн санал хураалт явуулъя.

Зөвшөөрсөн 36

Татгалзсан 4

Бүгд 40

90.0 хувийн саналаар дэмжигдэж байна.


10.Сан тус бүрийн нийтлэг бус эх үүсвэрийг дурьдахдаа “дараахь эх үүсвэрээс бүрдэнэ:” гэсний өмнө “Энэ хуулийн 6-р зүйлд зааснаас гадна” гэж нэмэх саналыг дэмжье гэсэн санал хураалт явуулъя.

Зөвшөөрсөн 36

Татгалзсан 4

Бүгд 40

90.0 хувийн саналаар дэмжигдэж байна.

11.Төслийн 6.4.2-ыг дараахь байдлаар өөрчлөх:

6.4.2.сургалтын төлбөрийн зээлийн төлбөр

6.4.3.буцалтгүй тусламжийг давхардуулан олгосон зөрчлийг арилгахтай холбогдож орж ирсэн болон бусад хөрөнгө”  гэсэн саналыг дэмжье гэсэн санал хураалт явуулъя.

Зөвшөөрсөн 32

Татгалзсан 8

Бүгд 40

80.0 хувийн саналаар дэмжигдэж байна.

12.Төслийн 7.1.2-ыг дараахь байдлаар өөрчлөн найруулах:

7.1.2.шинжлэх ухаан, технологийн салбарын санхүүжилтэд зориулан батлагдсан улсын төсвийн хөрөнгө. Санд олгож буй улсын төсвийн хөрөнгө нь дотоодын нийт бүтээгдэхүүний 1.5 хувиас багагүй байна” гэсэн саналыг дэмжье гэсэн санал хураалт явуулъя.

Зөвшөөрсөн 28

Татгалзсан 13

Бүгд 41

68.3 хувийн саналаар дэмжигдэж байна.

13.Төслийн  8.10-аас “байгууллага болон хуулийн этгээдийн” гэснийг хасах  саналыг дэмжье гэсэн санал хураалт явуулъя.

Зөвшөөрсөн 32

Татгалзсан 9

Бүгд 41

78.0 хувийн саналаар дэмжигдэж байна.

14.Хуулийн төсөлд дараахь агуулгатай зүйл нэмэх:

“7 дугаар зүйл.Засгийн газрын тусгай сангийн ангилал

7.1.Энэ хуулиар зохицуулж байгаа Засгийн газрын тусгай санг дараахь ангилалд хуваана:


7.1.1.нийгмийн даатгал, халамж, үйлчилгээ явуулах, тусгай хуулиар зохицуулах сан


7.1.2.эх үүсвэрийг нь 100 хувь төсвийн хөрөнгөөр бүрдүүлэх сан


7.1.3.эх үүсвэрийн зонхилох хэсгийг төсвийн хөрөнгөөр бүрдүүлэх сан


7.1.4.буцалтгүй тусламж, хандиваас бүрдүүлэх, өөрөө өөрийгөө санхүүжүүлэх журмаар ажиллах сан

7.2.Энэ хуулийн 7.1.1-д заасан санд:


7.2.1.Нийгмийн даатгалын сан


7.2.2.Нийгмийн халамжийн сан

 
7.2.3.Хөдөлмөр эрхлэлтийг дэмжих сан хамаарна

7.3.Энэ хуулийн 7.1.2-т заасан санд:


7.3.1.Засгийн газрын нөөц сан


7.3.2.Болзошгүй зардлын эрсдлийн сан


7.3.3.Монгол Улсын хөгжлийн сан хамаарна.

7.4.Энэ хуулийн 7.1.4-т заасан санд:


7.4.1.Авто замын сан


7.4.2.Байгаль хамгаалах сан


7.4.3.Хүүхдийн төлөө сан


7.4.4.Шинжлэх ухаан, технологийн сан


7.4.5.Сургалтын төрийн сан


7.4.6.Соёл, урлаг хөгжүүлэх сан


7.4.7.Дархлаажуулалтын сан


7.4.8. Хилийн чанадад байгаа Монгол Улсын иргэдэд туслах сан


7.4.9.Аялал жуулчлалын сан хамаарна.

7.5.Энэ хуулийн 7.1.4-т заасан санд


7.5.1.Тариаланг дэмжих сан


7.5.2.Мал хамгаалах сан


7.5.3.энэ хуулийн 5-1.23-т заасан сан хамаарна

Р.Буд:
-Би түрүүнд бас хэлсэн дээ, гишүүдтэй ч нэлээн уулзаж ярилцсан. Энэ авто замын сан бол өөрөө тусгай зориулалтын сан дотроо нэлээд өвөрмөц сан юм. Яагаад гэвэл эх үүсвэр нь өөрөө автобензин дизелийн түлшнээс авто замын тухай хуулиар зохицуулагдаад явж байгаа. 

Хоёрдугаарт, өөрөө явагч тээврийн хэрэгслээс орон нутгийн замын сан бүрдэж байгаа юм. Олон улс та бидний хамгийн сайн мэддэг ОХУ, Казахстан, БНХАУ, Япон улс бүгд замын сантай. Энэ хуулиараа зохицож явдаг. Олон улсын гэрээ хэлэлцээр хийгээд Азийн хөгжлийн банк, Дэлхийн банк, Европын холбооны эдийн засгийн төв байгууллагуудтай хийсэн гэрээ хэлэлцэрэт энэ асуудал суучихсан байдаг юм. Ийм учраас би гишүүдээсээ юу гэж хүсэх гэж байна гэхээр Замын сангийн хуулийг замын сангаар зохицуулаад явъя. Тусгай сангийн хуулиар зохицуулна гэдэгт авто замыг хийгээд өгөөчээ. 7.4-өөс 5 руу оруулъя  гэсэн санаа.

 Ц.Нямдорж:
-Саяны Буд гишүүний ярьсан байдлаар ойлголцоод саяны уншсан 14 дэх саналыг дэмжье гэсэн санал хураалт явуулъя.

Зөвшөөрсөн 35

Татгалзсан 6

Бүгд 41

85.4 хувийн саналаар дэмжигдэж байна.

15.Төслийн 9-р зүйлийн 9.2-9.7-г дараахь байдлаар өөрчлөх:

“9.2.Энэ хуулийн 7.3-т заасан сангийн хөрөнгийг зарцуулах шийдвэрийг санхүү, төсвийн асуудал эрхэлсэн Засгийн газрын гишүүн,  холбогдох Засгийн газрын гишүүний саналыг үндэслэн Засгийн газар батална. Эдгээр сангийн хөрөнгийг захиран зарцуулах эрх бүхий этгээд нь Засгийн газар байна.

9.3.Энэ хуулийн 7.4-т заасан сангийн хөрөнгийг захиран зарцуулах эрх бүхий этгээд нь тухайн асуудлыг эрхэлсэн Засгийн газрын гишүүн буюу Төсвийн ерөнхийлөн захирагч байна.

9.4.Энэ хуулийн 7.4-т заасан сангийн зохион байгуулалт, орон тооны хязгаарыг Засгийн газар тогтооно.

9.5.Энэ хуулийн 7.5-д заасан сангийн хөрөнгийг захиран зарцуулах эрх бүхий этгээдийг тухай бүр Засгийн газар тогтооно. Засгийн газраас эрх олгосон этгээд нь төсөл хэрэгжүүлэгч байна.

9.6.Энэ хуулийн 7.5-д заасан сан өөрөө өөрийгөө санхүүжүүлэх зарчмаар үйл ажиллагаа явуулна.

9.7.Төрийн сангийн дансанд байршиж байгаа энэ хуулийн 7.4-т заасан сангийн хөрөнгийн үлдэгдэлд хүү олгоно” гэсэн саналыг дэмжье гэсэн санал хураалт явуулъя.

Зөвшөөрсөн 33

Татгалзсан 8

Бүгд 41

80.5 хувийн саналаар дэмжигдэж байна.

16. Төслийн 8.17- дахь хэсгийг дараахь байдлаар өөрчлөх:

“8.17.1.давагдашгүй хүчин зүйлийн улмаас төсвийн орлого тасалдсанаас төсвийн дутагдлыг нөхөх зайлшгүй зардлыг нөхөн санхүүжүүлэх

8.17.2.хөрөнгө оруулалтыг санхүүжүүлэх

8.17.3.хүүхэд, гэр бүлийг дэмжих арга хэмжээг санхүүжүүлэх гэдэг томъёоллоор хураалаа шүү. Тэгж ойлголцсон байхаа. 

Зөвшөөрсөн 39

Татгалзсан 3

Бүгд 42

92.9 хувийн саналаар дэмжигдэж байна. Үүнтэй холбогдуулаад 8-р зүйл дээр гансүх гишүүн нэг юм яриад байна лээ шүү. Тэрнийгээ 2-р хэлэлцүүлгийн үед Байнгын хороон дээр залруулах чиглэлээр ажиллаарай. Тэр ярьж байгаа юмаа. Сая томъёолол нь шийдэгдэж байгаа учраас.

Байнгын хороо дэмжээгүй саналууд байна.

17.Төслийн 5.3-т “Харилцаа холбоооны бүх нийтийн үүргийн сан” гэж нэмэх  гэсэн саналыг дэмжих боломжгүй гэсэн санал хураалт явуулъя.

Зөвшөөрсөн 10

Татгалзсан 32

Бүгд 42

76.2 хувийн саналаар Энхболд гишүүний санал дэмжигдэж байна.

18.Төслийн 5.3-т “Хөрөнгө оруулалт, хөгжлийн сан” гэж нэмэх энийг яах юм бэ? Хөрөнгө оруулалт хөгжлийн сан чинь...

Н.Баяртсайхан:
-Хөрөнгө оруулалт, хөгжлийн сан шинээр байгуулах тухай төсөл Засгийн газар дээр боловсрогдож байгаа. Ойрын үед бид энэ асуудлаар шийдвэр гаргах байхаа. Тийм учраас энэ хуулийнхаа төсөлд энэ асуудлыг байгуулж, урьдчилж хараад дэмжээд туслаад өгөөчээ. Сангийн зорилго бол Монгол улсын нутаг дэвсгэр дээр ажлын байрыг эрс нэмэгдүүлэх, ядуурлыг бууруулах, хүн амын амьжиргааны түвшинг тууштай дээшлүүлэхэд чиглэсэн ийм сан байх юм. Ерөнхий сайдын дэргэд ажиллах сан байна гэж ойлгож байгаа. Монгол улсыг хөгжүүлэх сан тусдаа шүү дээ. Тэр чиь зэсийн үнийн өсөлтөөс, алтны үнийн өсөлтөөс тусдаа явчихаж байгаа.

Ц.Нямдорж:
-Энэ чинь замаа алдана шүү дээ. Энэ чи.нь хөрөнгө оруулалт, хөгжлийн сан гэж байна, жижиг дунд үйлдвэрлэлийн сан гэж байна, дахиад хүүхэд, гэр бүлийн сан гээд 3 юм болчихно шүү дээ. Би санал хураалгамгүй байна. Гишүүд 2-р хэлэлцүүлгийн үед энэ асуудлаа нөгөө юмнуудтайгаа холбож үзээд тэгээд шаардлагатай бол 2-р хэлэлцүүлгийн үед санал оруулж ирээд хураалгачихъя.

Н.Баяртсайхан:
-Энэ хууль биш. Бид сангийнхаа дүрэм боловсруулж байгаа. Хуулиндаа одоо тусгачих юм бол тэгээд л яваад өгнө шүү дээ.

Ц.Нямдорж:
-Жижиг дунд үйлдвэрийг хөгжүүлэх сан чинь ялгаагүй л энэнтэй холбоотой юм байж таарна шүү дээ. 2-р хэлэлцүүлгийн үед та нар сайн яриадахаач. Тэгээд шаардлагатай гэж үзэх юм бол 2-р хэлэлцүүлгийн үед яг энэ томъёоллоор нь оруулж ирээд саналаа хураачих. 

Н.Баяртсайхан:
-Санал хураалгая. Хөрөнгө оруулъя, хөгжүүлье гээд байхад чинь.

Ц.Нямдорж:
-Цанжид гишүүний саналыг дэмжих боломжгүй гэсэн санал хураалт явуулъя.

Зөвшөөрсөн 10

Татгалзсан 32

Бүгд 42

76.2 хувийн саналаар Цанжид гишүүний санал дэмжигдэж байна. Энэ нэг л Өвөрмонголын бөхчүүдийн хүзүүнд нь нэг баахан хадаг байдаг шүү дээ. Нэг л ийм л юм болов оо. 2-р хэлэлцүүлгийн үед сайн ярьцгаагаарай.

19.Төслөөс 5.3.1, 5.3.2, 5.3.3,  5.3.19, 5.3.20,  5.3.21, 5.3.22-оос бусад төсөв болон олон улсын гэрээний дагуу үзүүлсэн хандив тусламжаас орлогын эх үүсвэр нь бүрддэг сангуудыг чиглэлийнх нь салбарын яамны төсөвт хамааруулж Засгийн газрын тусгай сангийн тухай хуулиас хасах, Цэрэнбалжир гишүүний гаргасан санал байна.Энэ саналыг дэмжих боломжгүй гэсэн санал хураалт явуулъя.

Зөвшөөрсөн 34

Татгалзсан 8

Бүгд 42

81.0 хувийн саналаар энэ санал дэмжигдсэнгүй. Энэ хуулиар санал хурааж дууслаа.

Одоо Ганди гишүүний санаачилсан хуулийн төсөл байгаа. Энийг хэлэлцье. Энийг хэлэлцэх эсэхийг шийдчихээд, ирэх 7 хоногоос нарийн хэлэлцүүлгүүдийг хийгээд явчихвал яасан юм бэ?  Ганди гишүүн илтгэлээ тавьчих. Гишүүд суугаарай.

Т.Ганди:
-УИХ-ын дарга, эрхэм гишүүд ээ,

САПУ худалдааны төвд 2002 оны 12 сарын 16-ны шөнө галын гэнэтийн аюулд учирч барилга, тоног төхөөрөмж болон ажил үйлчилгээ явуулдаг 800 гаруй иргэд аж ахуйн нэгж байгууллагын бараа материал шатаж, их хэмжээний хохирол учирсан билээ. Явуулсан судалгаагаар тус түрээсийн гэрээгээр худалдаа үйлчилгээ эрхлэн явуулж байсан иргэдийн 70 орчим хувь нь өрх толгойлсон эмэгтэйчүүд, 62 хувь нь 4-өөс дээш ам бүлтэй, нийт түрээслэгчдийн ард 12600 хүн амьжиргаагаа залгуулж байсан нь судалгаагаар гарсан юм байна. Гэнэтийн осол гарснаар олон мянган хүн нэг л өдөр ядуурлын ирмэгт хүрч нийгмийн эмзэг давхаргын эгнээнд шилжиж зөвхөн нэг компанийн эрх ашгийг хөндсөн асуудал биш, нийгмийг бүхэлд нь хамарсан гамшиг боллоо. Тус төвөөр өдөрт дунджаар 50.000 гаруй иргэн үйлчлүүлдэг байжээ. Үүнээс үзэхэд худалдааны төв нь хотын төвд ойр, үнэ харьцангуй хямд, орлого багатай иргэдийн амьжиргааг залгуулдаг байсан газар нь харагдсан юм.

Цагдаагийн хэрэг бүртгэх газарт 500 гаруй түрээслэгчдээс мэдүүлэг авахад 5 тэрбум төгрөгийн хөрөнгө шатаж устсан тухай мэдүүлсэн бөгөөд худалдааны төвийн барилга, тоног  төхөөрөмж, бусад хохирол 3 тэрбум 657 сая 252 мянган төгрөг, нийт хохирлын дүн урьдчилсан байдлаар 8 тэрбум 657 сая төгрөг болсон юм байна. 

Алтжин групп 2005 оны 3-р улирлын байдлаар 5 тэрбум 800 гаруй сая төгрөгийн цэвэр ашигтай ажиллаж байгаа ч дээрх учирсан хохирлыг төр засгийн туслалцаагүйгээр барагдуулах бололцоогүй юм байна. Монгол Улсын Үндсэн хуулийн 5.4-т төр нь аж ахуйн бүх хэвшлийн болон хүн амын нийгмийн хөгжлийг хангах зорилгод нийцүүлэн эдийн засгийг зохицуулна гэсний дагуу тэдний гаргасан тооцоог үндэслэн татварын бодлогоор дэмжлэг үзүүлбэл олон мянган хүний хохирлыг барагдуулж ядуурлаас аврах боломжтой болох юм. 

Монгол Улсын Үндсэн хуулийн 26-р зүйлийн 1 дэх хэсэгт заасан бүрэн эрхийнхээ дагуу хууль, УИХ-ын бусад шийдвэрийн төсөл боловсруулах өргөн мэдүүлэх журмын тухай хуульд заасныг үндэслэн УИХ-ын нэр бүхий гишүүд бид татвар төлөх хугацааг хойшлуулах тухай хуулийн төслийг санаачлан боловсруулж УИХ-д өргөн мэдүүллээ. Төслийг Засгийн газар дэмжсэн болно.

Мөн ажлын хэсгийн хуралдаан дээр хууль санаачлагчдын санаачилгаар монголын тээвэр, газрын тосны ажилтны үйлдвэрчний эвлэлүүдийн холбоо, САПУ-гийн түрээслэгчдийн үйлдвэрчний эвлэлийн холбоо, Алтжин группийн удирдах ажилтны төлөөлөл зэрэг төлөөлөл оролцсон нийтдээ 4 удаагийн уулзалт болж энэ хуулийн төсөлд санал бодлоо тусган оруулсан болно. Энэ хуулийн төслийг хэлэлцэж өгөхийг хүсч байна. Анхаарал тавьсанд баярлалаа.

Ц.Нямдорж:
-За илтгэлээ сонсчихлоо. Дараагийн 4 дэх өдөр хэлэлцээд явчихъя.

СОРОНЗОН ХАЛЬСНААС БУУЛГАСАН:


Хуралдааны нарийн

бичгийн дарга






Ц.НАРАНТУЯА

